
የኢትዮጵያ ባንኮች ካፒታላቸውን እያሳደጉና አቅማቸውን 
እየገነቡ መሄድ እንዳለባቸው ያመለከቱት የባንኩ ገዥ፣ 
ኢኮኖሚው እያደገ በመሆኑ የሀገር ውስጥ ባንኮች እርስ 
በርሳቸው እየተቀናጁ ሀብታቸውን እና አቅማቸውን 

አሰባስበው የመሥራት ኃላፊነት እንዳለባቸውም አሳስበዋል።
አዋጁ ያስቀመጠው የውጭ ባንኮች ኢትዮጵያ ውስጥ 

የሚሠሩበትን አሠራር፤ እና አካሄድ የሚደነግግ ነው፤ ይህን 
         

ለማሳደግ ይጠቅማል››  የሚሉት ደግሞ በአዲስ አበባ 
ዩኒቨርሲቲ የኢኮኖሚክስ መምህርና ተመራማሪ ብርሃኑ 
ደኑ (ዶ/ር) ናቸው። 

ኢትዮጵያ ያሏትን ፀጋዎች በአግባቡ ባለማልማቷና 
ወደ ኢኮኖሚው መመንዘር ባለመቻሏ ለዘመናት በድህነት  

ኖራለች። ተስማሚ የአየር ፀባይ፣ የሰጡትን መቀበል 
የሚችል መሬት፣ ለተለያየ ልማት የሚሆን በቂ የውሃ 
ሀብት እና ከፍተኛ የሰው ሀብት እያላት እነዚህን አጣጥማ 
ለውጤት ማብቃት ባለመቻሏ እያላት እንደሌላት ሆና 

ገጽ 4

«የፋይናንስ ዘርፉ  ... ወደ ገጽ 4 ዞሯል በአካል ጉዳት  ... ወደ ገጽ 4 ዞሯል

ትኩረት የሚፈልገው  ... ወደ ገጽ 4 ዞሯል

“የፋይናንስ ዘርፉ ለውጭ ባንኮች መከፈቱ የኢትዮጵያን 
የባንክ ዘርፍ ያጥለቀልቃሉ ማለት አይደለም” 

ኢያሱ መሰለ  

አዲስ አበባ፡- የፋይናንስ ዘርፉ ለውጭ ባንኮች 
ተከፈተ ማለት የውጭ ባንኮች ሀገር ውስጥ ገብተው 
እንደፈለጉ ይሠራሉ፤ የባንኩን ዘርፍ ያጥለቀልቃሉ ማለት 
እንዳልሆነ የብሔራዊ ባንክ ዋና ገዢ አቶ ማሞ ምሕረቱ 
አስታወቁ። የሀገሪቱ ባንኮች ካፒታላቸውን እያሳደጉና 
አቅማቸውን እየገነቡ መሄድ እንዳለባቸውም ጠቁመዋል።

የኢ.ፌ.ዴ.ሪ ሕዝብ ተወካዮች ምክር ቤት 
በትናንትናው እለት የባንክ ሥራ ረቂቅ አዋጅን ባፀደቀበት 
ወቅት፡- የብሔራዊ ባንክ ዋና ገዢ አቶ ማሞ ምሕረቱ 
እንዳመለከቱት፤ የፋይናንስ ዘርፉ ለውጭ ባንኮች ተከፈተ 
ማለት የውጭ ባንኮች ሀገር ውስጥ ገብተው እንደፈለጉ 
ይሠራሉ፤ የኢትዮጵያን የባንክ ዘርፍ ያጥለቀልቃሉ ተብሎ 
መታየት የለበትም ብለዋል። 

የባንክ ዘርፉን ለውጭ ኢንቨስትመንት ክፍት 
የማድረጉ ጉዳይ ከሦስት ዓመት በፊት ለውይይት 
ቀርቦ ውሳኔ የተሰጠውና በፖሊሲ የተደገፈ መሆኑን 
አስታውሰው፣ የአዋጁ መፅደቅ ለሀገር ውስጥ ባንኮች 
በጎ አስተዋፅዖ እንጂ ተፅዕኖ እንደማይኖረው፤ ይልቁንም 
ከሀገር ውስጥ ባንኮች ጋር በሽርክና የመሥራት፣ የእንደራሴ 
ቢሮ እና ቅርንጫፎችን የመክፈት ሥራዎችን በማከናወን 
የራሳቸውን አስተዋፅዖ ያበረክታሉ ብለዋል።  

የውጭ ባንኮች የኢትዮጵያ ኢኮኖሚ የሚፈልገውን 
የብድር እና የውጭ ምንዛሪ ግኝት በማስፋት ማክሮ 
ኢኮኖሚውን የሚያረጋጉ ስለመሆናቸው ጠቁመው፤ 
በዚህም የኢትዮጵያ ባንኮች የበለጠ የመጠንከር፣ 
የመጎልበት እና የመፈጸም አቅም ያገኛሉ ነው ያሉት። 
የሀገር ውስጥ ባንኮች አስተዋፅዖም ከምንጊዜውም 
በላይ እንዲያድግ አስተዋፅዖዋቸው ከፍያለ መሆኑንም  
ገልጸዋል። 

የውጭ ባንኮች ሥራ ጀመሩም አልጀመሩም 

- አቶ ማሞ ምሕረቱ 
የብሔራዊ ባንክ ዋና ገዢ

ፎ
ቶ

:- 
ገባ

ቦ 
ገብ

ሬ

ኢያሱ መሰለ

ዜና ትንታኔ

የጎማ ዛፍ ልማት በቀላሉ ወደ ገንዘብ መቀየር የሚችል 
(ካሽ ክሮፕ) የግብርና ምርት ነው። የጎማ ዛፍ፤ የአየር 
ንብረትን ከመጠበቅ፣ የኢንዱስትሪ ግብዓት ከመሆን፣ 
የሥራ ዕድልን ከመፍጠር፣ ከውጭ የሚመጣውን ምርት 
ከማስቀረትና ምርቱን ለውጭ ገበያ በማቅረብ የውጭ 
ምንዛሪ ገቢን ከማስገኘት አንጻር ሲታይ በአንድ ድንጋይ 
ሁለት ወፍ ከሚባለውም በላይ ነው ይላሉ። በሀረማያ 
ዩኒቨርሲቲ የኢኮኖሚክስ ትምህርት ክፍል መምህርና 
እና የዓልሙናይት ዳይሬክቶሬት ዳይሬክተር አቶ ፍሬዘር 
ጥላሁን። 

‹‹ኢትዮጵያ በሀገር በቀል የኢኮኖሚ ማሻሻያ መርሐ-
ግብሯ ትኩረት ከሰጠቻቸው ዘርፎች አንዱ የግብርና 
ዘርፍ ነው፤ ግብርናው ለተኪ ምርቶች ትኩረት የሚሰጥ 
ሲሆን የውጭ ምንዛሪን ግኝትን ማሳደግ የሚቻልበት 
ነው። ጎማን እና የጎማ ዛፍ ውጤቶችን ከውጭ ከማስገባት 
ይልቅ በሀገር ውስጥ ማምረት ቢቻል ኢኮኖሚውን 

ትኩረት የሚፈልገው የጎማ ዛፍ ልማት

ሞገስ ተስፋ

አዲስ አበባ፡- በሕክምና ምስክር ወረቀት 
አሰጣጥ ዙሪያ ወጥ የሆነ አዋጅም ሆነ መመሪያ 
እንደሌለ የዳግማዊ ምኒሊክ ኮምፕሬሄንሲቭ 
ስፔሻላይዝድ ሆስፒታል አስታወቀ። ችግሩ 
ዶላር ለማግኘት ሲባል ሀገር ውስጥ መታከም 
የሚችሉ ሕሙማንን ወደ ውጭ ሀገር ሂደው 
እንዲታከሙ እያደረገ መሆኑን ጠቆመ።

የሆስፒታሉ ዋና ሥራ አስኪያጅ ዶክተር 
ተከተል ጥላሁን በተለይ ለአዲስ ዘመን 
እንዳስታወቁት፤ ከሀገር ውስጥም ሆነ ሀገር 
ውጭ ለሆነ ሕክምና የሚሰጥ የሕክምና 
ማስረጃ ዓለም አቀፍ ሕግን የተከተለ አሠራር 
አለው። በእኛ ሀገር ግን ወጥ የሆነ አዋጅም ሆነ 
መመሪያ የለም። 

ማንኛውም ሰው ለአካል ጉዳት የሚሰጥ 
የምስክር ወረቀት (የሕክምና ማስረጃ) 
የማግኘት መብት እንዳለው ያመለከቱት ሥራ 
አስኪያጁ፣ ማስረጃው ማንኛውም ሰው ታክሞ 
ስለበሽታዬ ማስረጃ ይሰጠኝ ብሎ ሲጠይቅ 
በጽሑፍ ወይም በማብራሪያ መልኩ የጉዳት 
መጠኑን ጨምሮ የሚሰጠው ማስረጃ ነው 
ብለዋል።

የቦርድ የሕክምና ማስረጃ ይሰጠኝ ጥያቄ 

በአካል ጉዳት 
የሕክምና የምስክር 

ወረቀት አሰጣጥ ወጥ 
የሆነ መመሪያ የለም

“የመጠጥ ውሃን ማዳረስ 
ፈተና የሆነብን በመረጃና 
በተጨባጭ ያለው የነዋሪ 

ቁጥር ባለመመጣጠኑ ነው”
- ኢንጂነር ሀብታሙ ኢተፋ (ዶ/ር) 

የውሃና ኢነርጂ ሚኒስትር 



ዜና

የፍራፍሬ ልማትና የሥራ ዕድል ፈጠራ
ሞገስ ፀጋዬ

ዜና ሐተታ

በደቡብ ኢትዮጵያ ክልል ደቡብ ኦሞ ዞን በአሁኑ ጊዜ 
ከ80 በላይ ባለሀብቶች በግብርና በመሠማራት አትክልትና 
ፍራፍሬዎችን በማምረት ላይ ይገኛሉ። በዞኑ ለግብርና ሥራ 
የሚሆን ከ438 ሺህ ሄክታር መሬት በላይ ሲኖር፤ ከዚህ 
ውስጥ 134 ሺህ ሄክታር መሬት እየለማ ነው። ቀሪ ሊለማ 
የሚችል ከ300 ሺህ በላይ ሄክታር መሬት መኖሩን የክልሉ 
ግብርና መረጃ ያሳያል። 

ይህ የአትክልትና ፍራፍሬ ልማትም ከአካባቢው 
ማኅበረሰብ አልፎ ከተለያዩ የኢትዮጵያ ክፍሎች ለሚመጡ 
ዜጎች ከፍተኛ የሥራ ዕድል ተፈጥሯል። በአሁኑ ጊዜ በዞኑ 
ከተሠማሩ ከ80 በላይ አልሚዎች መካከል በደቡብ ኦሞ 
ዞን ዳሰነች ወረዳ የሚገኘው ፍርኤል ኢትዮጵያ ድርጅት 
ተጠቃሽ ነው። የፍርኤል ኢትዮጵያ እርሻ ልማት የግብርና 
ምርቶችን በማቀነባበር ለሀገር ውስጥና ለውጭ ገበያ 
እያቀረበ ይገኛል። 

በዋናነት ደግሞ የሙዝ ምርት የሚያመርት ሲሆን ይህን 
ምርቱንም ወደ ሶማሊላንድ ይልካል። ድርጅቱ በአሁኑ 
ጊዜ ከአራት ሺህ 500 በላይ ቋሚና ጊዜያዊ ሠራተኞች 
ያሉት ሲሆን ለሀገሪቱንም የውጭ ምንዛሪ እያስገኘ ነው። 
በቀጣይ የእርሻ ሥራዎች በማስፋት ተጨማሪ የሥራ ዕድል 
ለመፍጠርና የውጭ ምንዛሪ ገቢን ለማሳደግ ዝግጅቱን 
እያጠናቀቀ መሆኑን ድርጅቱ ይገልጻል።

ወጣት እሥራኤል ኃይሉ በፍርኤል ኢትዮጵያ 
ድርጅት ውስጥ የሥራ ዕድል ከተፈጠረላቸው ወጣቶች 
አንዱ ነው። ወጣቱ በመካኒካል ምሕንድስና የተመረቀ 
ሲሆን በፍርኤል ኢትዮጵያ ድርጅት በዩኒቨርሲቲ ውስጥ 
በንድፈ ሀሳብ የሚያውቀውን ወደ ተግባር እንዲቀይር 
ዕድል ተፈጥሮለታል። ገቢው በየጊዜው እያደገ በመንጣቱ 
ከራሱ አልፎ ቤተሰብ እየረዳ መሆኑን ገልጿል። ድርጅቱ 
ለተማሩና ላልተማሩ ለበርካታ ወጣቶች የሥራ ዕድል 
መፍጠሩን በመግለጽ፤ መሰል ድርጅቶች ቢበዙ የሥራ 
አጥ ቁጥር እንደሚቀንስ ይገልጻል። ወጣቶችም ያገኙትን 
ሥራ ጊዜና ቦታ ሳይመርጡ መሥራት እንዳለባቸው ምክሩን 
ለግሷል።

ፍርኤል ኢትዮጵያ ሰፊ እርሻ በማልማት የሀገር 
ኢኮኖሚ እንዲያድግ እገዛ እያደረገ ነው የሚለው ወጣቱ፤ 
በሰፋፊ ድርጅቶች ውስጥ መሥራት ሙሉ እውቀት 
ለማግኘት ይረዳል። አሁን ላይ የድርጅቱን ማሽኖች 
ችግር ሲገጥማቸው የማስተካከል እውቀት አግኝቻለሁ። 
እንዲሁም በዩኒቨርሲቲ ውስጥ ያገኘሁትን የንድፈ ሀሳብ 
እውቀት ወደ ተግባር እንድቀይር አስችሎኛል ብሏል።

የፍርኤል ኢትዮጵያ ድርጅት ዋና ሥራ አስኪያጅ 
አቶ ረድኤት አፈወርቅ እንደገለጹት፤ ድርጅቱ አትክልትና 

ፍራፍሬን በማምረት ለውጭና ለሀገር ውስጥ ገበያ እያቀረበ 
ነው። እንዲሁም አስር ሺህ ሄክታር መሬት ላይ የተለያዩ 
ሥራዎችን እየሠራ ይገኛል። የሙዝ ምርት ከፍተኛ ደረጃ 
የሚይዝ ሲሆን ጥጥ በሁለተኛ ደረጃ እያመረተ ነው። 
እንዲሁም ማሾ፣ ሰሊጥ፣ ፓፓያ፣ ሀባብ፣ ሱፍና መሰል 
ሰብሎችን እያመረተ ለገበያ ያቀርባል። የኑሮ ውድነትን 
በማረጋጋት ረገድም ትልቅ አስተዋፅዖ በማድረግ ላይ 
እንደሚገኝ ገልጸዋል።

ከሁሉም የሀገሪቷ ክፍሎች የተውጣጡ ከአራት 
ሺህ 500 በላይ ሠራተኞች መኖራቸውን የገለጹት አቶ 
ረድኤት፤ ድርጅቱ ኢትዮጵያን ከማስተዋወቅና ከፍተኛ 
የውጭ ምንዛሪ ከማስገኘቱም በላይ ለብዙ ዜጎች የሥራ 
ዕድል ፈጥሯል። ወደፊትም የእርሻ ሥራውን በማስፋፋት 
ለበርካታ ዜጎች የሥራ ዕድል ይፈጠራል ነው ያሉት።

እንደ ሥራ አስኪያጁ ገለጻ፤ በፍርኤል ኢትዮጵያ ሰባት 
አይነት የሙዝ ዝርያዎች ያሉ ሲሆን ዝርያዎች ከእሥራኤልና 
ከኮስታሪካ የሚመጡ ናቸው። በ2017 ዓ.ም ብቻ አንድ 
ሚሊዮን የሚሆኑ ችግኞችን ወደ ሀገር በማስገባት የተከላ 
ሥራ ተከናውኗል። በአንድ ሄክታር ወደ ሁለት ሺህ 
የሚጠጉ ችግኞች ይተከላሉ። እንዲሁም በሀገር ውስጥ 
ችግኞችን የማዘጋጀት  ሥራ እንደሚሠራም ገልጸዋል።  

ድርጅቱ ወደ ፊት በሙዝ ምርት በዓለም ደረጃ 
ተወዳዳሪ ለመሆን እየሠራ ነው። ከሶማሊላንድ በተጨማሪ 
ለመካከለኛው ምሥራቅና ለአውሮፓ ገበያ ለማቅረብ 
ለሙከራ የሚሆን ምርት መላኩንም ገልጸዋል።

ፍርኤል ኢትዮጵያ ድርጅት ራሱን ዘመኑ ከደረሰበት 

ቴክኖሎጂ ጋር አዛምዶ እየሠራ ነው ያሉት አቶ ረድኤት፤ 
የሙዝ ምርት ከማሳ ወደ ማሸጊያ እስኪደርስ ድረስ ዓለም 
የደረሰበትን ቴክኖሎጂ በመጠቀም ከሰዎችን ንክኪ ነፃ 
በሆነ መንገድ የሚካሄድ መሆኑን ይገልጻሉ። ድርጅቱ 
ለሀገር እያስገኘ ያለውን ጠቀሜታ በመገንዘብ መንግሥት 
የኤሌክትሪክና የመንገድ የመሠረተ ልማቶች እንዲሟሉ 
ሲሉ ጠይቀዋል። 

የደቡብ ኦሞ ዞን የገቢዎች መምሪያ ኃላፊ አቶ አቶ 
ሰይፉ አየለ በበኩላቸው እንደገለጹት፤ ዞኑ ለግብርና ሥራ 
የሚውል ሰፊ መሬት አለው። ነገር ግን አሁን ላይ 134 ሺህ 
ሄክታር መሬት ብቻ አልሚዎች እያለሙ ይገኛሉ፤ ከዚህ 
ውስጥ ፍርኤል ኢትዮጵያ 10 ሺህ ሄክታር መሬት ወስዶ 
ሙዝንና ሌሎች አትክልትና ፍራፍሬዎችን እያለማ ነው። 
ለብዙ የአካባቢው ሰዎች የሥራ ዕድል ፈጥሯል። ሙዝን 
ከሀገር ውጭ በመላክ ከፍተኛ የውጭ ምንዛሪ እያስገኘ ነው 
ብለዋል።

በዞኑ 80 የሚደርሱ አልሚዎች አሉ ያሉት ኃላፊው፤ 
ክልሉ በአዲስ መልክ ከተደራጀ በኋላ በርካታ አልሚዎች 
ወደ ዞኑ እየመጡ ነው። በ2017 የመጀመሪያው ሩብ 
ዓመት ተጨማሪ 20 አልሚዎች የኢንቨስትመንት ፈቃድ 
ወስደዋል።  ለአካባቢው የቴክኖሎጂ ሽግግርና የሥራ ዕድል 
በመፍጠር ረገድ ትልቅ አስተዋፅዖ እያደረጉ መሆኑንም 
ገልጸዋል። 

በዞኑ ያሉ ባለሀብቶች ወደ 6 ቢሊዮን ብር የሚጠጋ 
ኢንቨስትመንት ማካሄዳቸውን በመግለጽ፤ ሙዝና ሃባብ 
ወደ ሶማሊላንድ በቀጥታ እንደሚላክም ገልጸዋል። 

ስሜነህ ደስታ

አዲስ አበባ፡- በ2017 በበጀት ዓመት በመልካም 
አስተዳደር ዙሪያ ያጠነጠኑ 14 ጥናትና ምርምር 
እንደሚያደርግ የአዲስ አበባ አመራር አካዳሚ  የምርምርና 
ማማከር ዘርፍ ምክትል ፕሬዚዳንት  ጫንያለው 
ወልደገብርኤል (ዶ/ር) ገለጹ። 

ምክትል ፕሬዚዳንቱ ለኢትዮጵያ ፕሬስ ድርጅት 
እንደገለጹት፣ አካዳሚው ተልዕኮውን ከሚያስፈጽምበት 
ዘርፍ አንዱ የምርምርና ማማከር ዘርፍ ነው። የአካዳሚው 
የሥራ ድርሻ በአፈጻጸም የሚያጋጥሙ ችግሮችን በጥናትና 
ምርምር በመለየት መፍትሔዎችን ያመላክታል። በዚህም 
ተገልጋዮች የተሻለና የላቀ አገልግሎት እንዲያገኙ 
ሁኔታዎችን የማመቻቸት ሥራ ያከናውናል። 

አካዳሚው ለጥናት የሚሆኑ ችግሮቹን ለመለየት 
ተቋማት ይህ ችግር አለብን ብለው ይጠቁማሉ፤ ወይም 
አካዳሚው ምን ችግር አለባችሁ ብሎ በመጠየቅ ምላሽ 
ካገኘ በኋላ ችግሮቹ በእርግጥም ችግር መሆናቸውን 
ይለያል። ከዚያ በኋላ ጥናትና ምርምር ይደረግባቸዋል። 
ሌላኛው ደግሞ አካዳሚው በተቋማት በመገኘት 
ያለባቸውን ችግሮች ለመለየት የዳሰሳ ጥናት ያደርጋል 
ብለዋል። 

እንደ ጫንያለው (ዶ/ር) ገለጻ፣ አካዳሚው 

አካዳሚው በመልካም አስተዳደር ዙሪያ ያጠነጠኑ 14 የጥናት 
ሥራዎች እንደሚያከናውን አስታወቀ

በሚያደርገው የጥናትና ምርምር ሥራ ጥናት የተደረገለት 
ተቋም ባለሙያ፣ አመራሩ እንዲሁም ተቋሙ የመፈጸምና 
የማስፈጸም አቅሙ እንዲጎለብት ይደረጋል። በጥናትና 
ምርምሩ በተገኘ ግኝት መሠረት ችግሩ የአቅም ውስንነትና 
ተያያዥ ጉዳዮች ከሆኑ በሥልጠና ችግሩ እንዲፈታ 
ይሆናል። ቴክኖሎጂ መጠቀምና ማዘመን፣ የሰው ኃይል 
ማሟላት፣ ሪፎርም ማድረግ፣ ሕጎች ማሻሻል እና ተያያዥ 
ጉዳዮች ከሆኑ ደግሞ የምክር አገልግሎት ይሰጣል። 

አካዳሚው ችግሮችን ከለየ በኋላ ጥናት ሲያደርግ 

ፕሮፖዛል በማዘጋጀት ጥናቱ የሚደረግለት ተቋም 
ባለሙያዎች እንዲተቹት እንደሚደረግ የጠቆሙት ምክትል 
ፕሬዚዳንቱ፤ በሚሰጡ አቅጣጫዎች መሠረት ስምምነት 
ተደርሶ እቅዱ ፀድቆ ጥናቱ መከናወን ይጀምራል ብለዋል። 
እንዲሁም በአካዳሚው ውስጥ አቻ ፎረም የሚባል ስላለ 
በየሳምንቱ ስብሰባ በማካሄድ ጥናትና ምርምሩ ምን ደረጃ 
ላይ እንዳለ ሂደቱ እንደሚታይ ገልጸዋል። 

ጫንያለው (ዶ/ር)፤ በጥናቱ ግኝት መሠረት እገዛ 
የሚያስፈልግ ከሆነ በውይይት መፍትሔ እንደሚያገኝ 
አንስተው፣ በየሳምንቱ በፕሬዚዳንቱ የሚመራ 
የስትራቴጂክ ካውንስል ስብሰባ ላይም የጥናቱ ሂደት 
ሪፖርት ቀርቦ ጉድለቶች ካሉ የሚስተካከልበት አቅጣጫ 
ይሰጣል ብለዋል። እነዚህን ሁኔታዎች በማከናወን ጥናትና 
ምርምሩ በተያዘለት ጊዜ ተጠናቆ የተሻለ ችግር ፈቺ 
የሚሆንበት ሁኔታ እንደሚመቻችም ጠቁመዋል። 

ከ2008 እስከ 2016 ዓ.ም ባሉት ዓመታት 44 
የጥናትና ምርምር ሥራዎች መከናወናቸውን የተናገሩት 
ምክትል ፕሬዚዳንቱ፤ በዘርፉ በ2016 ዓ.ም ብቻ 12 ጥናትና 
ምርምር መሠራታቸውን በተያዘው በጀት ዓመትም 14 
ጥናትና ምርምር ለማድረግ እቅድ ተይዞ እስከ አሁን 
አራት የጥናትና ምርምር ሥራዎች ፕሮፖዛላቸው ተጠናቆ 
በሚመለከታቸው ባለሙያዎች  ተተችተው ፀድቀው ወደ 
ዳታ መሰብሰብ ሥራ መገባቱን አስታውቀዋል። 

ጫንያለው ወልደገብርኤል (ዶ/ር)

ስሜነህ ደስታ

አዲስ አበባ፡- በደቡብ ኢትዮጵያ ክልል የመድኃኒት 
አቅርቦት እጥረትን ለመፍታት ሰባት አዳዲስ መድኃኒት 
ቤቶች ተከፍተው አገልግሎት መስጠት መጀመራቸውን 
በኢትዮጵያ ጤና መድኅን አገልግሎት የአርባ ምንጭ 
ቅርንጫፍ ጽሕፈት ቤት አስታወቀ። 

የቅርንጫፍ ጽሕፈት ቤቱ ኃላፊ አቶ ጨንቻ መላው 
ለአዲስ ዘመን እንዳስታወቁት፤ በቅርንጫፍ ጽሕፈት ቤቱ 
በኩል በየወረዳው አንድ የማኅበረሰብ አቀፍ መድኃኒት 
ቤት ለመክፈት ታቅዶ እስከ አሁን ሰባት መድኃኒት ቤቶች 
ተከፍተው አገልግሎት መስጠት ጀምረዋል። 

በቅርንጫፍ ጽሕፈት ቤቱ ከሰባቱ አዳዲስ መድኃኒት 
ቤቶች በተጨማሪ ጊዜያዊ መፍትሔ ለመስጠት አቅዶ 
ከቀይ መስቀል መድኃኒት ቤት ጋር ውል መግባቱን 
አውስተው፤ ሆስፒታሎች መድኃኒት ሳይኖራቸው ሲቀር 
በየሆስፒታሎች በር አካባቢ የቀይ መስቀል መድኃኒት 
ቤቶች ተከፍተው ለአባላት መድኃኒት በነፃ እንዲሰጡ 
እየተደረገ መሆኑን አንስተዋል።  

አያይዘውም ቅርንጫፍ ጽሕፈት ቤቱ በመንግሥት 
ጤና ተቋማት መድኃኒቶች እና ምርመራዎች በማይኖሩበት 
ጊዜ አባላት ለተጨማሪ ወጪ መዳረጋቸውን በመረዳት 
ከግል መድኃኒት ቤቶች አገልግሎቱን የሚያገኙበት ሁኔታ 
ለመፍጠርም የሚያስችል ጥናት እየተደረገ እንደሆነ 
አውስተው፣ ከ2018 ዓ.ም. በጀት ዓመት ጀምሮ ተግባራዊ 
ለማድረግ ጥረቶች እየተከናወኑ መሆኑን ጠቁመዋል። 

አቶ ጨንቻ መላው በኢትዮጵያ ጤና መድኅን 
አገልግሎት የአርባ ምንጭ ቅርንጫፍ ጽሕፈት ቤት 
በ2006 ዓ.ም. የተከፈተ መሆኑን አስታውሰው፣ በዚሁ 
ወቅት የማኅበረሰብ አቀፍ ጤና መድኅን (ማአጤመ) 
በሙከራ ደረጃ አንድ ወረዳ ላይ እንደ ተጀመረ፣ 
ከዚያም ወደ ሌሎች ወረዳዎችና ዞኖች እየሰፋ መሄዱን 
ተናግረዋል።

በአሁኑ ጊዜ በደቡብ ኢትዮጵያ ክልል በሚገኙ 
በአስራ ሁለቱም ዞኖች ውስጥ በሚገኙ 96 የገጠር 
ወረዳዎችና የከተማ አስተዳደሮች ውስጥ ጽሕፈት ቤቱ 
ባከናወነው ከፍተኛ ጥረት ሙሉ በሙሉ አገልግሎቱን 
ተደራሽ በማድረግ ተግባራዊነቱን ማረጋገጥ እንደተቻለም 
አስረድተዋል።  

በ2016 በጀት ዓመት በተሠራ ጠንካራ ሥራም እስከ 
898 ሺህ 535 የሚደርሱ እማ/አባወራዎችን  የማኅበረሰብ 
አቀፍ ጤና መድኅን አባል በማድረግ ከ387 ሚሊዮን 
981ሺህ 154 ብር በላይ በመሰብሰቡን ገልጸዋል።

እስካሁንም በጤና መድኅን ሽፋን ስር የሕክምና 
አገልግሎት ለሰጡ የጤና ተቋማት ከ289 ሚሊዮን 
559ሺህ 079 ብር በላይ መክፈል ተችሏል ብለዋል።  

የአርባ ምንጭ ቅርንጫፍ ጽሕፈት ቤት ኃላፊ 
አቶ ጨንቻ መላው በቅርንጫፍ ጽሕፈት ቤቱ በኩል 
ከየወረዳዎቹ አብነት በመውሰድ የተጠቃሚዎች እርካታ 
በተመለከተ የዳሰሳ ጥናት ተደርጎ ከ74 እስከ 80 በመቶ 
ባለው መሐል ውጤቱ እንደሚሳይ አውስተው፤ አባላቱ 
አንዳንድ ችግሮች ቢኖሩም አገልግሎቱ በጣም ጠቃሚና 
አዋጭ ነው ማለታቸውንም አንስተዋል። 

ሰባት የማኅበረሰብ 
አቀፍ መድኃኒት ቤቶች 
ተከፍተው አገልግሎት 

እየሰጡ ነው

አቶ ጨንቻ መላው



አዲስ ዘመን   ረቡዕ ታኅሣሥ 9 ቀን 2017 ዓ.ም

ዜና

ገጽ 3

ሀገራዊ ምክክሩ በሴቶች ዕይታ

ብርሃን ፈይሳ

ዜና ትንታኔ

ከቅርብ ጊዜ ወዲህ በኢትዮጵያ ስፖርት ከፍተኛ 
አለመግባባትና ውዝግቦች እየተስተዋሉ ይገኛሉ። ባለፉት 
ሁለት ኦሊምፒኮች የነበሩት እሰጣ ገባዎች ደግሞ በተለየ 
ሁኔታ ማሳያ ይሆናሉ። በስፖርት ማኅበራት እና በሥራ 
አስፈጻሚ ኮሚቴ አባላት የተፈጠሩ አለመግባባቶች 
እንዲሁም አትሌቶች የሚያሰሟቸው አቤቱታዎች ከቁጥጥር 
ውጪ ሆነው ስፖርቱን ከሚመራው መንግሥታዊ ተቋም 
በላይ ሆነው መታየታቸውም የቅርብ ጊዜ ትዝታ ነው። 

የሌሎች ሀገራት ልምድ እንደሚያሳየው ከሆነ መሰል 
ሁኔታዎች ሲፈጠሩ የሚፈቱበትና ስፖርተኞችም ፍርድ 
የሚያገኙበት የስፖርት ሕግ ማሕቀፎች መኖራቸውን ነው። 
ቅሬታቸውን አቅርበው እልባት ካላገኙ ደግሞ ጉዳያቸውን 
እስከ ዓለም አቀፉ የስፖርት ገላጋይ ፍርድ ቤት (CAS) 
ሊያደርሱ ይችላሉ።

 ይህ ዓይነቱ አሠራር ለኢትዮጵያም አስፈላጊ ስለመሆኑ 
ባለሙያዎች ይጠቁማሉ። በኢፌዴሪ ባሕልና ስፖርት 
ሚኒስቴር ‹‹ሃገራዊ የስፖርት ልማት ስብራቶችን በሳይንሳዊ 
ጥናት እንፍታ›› በሚል መርሕ የተዘጋጁ ጥናታዊ ጽሑፎችም 
ይህንኑ የሚያመላክቱ ሆነው ተገኝተዋል። 

ሰነዱ የሕግ ማሕቀፎችን በሚመለከት ስፖርቱ ግልጽ 
ተዋረዶችን፣ የተገለጹ ሚናዎችን፣ ኃላፊነቶችን እና ግልጽ 
የውሳኔ አሰጣጥ ሂደቶችን ማካተት በዋነኛነት በአማተሩ ሚና 
እና በባለሙያው መካከል እንደሚያስፈልግ ይጠቁማል።

 ሃገሮች ከዓለም አቀፉ የስፖርት ገላጋይ ፍርድ ቤት 
(CAS) ጋር አብረው የሚሠሩ የየራሳቸውን ብሔራዊ የሕግ 
ማሕቀፍ ማዘጋጀት እንዲሁም የግልግል አካላት ወይም 
ፍርድ ቤቶችን ማቋቋም ይችላሉ። 

ይህም ብዙውን ጊዜ የፍርድ ቤቱን ወሰን፣ ሥልጣንና 
አሠራር የሚወስኑ የተወሰኑ ሕጎችን (ደንቦችን) ማውጣትን 
ያካትታል። በመሆኑም ጥናቱ ብሔራዊ የስፖርት ተቋማትን 
የሚመሩ የቁጥጥር ሕጎችና ማሕቀፎች መዘጋጀት እንዳለበት 
አሳስቧል። 

በስፖርቱ እየታየ ካለው ወቅታዊ ሁኔታ እንዲሁም 
ከዘርፉ ልዩ ባሕሪ አንጻር የስፖርት ሕግ እና ገላጋይ ፍርድ ቤት 
በኢትዮጵያ መኖሩ አስፈላጊ ስለመሆኑ በኮተቤ ትምህርት 
ዩኒቨርሲቲ የስፖርትና ሰውነት ማጎልመሻ ትምህርት ክፍል 
መምህር የሆኑት ሃብታሙ ደመላሽ (ዶ/ር) ያብራራሉ።

 የስፖርት ሕግ ዘርፈ ብዙ ጠቀሜታ ስላለው ሃገራት 
ዓለም አቀፉን የስፖርት ገላጋይ ፍርድ ቤት መሠረት 
አድርገው የሚተገብሯቸውን የስፖርት ሕግ አዘጋጅተው 
መጠቀም ከጀመሩ መቆየታቸውን ተሞክሯቸው ያሳያል። 
ሕጉ መኖሩን ተጠያቂነትን የሚያሰፍን በመሆኑ በስፖርቱ 
ውስጥ የሚታዩ ችግሮችን ለመፍታት ያስችላል። 

ሌላኛው የስፖርት ሕግ አስፈላጊነትን የሚያንፀባርቁት 
ኢትዮጵያ ቴኒስ ፌዴሬሽን ፕሬዚዳንት አቶ ታምራት በቀለ 
ናቸው። ቀድሞ በኢትዮጵያ ኦሊምፒክ ኮሚቴ ያገለገሉ 
በመሆናቸው በቅርቡ ብሔራዊ የስፖርት ማኅበራት፤ 
የኢትዮጵያ ኦሊምፒክ ኮሚቴ ሥራ አስፈጻሚ ኮሚቴ አባላት 
ላይ በመደበኛ ፍርድ ቤት ቀርቦ በነበረው አቤቱታ ላይ 
ተሳትፈዋል።

ከዚህ ቀደም ሃገር አቀፍ የስፖርት ማኅበራትን 
ስለማቋቋምና ስለመወሰን የወጣው መመሪያ ችግሮች ሲኖሩ 
በመጨረሻ በሃገሪቷ ሕግ ተጠያቂነትን እንደሚያስከትል 
የሚጠቁም በመሆኑ በርካታ ስፖርታዊ አለመግባባቶች 

ወደ መደበኛው ፍርድ ቤት ማምራታቸውን ያስታውሳሉ። 
የስፖርት ፍርድ ቤቶች ቢኖሩ ግን በቀላሉ መፍትሔ 
ለማግኘት ስለሚቻል በኢትዮጵያ የስፖርት ሕግ ማሕቀፎች 
እንዲኖሩ መደረጉ ለስፖርቱ እጅግ ጠቃሚ መሆኑን 
ያምናሉ።    

ይህም ብቻ ሳይሆን ስፖርቱን በሚመራው አካል 
ሕግና ሥርዓትን በማስከበር በኩል የሚስተዋለውን ክፍተት 
በማሻሻልም የራሱ ሚና ይኖረዋል። ስፖርቱ ፖሊሲና መመሪያ 
ይኑረው እንጂ ተግባራዊ የሚያደርግ አዋጅ ግን አልነበረውም። 

ይህም ዘርፉን የሚመራው አካል አፈጻጸም በሚፈለገው 
ልክ እንዳይሆንና በአንዳንድ ሂደቶችም ላይ የራሱን ተፅዕኖ 
ሲያሳርፍ ነበር። ስለዚህም አስገዳጅ አዋጆች መኖራቸው 
የስፖርት ማኅበራት ኃላፊነታቸውን እንዲወጡ ማድረግን 
ጨምሮ በርካታ ጉዳዮች ላይ መሻሻሎችን ሊያስከትል 
ይችላል።

የስፖርት ቤተሰቡን የሚያስማማው የስፖርት ሕግ 
ተግባራዊ ለማድረግ ራሱን የቻለ ሂደት ይኖረዋል። በዚህም 
ላይ የስፖርት ምሑሩ ሃብታሙ (ዶ/ር) እይታ በመሠረታዊነት 
ሁለት ጉዳዮች አስፈላጊ መሆናቸውን ነው። ቀዳሚው የሕግ 
ባለሙያ ሲሆን፤ የትኛውም ሕግ ከሚዘጋጅበት ሃገር ሕገ 
መንግሥት ጋር የሚናበብና የማይጣረስ እንደመሆኑ ሕግን 
ሊተረጉም የሚችል ዕውቀት ያለው ሰው አስፈላጊ ነው። 

ሌላኛው ደግሞ ስፖርቶች ሁሉ የሚተዳደሩበት 
የየራሳቸው ሕግ ያላቸው ቢሆንም በወጥነት ሙያተኞችንና 
ሙያውን ሊገዛ የሚችል ማሕቀፍ አስፈላጊ በመሆኑ የስፖርት 
ሳይንስ ባለሙያን ማካተት አለበት። በዚህም ሁለቱን አካላት 
የያዘ፣ ገለልተኛ፣ ራስ ገዝ፣ ተጠያቂነት ያለበት፣ አቅዶ 
የሚሠራና በሃገሪቷ የሚታየውን የስፖርት ምስቅልቅል 
ሊፈታ የሚችል ተቋምም ሊዋቀር ይገባል። 

ይህንንም ለማድረግ ዓለም አቀፉን የስፖርት 
ገላጋይ ፍርድ ቤት ሕጎችን መመልከት፣ አወቃቀሩንና 
የሚያካትታቸውን ጉዳዮች ማጥናት እንዲሁም በአፍሪካ 
ጥሩ ተሞክሮ ያላቸውን ሃገራት መነሻ በማድረግ መተንተን 
ቀዳሚው ጉዳይ መሆን አለበት። በምን መልኩ ወደ መሬት 
መውረድ አለበት የሚለው ሥራ የሚፈልግ እንደመሆኑ 
የመንግሥት ኃላፊነት ይሆናል። 

ስፖርቱን የሚመራው መንግሥታዊ ተቋም 
ቁርጠኝነቱን ማሳየትና በአግባቡ ሥራ ላይ ማዋል እንዳለበት 
አያጠያይቅም። ነገር ግን የስፖርት ሕግ ማሕቀፍ መዘጋጀት 
ለስፖርቱ እድገት አንድ እርምጃ ቢሆንም በቂ አለመሆኑን 
በስፖርቱ ለረጅም ዓመት ያገለገሉት አቶ ታምራት ያነሳሉ። 

ስጋታቸው ደግሞ ስፖርቱን የሚመራው የኢፌዴሪ 
ባሕልና ስፖርት ሚኒስቴር በተደጋጋሚ የሚነሳበት 
የማስፈጸም ችግር ነው። ኃላፊነቱን ባለመወጣቱ ከሚታየው 
ክፍተት አንጻር በጥናቱ የተመላከቱ ነጥቦችን ሥራ ላይ 
ለማዋል መሥራት ተገቢ ነው። 

ይህ ካልሆነ ግን በቅርቡ ከስፖርት ማኅበራት ጋር 
በተፈጠረ አለመግባባት ሚኒስትር መሥሪያ ቤቱ ራሱ 
ወደመደበኛው ፍርድ ቤት ማምራቱ ማሳያ ነው። ስለሆነም 
መሰል ጉዳዮች ሲገጥሙት መመሪያዎቹን በአዋጅ ደግፎ 
በራሱ ሊጨርስ ይገባል።          

ጥናቱ በርካታ ጉዳዮችን አመላካች እንደመሆኑ በዘርፉ 
ያሉ አንገብጋቢ ችግሮችን ለመፍተት እንዲሁም የተዝረከረኩ 
አሠራሮችን ፈር ለማስያዝ ተግባራዊ ማድረግን ይጠይቃል። 
በመሆኑም ባለሙያዎች ተቀራርበውና የሚመለከታቸው 
ሁሉ ሚናቸውን ተረድተው በትኩረት ሊሠሩ እንደሚገባም 
የስፖርት ባለሙያዎቹ ይመክራሉ። 

የዘርፉን ብልሽት ፈር ለማስያዝ አስፈላጊ 
የሆነው የስፖርት ሕግ

መዓዛ ማሞ

ዜና ሐተታ

 ወይዘሮ ኡርጂ አሊ ከመልካ አዳማ ወረዳ 
ሴቶችን በመወከል በኦሮሚያ የአጀንዳ ማሰባሰብ 
መድረክ ተሳታፊ እናት ናቸው። ሠላም ከሌለ 
በዋነኝነት የሚጎዱት ሴቶች እና ልጆች ናቸው 
ይላሉ። 

እንደ ሴት እና እናትም ሁሉም ሰው በሠላም 
ወጥቶ የሚገባባት ሃገር እመኛለሁ የሚሉት 
ወይዘሮ ኡርጂ ፤ ኢትዮጵያውያን ከቤታችን 
ጀምሮ ችግሮች ሲፈጠሩ በመመካከር የመፍታት 
መልካም ልምድ ስላለን አሁንም በሃገራዊ ምክክሩ 
ተወያይተን ችግሮችን መፍታት እንችላለን ሲሉ 
ይገልጻሉ።

 እናት በኦሮሞ ባሕል ትልቅ ክብር እና 
ተሰሚነት አላት የሚሉት ወይዘሮ ኡርጂ፤ 
ተሰሚነታቸውን ተጠቅመው ለሀገራዊ ምክክሩ 
ስኬት የበኩላቸውን አስተዋፅዖ እንደሚያበረክቱ 
ይናገራሉ።

ወይዘሮ አበራሽ ቁምቢ ደግሞ የመጣችው 
ከኦሮሚያ ክልል ወንጂ ወረዳ ሴቶችን በመወከል 
ነው። ሴቶች በሀገራዊ ምክክሩ ስኬታማነት ትልቅ 
አስተዋፅዖ ማበርከት እንዳለባቸው የምትናገረው 
ወይዘሮ አበራሽ፤ ሴቶች አንድ የኅብረተሰብ 
ክፍል ስለሆኑ ብቻ ሳይሆን ሠላም ሲደፈርስ 
ዋነኛ ተጎጂዎች በመሆናቸው ጭምር እንደሆነም 
ትናገራለች።

ሴቶች በአካባቢያቸውም ችግሮች ተፈጥረው 
በውይይት ሲፈቱ ልጆቻቸውን እና የትዳር 
አጋሮቻቸውን በመምከር እና በማረጋጋት ትልቅ 
ሚና ይጫወታሉ የምትለው ወይዘሮ አበራሽ፤ 
በሀገራዊ ምክክሩም በግልጽ ከመወያየት ጀምሮ 
የሚጠበቅባትን ኃላፊነት ለመወጣት ዝግጁ ነኝ 
ብላለች።

ከምዕራብ ሐረርጌ ሴቶችን በመወከል 
የመጣችው ሌላኛዋ የኦሮሚያ አጀንዳ ማሰባሰብ 
መድረክ ተሳታፊ ደግሞ ወይዘሮ የትናየት ፀጋዬ 
ነች። ወይዘሮ የትናየት እንደምትለው ሴቶች 
ግጭት ሲፈጠር ገፈት ቀማሾች ናቸው።

ሴቶች ሠላምን አብዝተው የሚፈልጉት ግጭት 
በሴቶች ላይ በርካታ ችግሮችን ይዞ የሚመጣ 
በመሆኑ እንደሆነ የምትናገረው ወይዘሮ የትናየት፤ 
ሀገራዊ ምክክሩ ዘላቂ ሠላምን የሚያመጣ በመሆኑ 
በተለይ ለሴቶች እፎይታን የሚሰጥ ነው ትላለች።

እንደ ሀገር የመጣንበት መንገድ ጥሩ 
አልነበረም የምትለው ወይዘሮ የትናየት፤ ሀገራዊ 
ምክክሩ እንደ ሃገር ለግጭት እየዳረጉን ያሉ 
ችግሮች ላይ ተወያይተን ለመግባባት ትልቅ ዕድል 
ነው ትላለች።

ሠላም ለመፍጠር በሚደረገው ሃገራዊ 
ምክክር ሴቶችን በመወከል መገኘቴ ትልቅ ዕድል 
ነው የምትለው ወይዘሮ የትናየት፤ በምክክሩ ንቁ 
ተሳታፊ በመሆን እንዲሁም ሌሎችን በማድመጥ 
እርቅና ሠላም ለመፍጠር ተዘጋጅቼያለሁ ትላለች። 
በየአካባቢው ያሉ ሴቶችም ለሀገራዊ ምክክሩ 
ስኬታማነት የበኩላቸውን አስተዋፅዖ ማበርከት 
እንዳለባቸውም ትመክራለች።

ሴቶች ሰፊ የማኅበረሰብ ክፍሎች በመሆናቸው 
በሀገራዊ ምክክሩ ትልቅ ድርሻ አላቸው የምትለው 
ወይዘሮ የትናየት፤ የመፍትሔ አካል በመሆን 
የበኩላቸውን መወጣት አለባቸውም ትላለች።

በኢትዮጵያ በተለያዩ ምክንያቶች በሚፈጠሩ 
አለመግባባቶች ብዙ ሰዎችን ለከፋ ችግር እና 
እንግልት ዳርገዋል። በግጭቶቹ በሚፈጠሩ 
ችግሮች ዋነኛ ገፈት ቀማሾቹ ደግሞ ሴቶች እና 
ሕጻናት ናቸው።

ሴት እናቶች ግጭት ሲኖር ሳይፈልጉ 
ብቻቸውን ልጆች የማሳደግ ኃላፊነት ይሸከማሉ። 
ግጭቶች በአካባቢያቸው ሲፈጠርም  ሕጻናት 
ልጆቻቸውን ይዘው መሸሽ ለነሱ ቀላል አይደለም። 
ለዚህ ነው ሴቶች አብዝተው ሠላምን የሚናፍቁት 

ነው ያሉት። 
ችግሮች ሲፈጠሩ ተወያይቶ መፍታት 

በየአካባቢው ያለ ኢትዮጵያዊ ባሕል ነው። እንደ 
ሀገርም መመካከር ዘላቂ መፍትሔ እንደሚያመጣ 
ታምኖበት ሃገራዊ ምክክር ኮሚሽን ተቋቁሞ 
እንቅስቃሴ ከጀመረ 3 ዓመት ሊሞላው ነው። በዚህ 
ሂደትም የተወሰኑ ችግሮች ቢያጋጥሙትም ውጤታማ 
መሆኑን ኮሚሽኑ ይገልጻል።

ወይዘሮ የትናየት ፀጋዬ

ወይዘሮ ኡርጂ አሊ

ወይዘሮ አበራሽ ቁምቢ



ዜና

“የመጠጥ ውሃን ማዳረስ ፈተና የሆነብን በመረጃና 
በተጨባጭ ያለው የነዋሪ ቁጥር ባለመመጣጠኑ ነው”

አስቴር ኤልያስ

አዲስ አበባ፡- እንደ አገር የመጠጥ ውሃን ማዳረስ 
ፈተና የሆነብን በመረጃና በተጨባጭ በከተሞች 
ያለው የነዋሪ ቁጥር ባለመመጣጠኑ እንደሆነ የውሃና 
ኢነርጂ ሚኒስትር ኢንጂነር ሀብታሙ ኢተፋ (ዶ/ር) 
አስታወቁ። ሰው በቤቱ የሚጠቀመውን ውሃ ካልቆጠበና 
የሚያመርተውን ብሎኬትም ሆነ የከተማ ግብርና 
ሥራውን በዝናብ ውሃ ካላለማ በስተቀር ንጹሕ የመጠጥ 
ውሃን በአግባቡ ማዳረስ አዳጋች እንደሆነ አመለከቱ።  

ኢንጂነር ሀብታሙ (ዶ/ር) ለአዲስ ዘመን 
እንዳስታወቁት፤ እንደ ሃገር የመጠጥ ውሃን ማዳረስ ፈተና 
የሆነብን የውሃው መጠንና የሰው ቁጥር አለመመጣጠን 
ላይ ነው። በመረጃ ያለን የሰው ቁጥርና በተጨባጭ 
ከተማ ውስጥ ያለው የሰው ቁጥር አንድ አይደለም። 

አንድ ከተማ ተወስዶ ዲዛይን በሚደረግበት ጊዜ 
ነዋሪው 20 ሺህ ነው ከተባለ ውሃ የሚዘጋጀው ለ20 
ሺህ ነዋሪ ነው ያሉት ኢንጂነር ሀብታሙ፣ በተጨባጭ 
የሚገኘው የሰው ቁጥር ግን 30 ሺህ እና 40 ሺህ ሆኖ 
የሚገኝበት ሁኔታ ይከሰታል ብለዋል። 

ሚኒስትሩ፣ ትክክለኛው የሕዝብ ቁጥር 
ስለማይታወቅም ውሃው በተመረቀ ማግስት ውሃ የለም 
እንደሚባል ጠቅሰው፤ መሬት ላይ ያለው የሰው ቁጥርና 
በመረጃ ያለው የሰው ቁጥር ልዩነቱ የሰማይና ምድር ያህል 
ነው ብለዋል። ይህም በመሆኑ የውሃ አቅርቦቱን ሥራ 
ፈታኝ አድርጎት መቆየቱን አስረድተዋል።

እርሳቸው እንዳሉት፡- የውሃ እጥረት እንዲፈጠር 
ካደረጉት መካከል የውሃ ብክነት ሌላው ተጠቃሽ ነው። 
ሰው በቤቱ የሚጠቀመውን ውሃ ካልቆጠበ በስተቀር 
በሰው ልክ ተቆጥሮ የመጣውን ውሃ በአግባቡ ማዳረስ 
አይቻልም። ብዙዎች ለፕሮጀክቶቻቸው ለምሳሌ 
ለብሎኬት ማምረቻም ሆነ ሌላው ቀርቶ ለከተማ ግብርና 
አገልግሎት የሚያውሉት ውሃ የቧንቧ ውሃን ነው። 
ለእነዚህ መሰል አገልግሎት ማዋል የሚጠበቅባቸው 
በዝናብ ወቅት ደጃቸው ላይ የሚዘንበውን ውሃ በአግባቡ 

በመያዝ መሆን እንዳለበት አስገንዝበዋል። 
የፖለቲካ አመራሩ፣ የከተማ ከንቲባ ወይም የዞንና 

የወረዳ አመራሩ ስለ ውሃ የሚያወሩት ሲጠፋ ብቻ 
ነው። ቀድመው ችግሩን ለመፍታት በጀት አይመድቡም 
ያሉት ሚኒስትሩ፤ ከተሞች ለወጪዎቻቸው በጀት 
እንደሚመድቡ ሁሉ ለውሃም በጀት ሊመድቡ ይገባል 
ሲሉ ገልጸዋል። 

ለምሳሌ መንገድን በጌጠኛ ድንጋይ (ኮብል ስቶን) 
ለመሥራት በጀት ይመድባሉ። ለጎርፍ መከላከል በሚልም 
በጀት መድበው ይንቀሳቀሳሉ። ለወጣቶች የሥራ ፈጠራ 
ይመድባሉ።  ለውሃ ግን በጀት አይመድቡም ሲሉም 
አመልክተዋል። 

ውሃ ሳይኖር መንገድ አይኖርም። ውሃ ሳይኖር ሌላ 
ነገር አይታሰብም። ይህ በከተማ ደረጃ፣ በወረዳ ደረጃ 
በአንዳንድ ክልሎች ጭምር ባለቤት ያለመሆን ጉዳይ 
ይታያል። ይህ ግን መሆን እንደሌለበት አስገንዝበዋል

ንጹሕ የመጠጥ ውሃ ለአንድ ከተማ የሚመጣው 
ትልቅ ዋጋ ተከፍሎ ነው። በተለይም በማጣራትም 
በማጓጓዝም ደረጃ ቀላል የማይባል ዋጋ ይከፈላል። 
ይህ ከፍተኛ ወጪ የወጣበት ንጹሕ ውሃ መኪናዎችን 
ማጠብን ማቆም እንዳለበትም አስታውቀዋል። 

የመጠጥ ውሃን በተገቢው መንገድ መጠቀም 
የማይቻል ከሆነ፣ ውሃው ሕዝብ ዘንድ በተገቢው 
መንገድ እንዳይደርስ ጫና ይፈጥራል ብለዋል። ሕገ ወጥ 
ግንባታም የውሃ እጥረትን የሚፈጥር በመሆኑ ከዚህ 
አይነት አካሔድም መቆጠቡ ጫናን የሚቀንስ መሆኑን 
አስረድተዋል።

ኢንጂነር ሀብታሙ (ዶ/ር) እንደተናገሩት፡- ሌላው 
የውሃ ብክነት ናቸው ከሚባሉት ውስጥ በየቦታው ቧንቧ 
ፈንድቶ እየፈሰሰ መዋሉ ነው። ይህ የውሃ እጥረትን 
ያመጣል። ይህ አይነቱ ጉዳይ የከተማ፣ የዞንና የወረዳ 
አመራሩን ትኩረት የሚሻ ነው። እንደማንኛውም ሥራ 
ተከታትሎ ውሃ ከተመረተበት ጊዜ ጀምሮ እስከሚሸጥ 
ድረስ መከታተልና ወደ ገንዘብ መቀየር ድረስ የሁሉንም 
ትኩረት የሚፈልግ መሆኑን ተናግረዋል። 

በዚህ ሂደት ውስጥ ያጠፋውን አካል ከመቅጣት 
ጀምሮ ቁርጠኛ መሆንን የሚጠይቅ ነው። ሚኒስቴሩም 
እንደተቋም የጀማመራቸው ሥራዎች ያሉ ሲሆን 
የድርሻውን እንደሚወጣም አመልክተዋል።

ሚኒስትሩ፣ የውሃ ሀብት ሲባል ባለቤቱ ሕዝቡ ነው። 
እሱን መምራት ያስፈልጋል። ውሃን ካልተንከባከብንና 
ካልጠበቅነው አላቂ እንደመሆኑ እጥረት ያጋጥማል 
ብለዋል። 

በየከተማው ያሉ ጉድጓዶች እየደረቁ መጡ ሲባል 
የደረቁት ወይ ወደ ጉድጓድ የሚገባ ምንጭ ባለመኖሩ 
ነው። እሱ ደግሞ የማይኖረው ተፋሰስ ላይ ስለማይሠራ 
ነው ያሉት ሚኒስትሩ፤ ነዋሪዎች አካባቢያቸውን 
በአግባቡ ስለማይጠብቁ ነው። አካባቢያቸውን ሕንጻ 
በሕንጻ ስለሚያደርጉ የሚመጣው የዝናብ መጠን ወደ 
ከርሰ ምድር መስረጉ ቀርቶ ጎርፍ ይሆናል፡። ከዚህ 
አኳያ ሁሉም ሰው በየደጁ ውሃን የሚጠብቅበት አሠራር 
ሊከተልና በያገባኛል መንፈስ ሊንቀሳቀስ ይገባዋል ሲሉ 
አብራርተዋል።  

እንደ ቧንቧ፣ ቦኖ እና የውሃ ግድቦችን ያሉትን 
ለውሃ መሠረተ ልማቶችን ሕዝቡ እንደራሱ ንብረት 
ሊጠብቃቸው ይገባል። መሠረተ ልማቱ ሲበላሽ እና ውሃ 
ሲፈስ እያየ ከሔደ እንዲሁም በቤቱ የሚጠቀመውን 
ውሃ ካልቆጠበ በሰው ልክ ተቆጥሮ የመጣ ውሃ በአግባቡ 
መድረስ አይችልምና እጥረት ይፈጠራል ነው ያሉት። 

ኢትዮጵያ ውሃ እያላት ድሃ የሆነችው ውሃን በቁጠባ 
ባለመጠቀምና በደጅ ያለውን ውሃ ባለመያዝ መሆኑን 
መረዳት  ይጠበቃል።  ውሃ ደጁ ላይ ሲዘንብ ጉድጓድ 
ቆፍሮ የዘነበውን ውሃ ማቆየት ካልተቻለ ከሦስት ቀን 
በኋላ ውሃ ፍለጋ መሄዱ አይቀርምና በዚህ ላይ ግንዛቤ 
ማስጨበጡ ተገቢ መሆኑን አመልክተዋል።፡ 

እንደ ሃገር በሰው ቁጥር ሲታይ ወደ 71 ሚሊዮን 
አካባቢ የሚሆን ሰው የመጠጥ ውሃ ተጠቃሚ ሆኗል። 
ይህ ቁጥር የከተማውንም የገጠሩንም የሚያጠቃልል 
ነው። በቂ ነው ወይ ከተባለ የሕዝቡ ቁጥር ስለሚታወቅ 
በቂ አይደለም ብለዋል።

- ኢንጂነር ሀብታሙ ኢተፋ (ዶ/ር) 
የውሃና ኢነርጂ ሚኒስትር 

ከ1ኛ ገጽ የዞረ

በድህነት የኖርንባቸው ጊዜዎች የሚያስቆጩ ናቸው። 
ግብርናችን አሁን ከቁጭት እንድንወጣ የሚያደርጉ 
አዳዲስ የሥራ ባሕሎችን እያስተዋወቀን መሆኑ ሳይረሳ 
ማለት ነው።           

በኢትዮጵያ ደን ልማት የአረንጓዴ ዐሻራ እና 
ሰው ሠራሽ ደን መሪ ሥራ አስፈጻሚ አቶ አበሩ ጠና 
እንደሚገልጹት፤ ኢትዮጵያ የተለያየ የአየር ፀባይና 
የተለያየ አግሮ ኢኮሎጂ ያላት ሀገር ነች፤ ለአካባቢ 
ጥበቃ ከሚሰጡት ጥቅም ባሻገር  በቀላሉ ወደ ኢኮኖሚ 
ሊመነዘሩ የሚችሉ እንደ ዕጣን፣ ሙጫ፣ ቀርከሐ እና 
የጎማ ዛፍን የመሳሰሉ ዕፅዋት ይበቅሉባታል። የእነዚህን 
ዕፅዋት አዋጭነት እያጠኑ ኢኮኖሚውን በሚያግዝ 
መልኩ ማልማትም ያስፈልጋል ይላሉ።

ኢትዮጵያ የጎማ ዛፍን ማብቀል የሚያስችሉ ቦታዎች 
አሏት ያሉት አቶ አበሩ፤ በተለይም ደቡብ ምዕራብ 
ኢትዮጵያ የጎማ ዛፍን ለማምረት የሚያስችል ሰፊ ቦታ 
እንዳለ ለአብነት ጠቅሰው፤ ከክልሉ የተገኘው ነው ባሉት 
መረጃ በአካባቢው ብቻ የጎማ ዛፍን ማልማት የሚያስችል 
48 ሺህ ሄክታር መሬት በጥናት መለየቱን ያስረዳሉ። 

ከዚህ በፊት በአካባቢው የጎማ ዛፍን እያመረቱ 
ለኢንዱስትሪ ግብዓትነት ለማቅረብ የተደራጁ ማኅበራት 
እንደነበሩ ጠቅሰው፤ ምርቱን የሚቀበሉ ኢንዱስትሪዎች 
አለመስፋፋትን ተከትሎ ተደራጅተው የሚያመርቱ 
ማኅበራት ሥራቸውን በትጋት እንዳይሠሩ ተግዳሮት 
ሆኗል ይላሉ።  

ፍሬዘር ጥላሁን የጎማ ዛፍ ኢትዮጵያ እየተጓዘች 
ያለችበትን ኢንዱስትራላይዜሽን ከመደገፍና እና 
የትራንስፖርት ዘርፉን ከማሳለጥ አንጻር ትልቅ ጠቀሜታ 
አለው ይላሉ። ነዳጅን በኤሌክትሪክ ለመተካት ትኩረት 
ተሰጥቶ እየተሠራ እንዳለ ሁሉ የተሽከርካሪ አንድ 
ግብዓት የሆነውን ጎማን በሀገር ውስጥ ምርት መተካትም 
አስፈላጊ እንደሆነ ያስረዳሉ። የጎማ ዛፍን በመትከል ጥሬ 
ምርቱን ለኢንዱስትሪ በማቅረብ ለተሽከርካሪ የሚሆን 
ጎማና ሌሎች ምርቶችን ማምረት ቢቻል ለዚህ ተብሎ 
የሚወጣውን የውጭ ምንዛሪ ማስቀረት እንደሚቻልም 
ይጠቅሳሉ። 

ግብርናችን የኢኮኖሚው የጀርባ አጥንት እንዲሆን 
ያልተለመዱ ምርቶችንም እያመረቱ አቅሙን ማሳደግ 
ያስፈልጋል የሚሉት አቶ ፍሬዘር፤ በአረንጓዴው ዐሻራ 
መርሐ-ግብር የሚተከሉት ችግኞች የአየር ንብረትን 
የሚጠብቁ፣ የምግብ ዋስትናን የሚያረጋግጡና 
ለኢንዱስትሪዎች ግብዓት እንዲሆኑ ማድረግ ያስፈልጋል 
ይላሉ። ከዚህ አንጻር የጎማ ዛፍ ልማት በተለይም 
ከኢትዮጵያ እድገትና መዳረሻ አንጻር ትኩረት ሊሰጠው 
እንደሚገባም ይጠቁማሉ። 

ብርሃኑ ደኑ (ዶ/ር) በበኩላቸው ተሽከርካሪዎችን 
በሀገር ውስጥ የመገጣጠሙ ሥራ እየተከናወነ እንዳለ 
ሁሉ ነገ ተሽከርካሪን ማምረት የሚችሉ ግዙፍ 
ኢንዱስትሪዎችም ሊገነቡ ይችላሉ። ይህንን ታሳቢ 
በማድረግ ለተሽከርካሪዎች የሚሆኑ ግብዓቶች ላይ 
መዘጋጀት እንደሚያስፈልግ ይገልጻሉ። የጎማ ዛፍን 
ማልማትና ጎማ ማምረት አንዱ ሊሆን ቢችልም እንደ 
ብረት እና ነዳጅን ሊተካ የሚችለው የኤሌክትሪክ ሀብት 
በእጃችን ያሉ ሀብቶቻችንን በተገቢው መንገድ መጠቀም 
ያስፈልጋል ነው ያሉት።  

 ከተሽከርካሪ ጋር ተያይዞ የሚወጣውን ከፍተኛ 
ምንዛሪ መቀነስ የሚቻለውም የጎማ ዛፍን በማልማትና 
ጎማን በማምረት ነው ይላሉ። የጎማ ዛፍን ከመትከል 
ጎማ እስከ ማምረት ባለው ሂደትም ለበርካታ ዜጎች 
የሥራ ዕድል መፍጠር ይቻላል፤ በተለይም ወጣቶችን 
አደራጅቶ፣ አሠልጥኖና ቴከኖሎጂውን አስታጥቆ 
ወደ ሥራ ማስገባት ቢቻል ዘርፈ ብዙ ትርፍ ይገኛል፤ 
ጅምር ሥራ አለ፤ ጅምሩን ሥራ የአንድ ወቅት ሥራ 
ሳያደርጉ በዘርፉ የሀገር ውስጥና የውጭ ባለሀብቶችንም 
ጭምር በማሳተፍ የጎማ ዛፍን በስፋት በማምረትና 
ከኢንዱስትሪዎች ጋር በማስተሳሰር አዲስ የኢኮኖሚ 
ምንጭ ማድረግ እንደሚቻል ያስረዳሉ።  

በኢትዮጵያ ደን ልማት የአረንጓዴ ዐሻራ እና ሰው 
ሠራሽ ደን መሪ ሥራ አስፈጻሚ አቶ አበሩ ጠና ሜድሮክ 
ኢንቨስትመንት ግሩፕ በአሁኑ ጊዜ በሦስት ሺህ 884 
ሄክታር መሬት ላይ የጎማ ዛፍን እያለማ ለሆራይዘን 
ጎማ ግብዓት እንደሚያውል አስረድተው፤ የጎማ ዛፍ 
ልማት ከአረንጓዴ ዐሻራ አንጻርም ይሁን ከኢንዱስትሪ 
ግብዓትነት አንጻር ዘርፈ ብዙ ጥቅም ያለው በመሆኑ 
ወደፊት በትኩረት የሚሠራበት እንደሚሆን ተናግረዋል። 

ትኩረት የሚፈልገው...

ተከትሎ ዝርዝር መመሪያዎች በሂደት እንደሚኖሩ 
አመልክተው፣ አዋጁ ለኢትዮጵያ ኢኮኖሚ የሚያስፈልጉ 
ጠንካራ ባንኮች እንዲኖሩና እነዚህንም በአግባቡ 
ለመምራት የሚያስችል እንደሆነም ጠቁመዋል።  

በባንክ ሃብት በተቀማጭ ገንዘብ፣ በብድር እና 
በካፒታል እያደጉ የመጡ የኢትዮጵያ ባኮችን የበለጠ 
እንዲጎለብቱ ለማድረግ አዋጁ የሚረዳ ነው። የኢትዮጵያ 
ኢኮኖሚ እያስመዘገበ ያለውን እድገት ለማስቀጠል፤ 

በባንኮች ላይ ቀውስ ሲፈጠር እልባት ለመስጠት፤ የባንክ 
ዘርፍ የፈቃድ አሰጣጥና የቁጥጥር ማሕቀፍ ከዓለም 
አቀፍ አሠራር ጋር የተጣጣመ እንዲሆን ለማስቻል 
ያግዛል ብለዋል።

የባንክ ዘርፉ ለውጭ ኢንቨስትመንት ክፍት ሆኖ 
አዳዲስ ቴክኖሎጂ ያላቸው ባንኮች ወደ ሀገር ውስጥ 
እንዲገቡ የሚያስችል እና ዘርፉ ተወዳዳሪ እንዲሆን 
የሚያበረታታ መሆኑንም አመልክተዋል። ምክር ቤቱ 
ረቂቅ አዋጁን፣ አዋጅ ቁጥር 1360/2017 ሆኖ በሦስት 
ተቃውሞና በአብላጫ ድምፅ አፅድቆታል።

በእለቱ ምክር ቤቱ ስለኢትዮጵያ ብሔራዊ ባንክ 
ለመደንገግ የቀረበውን ረቂቅ አዋጅ በሙሉ ድምፅ 
አፅድቆታል። አዋጁ፤ ብሔራዊ ባንኩ በየጊዜው 
ከሚስተዋሉ ለውጦች ጋር ራሱን እንዲያጣጥም፤ 
ማክሮ ኢኮኖሚውን የማረጋጋት ተልዕኮው በአግባቡ 
እንዲወጣ፤ ምርታማነትን እንዲያሳድግ፤ የኢኮኖሚውን 
እድገት እንዲያሻሽል፤ ሀገር በቀል የኢኮኖሚ 
ሪፎርሙን እንዲያስቀጥል፤ እና ሁሉንም የልማት 
ተዋናዮች ያሳተፈ እንዲሆን የሚያስችል እንደሆነ  
ተገልጿል።  

“የፋይናንስ ዘርፉ ለውጭ ባንኮች መከፈቱ ...

ግን ለውሳኔ በቦርዱ የሚሰጥ ነው፣ በፍርድ ቤት ታዞ 
ተጎጂው የደረሰበትን የጉዳት አይነት፣ ጉዳቱ ዘላቂ ይሁን 
ጊዜያዊ ባለው የጉዳት መጠን በመቶኛ ተገልጾ የሚሰጥ 
እንደሆነ ጠቁመዋል።

እንደ ዶክተር ተከተል ገለጻ፤ የጉዳት የምስክር 
ወረቀት በፍርድ ቤት አሊያም ወይም የተጎዳው አካል 
ጥቅም ሊያገኝበት እና ጉዳቱን ሊያካክስለት የሚችለው 
መሥሪያ ቤት ሲጠይቅ የሚሰጥ ማስረጃ ነው። 
አሰጣጡም ሦስት ሐኪሞች እያንዳንዷን የጉዳት ዓይነትና 
መጠን መርምረው በመቶኛ አውጥተው በሆስፒታሉ 
የበላይ ኃላፊ ተረጋግጦ ለጠየቀው አካል የሚሰጥ መረጃ 

ስለመሆኑ ጠቁመዋል። 
ታካሚው የጉዳት መጠኔን ይዤ ልክሰስ ካለ ለራሱ 

የሚሰጥ ሰርቲፊኬት እንዳለ የጠቆሙት ዶክተር ተከተል፤ 
የቦርድ የሕክምና የምስክር ወረቀት የሚሰጠው ተቋማት 
የራሳቸው አሠራርና ደንብ ስላላቸው ቦርዱ ለግለሰቡ 
መረጃ አይሰጥም ብለዋል።  

ድርጅቶች የራሳቸውን ጥቅም የሚጎዳ ከሆነ መረጃ 
ስጡት ብለው ላይጠይቁ ይችላሉ። ነገር ግን ድርጅቱን 
የመክሰስ መብት የተጎጂው አካል በመሆኑ በክስ ወቅት 
ካቀረበ በፍርድ ቤት ትዕዛዝ የሕክምና ቦርዱ ጽፎ 
እንደሚሰጥ ዶክተር ተከተል ተናግረዋል።

ከሀገር ውስጥም ሆነ ሀገር ውጭ ለሆነ ሕክምና 
የሚሰጠው የሕክምና ማስረጃ የሚሠራበት አሠራር አለው 

የሚሉት ዋና ሥራ አስኪያጁ፤ እያንዳንዱ አካል ክፍል ላይ 
በሚደርስ ጉዳት የሚጻፍ ዓለም አቀፍ የሕክምና ሕግን 
የተከተለ አሠራር  አለ። ይህ ሆኖ ግን የሕክምና ማስረጃ 
አሰጣጡ በተቋማት የውስጥ አሠራር እንጂ በአዋጅም ሆነ 
ወጥ በሆነ መመሪያ የሚመራ እንዳልሆነ አስታውቀዋል። 

የሕክምና ሥርዓቱ አላግባብ ጥቅም ላይ 
ከሚውልበት ሥርዓት አንዱ ቦርድ መሆኑን የጠቀሱት 
ዶክተር ተከተል፤  ከሚገጥማቸው ፈተና አንዱ ሀገር 
ውስጥ መታከም የሚችሉትን ዶላር ለማግኘት ሲባል ወደ 
ውጭ ሀገር ሂዶ ለመታከም ያልተገባ ነገር የሚሠራበት 
ነው። በየሆስፒታሎች የሚሠራውን ሥራ በአንድ 
ማዕከል ሜዲካል ቦርድ ተቋቁሞ ሊሠራበት እንደሚገባ 
አመልክተዋል።

በአካል ጉዳት የሕክምና የምስክር ወረቀት አሰጣጥ ...



ኃይለማርያም ወንድሙ

ሰሞኑን በሕዝብ ተወካዮች ምክር ቤት ለሀገራችን 
ከተሞችና መንደሮች የቆሻሻ ሁነኛ ምንጭ የነበረውን 
በተለምዶ ፌስታል የምንለውን የፕላስቲክ ከረጢት 
የሚያግድ ረቂቅ አዋጅ ቀርቦ ነበር።  በረቂቅ አዋጁ 
መሠረት የፕላስቲክ ከረጢት የተጠቀመ ወይም 
ለመጠቀም ይዞ የተገኘ ማንኛውም ሰው ከአምስት 
እስከ አስር ሺህ ብር ይቀጣል። 

በተመሳሳይ የፌስታል አምራቾችና አስመጪዎች 
ማምረትና ወደ ሀገር ውስጥ ማስገባት፣ ለገበያ ማቅረብ፣ 
መሸጥ ወይም ለንግድ ዓላማ ማከማቸት ከ50-100 ሺህ 
ብር እንደሚያስቀጣና በተጨማሪም ከአምስት ዓመት 
በማይበልጥ ጽኑ እሥራት እንደሚያስቀጣ ረቂቁ ላይ 
ሰፍሯል።  እነዚህን ‹‹የወንጀል ድርጊቶች›› የፈጸመው 
ሕጋዊ ሰውነት ያለው ድርጅት ከሆነ ደግሞ ቅጣቱ 
ሦስት እጥፍ እንደሚሆን ረቂቁ ያትታል።

ረቂቅ አዋጁ በፕላስቲክና ፌስታል ምክንያት 
ለዛቸውንና መዓዛቸውን ያጡትን እንደ አዲስ አበባ 
የመሳሰሉ ከተሞችን የሚታደግ በመሆኑ የሚኖረው 
ፋይዳ በቀላሉ የሚገለጽ አይደለም።  ለከተሞችና 
ለገጠሪቱ የሀገሪቱ አካባቢዎች ጥበቃ ወሳኝ የሆነ ከራስ 
በላይ ንፋስ የሆነ ረቂቅ አዋጅ ነው። 

 ረቂቅ አዋጁን ስናየው ከወዲሁ አፋችንን ሞልተን 
ፕላስቲክ ከረጢት ስቅላት (ይሸጥ ሳይሆን ይሙት) 
ታወጀበት ብለን ሐሴት የምናደርግበት ነው።  እንደ 
አዲስ አበባ የመሳሰሉ ከተሞች አነስተኛ ሸቀጣ ሸቀጥ፣ 
ጫት፣ ጨርቃ ጨርቅ፣ የተለያየ ቁሳቁስ፣ ልብስ፣ እህል 
ምግብ ወዘተ ሲሸምቱ የሚገዙትን ዕቃ የሚይዙት 
በፌስታል ነው።  

ቀድሞ ይሄ እኩይ ፌስታል ሳይመጣ ጫት 
በኮባ (እንሰት) ቅጠል ተጠቅልሎ ይሸጥ እንደነበር 
አስታውሳለሁ።  አሁን ግን ጫት የሚሸጡ ነጋዴዎች 
ፌስታልን ይጠቀማሉ።  ጫትን እንደለመለመ ማቆያ 
(ከፈለጋችሁ ማቀዝቀዣ በሉት) የጫት ዕድሜ 
ማራዘሚያ እንበለው ይሆን? ለሚቅሙ እንደመስታወት 
በጠሩ ላስቲኮች እያሳዩ ማማለያ፣ ገበያ መሳቢያ ጭምር 
ነው። 

ፌስታልና የመሳሰሉ ነገሮች ክፋታቸው 
ከአገልግሎት በኋላ የሕዝብና የሀገር ችግርና ቆሻሻ 
ሆነው መቅረታቸው ነው።   በመቶ ዓመት ዕድሜ 
አይበሰብሱም።  ለመሬት መከላት ምክንያት ይሆናሉ።  
በተለይ በገጠር አካባቢዎች ፌስታል ከተጣሉ ለእርሻው 
ተግዳሮት ይሆናሉ ። 

 ፌስታሎቹ በወደቁበት አካባቢ የሚገኙ ሣሮች 
ቅጠላ ቅጠሎች እንዳያድጉና እንዳይለመልሙ፤ 
እህል ሲዘራም ፌስታሎች ላይ ከወደቁ አፈርና ውሃ 
ስለማያገኙ በቀላሉ ይመክናሉ፣ ይባክናሉ።  አልያም 
የተዘራው ዘር ሁሉ የአዕዋፋት ሲሳይ ይሆናል። 

ቀደም ሲል በከተሞቻችን ፌስታል የሚባል ነገር 
አይታወቅም ነበር።  ሰው ዕቃውን ገዝቶ በካኪ/ኪስ 
ወረቀት ተሰጥቶት ይሔዳል።  ከልኳንዳ ሥጋ መግዛት 
ቢያሻችሁ ኪሎውን ነግራችሁ ተመዝኖላችሁ በጋዜጣ 
ተጠቅልሎ ይሰጣችሁ ነበር።  አልያም በካኪ ወረቀት 
ነገር።  

መርካቶ ዱባይ ተራና ሚሊታሪ ተራ ጨርቃ 
ጨርቅ ብትገበዩ፤ ሸራ ተራም ሆነ አመዴ ገበያ ጫማ 
ብትገዙ በጋዜጣ ተጠቅልሎላችሁ አልያም የባንክ 
ሳጥን በሚመስል ጠንከር ያለ ካርቶን ጫማችሁ 
ይደረግላችሁና ይዛችሁ ትሄዳላችሁ።  

በወቅቱ ጋዜጦችን አብዛኛው ነጋዴ እየገዛው 
ዜናውንና መረጃውን ካነበበ በኋላ የሚሸጠውን 
ቁሳቁስ የሚሰጠው በጋዜጣው እየጠቀለለ ነበር።  
ነጋዴዎቹ ከጋዜጦች መረጃና ዕውቀት እየገበዩ 
ገበያተኞቻቸውንም ሲያስተናግዱ ዕቃውን በጋዜጣ 
ሸክፈው ሲሸጡ አስታውሳለሁ።  

እናቶች ለሳምንት በሉት ለወር የሚሆን አስቤዛ 
ሲገዙ ከሰሌን የተሠራ ዘንቢል አልያም በስስ ጨርቅ 
የተሠራች አነስተኛ ዕቃዎች የምትይዝ የኪስ ጨርቅ 
ነገር ሲጠቀሙ ነበር ። 

በጋዜጣችን በመጋቢት 2015 የወጣ ፌስታል 
ይታገድ፤ ይወገድ! የሚል ዘገባ ወጥቶ ነበር።  ጽሑፉ 
ወደ ገጠር ከተሞች የሚያደርሱ ዋና ዋና የአስፋልት 
መንገዶች ዳርቻ በፕላስቲክ ‹ጠርሙሶች› እና 
በፌስታል እየተሞላ ነው።  ይህ ደግሞ ግብርናውን 
የሚጎዳ ነው።  

ከብቶችም ‹በቴክኒክ ብልሽት› ፌስታል የሚበሉ 
በትና የሚጎዱበት አጋጣሚ አለ።  ማስወገዱን ትተነው 
የፌስታል ግብይት እንዲወገድ ግብርና ንግድና ቀጣናዊ 
ትስስር ሚኒስቴሮች አካባቢ ጥበቃና አቻ የክልል 
ቢሮዎች ሌሎችም ይንቀሳቀሱ ብሎ ነበር።  

ጽሑፉ ከወጣ ከተወሰነ ጊዜ በኋላ ፕላስቲክ 
‹ጠርሙሶች› ከተጣሉበት ሰዎች እየሰበሰቡ መሸጥ 
ጀመሩ።  የውሃ ፋብሪካዎቹም ፕላስቲክ ‹ጠርሙሶች›ን 
በዳግም ዑደት (ሪሳይክል) እያመረቱ ይጠቀሙ 
ጀመር።  ይህ ሁለት ጠቀሜታ አለው።  አንደኛ ሥራ 
አጦች በየመንገዱ ፕላስቲክ ‹ጠርሙሶች› በከረጢት 
ለቃቅመው እየሸጡ ገንዘብ ያገኛሉ።  ከተማውም 
ፅድና ውብ ይሆናል።  

እንደ ጎጃም በረንዳ ያሉ አካባቢዎች በሃላይላንድ 
ሽንታቸውን ሸንተው ከድነው አስፋልት እየጣሉ፤ 
መኪናዎች እየበረሩ መጥተው ሲረግጡት እየፈነዳ 
እግረኞች ላይ መስኮታቸውን ክፍት ባደረጉ መኪና 
ተሳፋሪዎች ላይ ጭምር ሲረጭ በተደጋጋሚ 
አይቻለሁ።  ቢያንስ ፕላስቲክ ‹ጠርሙስ› መሸጥ 
ሲጀምር ይሄ ነገር ቀረ። 

የወንዞች ዳርቻዎች ልማት፣ የኮሪደሩን ልማት 
ከፌስታልና ፕላስቲክ ‹ጠርሙሶች› ጋር ብናየው ደግሞ 
ረቂቅ አዋጁ ሁነኛ ሚና እንዳለው ያሳያል።  የወንዝ 
ዳርቻዎች እና የኮሪደር ልማት ውበት እንዲጠበቅም 
ይረዳል።  በክረምት ወቅት ወንዞቻችን ብናያቸው 
ሞልተው የፕላስቲክ ከረጢት በብዛት ስለሚታይ 
የዘነበው ራሱ የፕላስቲክ ከረጢት ቢመስላችሁ 
እንዳትገረሙ። 

 በአስፋልት ዳርቻ ያሉ የፍሳሽ ማስወገጃ ቱቦዎች 
ፌስታልና የፕላስቲክ ከረጢት ስለሚጣልባቸው 
እየተደፈኑ ፍሳሻቸው አስፋልቱ ላይ ሲሞሉት ይታያል።  
ከረቂቅ አዋጁ የጠቀስናቸው ችግሮች የሚያግድ ነው።  
‹‹የበከለን ማስከፈል››፣ ቆሻሻን ከምንጩ መቀነስ፣ 
መልሶ መጠቀም፣ መልሶ ዑደት ማድረግ እና በአግባቡ 
ማስወገድ፤ እና የኅብረተሰብ ተሳትፎ ማሳደግም 
ከጠቀሜታዎች መካከል ናቸው።  

ጠቅላይ ሚኒስትር ዐቢይ አሕመድ (ዶ/ር) 
በአዲስ አበባ ሁለተኛ ዙር የኮሪደር ልማት ሥራን 
በገመገሙበት ወቅት የፕላስቲክ ችግር ጠቅሰው ነበር። 
በወቅቱ የፌዴራል መንግሥት ፕላስቲክን በተመለከተ 
ሕግ እያዘጋጀ መሆኑን የጠቆሙት ጠቅላይ ሚኒስትሩ፤ 
ፕላስቲኮች ‹‹ወደ ሀገር ውስጥ የማይገቡበትን መንገድ 
ለመፍጠር እንሞክራለን›› ብለው ነበር።

በወቅቱ ጠቅላይ ሚኒስትሩ በአዲስ አበባ 
ከተማ መንገዶች ላይ የሚሠሩ የፕላስቲክ ቤቶች 
እና የፕላስቲክ በረንዳዎች መከልከል እንዳለባቸው 
ገልጸውም ነበር። ‹‹ማንም ሰው በቤቱ በረንዳ ላይም 
ይሁን ቡና ለመሸጥ በፕላስቲክ የሚሠራ ቤት ሕገ ወጥ 
መሆን አለበት። መጀመሪያ ላስቲክ ነው፣ ቀጥሎ ነው 
ሕጋዊ ቤት የሚመስለው። ግን ፕላስቲክ የሚባል 
መፈቀድ የለበትም›› ሲሉ አሳስበው ነበር።

በኢትዮጵያ ዓመታዊ የፕላስቲክ አጠቃቀም 
በነፍስ ወከፍ በ2007 ከነበረበት 700 ግራም በ2022 
ወደ 3 ነጥብ 8 ኪሎ ግራም የተመነጠቀበት ይህም 
በ15 ዓመታት 540 በመቶ ጭማሪ ያሳየበት እንደሆነ 
Natural Resources Stewardship Programme 
ከጀርመን በwww.giz.de ድረ ገጽ ያወጣው መረጃ 
ያሳያል። 

 በአማካይ በአዲስ አበባ እያንዳንዱ ዜጋ በዓመት 
51 ኪሎ ግራም የሚደርስ ፕላስቲክ እንደሚወገድ 
ይገመታል።  ከነዚህ ውስጥ ግማሽ የሚደርሱት 
ኦርጋኒክ ቆሻሻዎች ናቸው።  ፕላስቲክ ከረጢት 
ይሙት በቃ! ቢፈረድበት ተገቢ እርምጃ ነው ። 

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።  በዓምዱ ላይ የሚወጡ 

ጽሁፎች የዝግጅት ክፍሉን አቋም አያመለክቱም።  

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ :- ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et
       wendwesonshimelis@gmail.com 

የዜና ማዕከል ዋና አዘጋጅ 
ወርቁ ማሩ
Email:- workumaru2@gmail.com
የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  
• አልማዝ አያሌው

በቃ ይሙት!  የታወጀበት 
የፕላስቲክ ከረጢት

ኢትዮጵያውያን የረጅም ዘመን የሀገረ መንግሥት ግንባታ ታሪክ ያለን ሕዝቦች ነን። በዚህ የታሪክ 
ዘመን ውስጥም እንደ ሀገር ብዙ ውጣ ውረዶችን አልፈናል። በብዙ አለመግባባቶች ተፈትነናል። በዚህ 
ሁሉ ውስጥ ግን ሀገርን እንደሀገር አስቀጥለን ታላቅ ሀገር ለትውልድ ማስረከብ ችለናል።

በቀደሙት ዘመናት ለኢትዮጵያውያን የሀገር ጉዳይ በየትኛውም አይነት ልዩነት ሆነ፤ ልዩነቶች 
ለሚፈጥሯቸው አደጋዎች የተጋለጠ አልነበረም።  ከሁሉም በላይ ስለ ሀገር ዋጋ መክፈል እንደ ትልቅ 
ክብር የሚታይ፤ ዜጎች የሚሽቀዳደሙበት ገዥ ማኅበረሰባዊ እሴት ነበር። ይህም እንደ ሀገር ጸንተን 
መቆየት የቻልንበትን መልካም አጋጣሚ ፈጥሯል።

እንደ ሀገር በየዘመኑ ጠብመንጃ አንግበው ባሕር ተሻግረው የመጡ ወራሪዎችን ተቋቁመን ነፃነታችን 
አስጠብቀን የኖርነው፣  በዓለም አቀፍ ደረጃ የነፃነት ሰንደቅ ለመሆን የበቃነው፣ ይህ ስለሀገር ያለን 
የጸና አመለካከት እና ከአመለካከቱ የሚመነጭ  የሀገር ፍቅር፣ ፍቅሩ የወለደው እስከ ሞት የመታመን 
ቁርጠኝነታችን ነው።

ይህንን ማኅበረሰባዊ ማንነታችንን በአግባቡ ያልተረዱ ታሪካዊ ጠላቶቻችን፣ በየዘመኑ በመካከላችን 
የተፈጠሩ አለመግባባቶችን እንደ መልካም አጋጣሚ በመጠቀም፣ በብዙ ተስፋ ሊያንበረክኩን 
ቢንቀሳቀሱም፣ የልዩነት አጀንዳዎችን  ዘግተን ስለሀገር በተለመደው አንድነት እና ፍቅር ተንቀሳቅሰን 
ጠላቶቻችንን አሸንፈን ኖረናል።

ይህ ሀገርን እንደሀገር ማፅናት የቻልንበት የታሪካችን ትልቁ የስበት ማዕከል ዛሬም በብዙ ፈተናዎች 
ውስጥ ቢገኝም፣ ሀገርን እንደሀገር በማስቀጠል ለራሳችንም ሆነ ለመጪው ትውልድ የተሻለች ሀገር 
ለማስረከብ ለጀመርነው ጥረት ዋነኛ አቅማችን ነው። ይህን አቅም በማጎልበት ሂደትም የሁሉም ዜጎች 
ተሳትፎ ወሳኝ እንደሆነ ይታመናል።

የሩቁን ትተን ባሳለፍናቸው አምስት የለውጥ ዓመታት ያጋጠሙንን ፈተናዎች በሰከነ መንፈስ 
መመርመር ብንችል እንኳ፣  በአንድም ይሁን በሌላ መልኩ ያጋጠሙን ፈተናዎች ልዩነቶችን በማስፋት 
ሀገርን የማፍረስ የጠላቶቻችን የተጠና ሴራ አካል ነው። በዚህ ሂደት ውስጥ ተሳታፊ የሆኑ ኃይሎችም፣  
የሄዱበት የእልህ፣ የአመጽ እና የጥፋት መንገድ ሀገርን እንደ ሀገር የማፍረስ ተልዕኮ ነበረው።

በሂደቱ ተዋናይ ከነበሩ ኃይሎች በዋንኛነት የሚጠቀሱት ታሪካዊ ጠላቶቻችን ናቸው። እነዚህ 
ኃይሎች ባገኙት አጋጣሚ  ሁሉ ለሀገረ መንግሥቱ ስጋት የነበሩ እና ወደፊትም የሚሆኑ ናቸው። ኅብረ 
ብሔራዊ ማንነታችንን በልዩነት ትርክት በማጀብ የግጭት ምንጭ በማድረግ ሀገር የማፍረስ መሻታቸውን 
ተጨባጭ ለማድረግ በየዘመኑ ብዙ ርቀቶችን ሄደዋል። 

አለመግባባቶችን እንደመልካም አጋጣሚ ከመጠቀም ጀምሮ፣ ልዩነቶችን የሚያቀነቅኑ ኃይሎችን 
በሁለንተናዊ መልኩ በመደገፍ፣ ሀገር የቆመችበትን የሀገር ፍቅር እና የልዩነት ውበት በማደብዘዝ፣ ዜጎችን 
ሀገር አልባ ለማድረግ ያላደረጉት  ጥረት የለም። ፍላጎታቸውን በየዘመኑ በነበሩ ትውልዶች የሀገር ፍቅር 
ጽናት እውን ማድረግ ባይችሉም፣ እንደሀገር ብዙ ውድ ዋጋ እንድንከፍል አስገድደውናል።

ትናንት ላይ የብሔራዊ ማንነታችን አካል የሆኑ ወንድሞቻችንን አሳጥተውናል። ዛሬም የልዩነት 
ትርክቶችን በሚያቀነቅኑ ኃይሎች፣ በተዛቡ የታሪክ ትርክቶች እና የፈጠራ ወሬዎች ሕዝባችንን 
በመከፋፈል አንደ ሀገር ያለንን ሕልውና ስጋት ውስጥ ከተውት እንደነበር  የቅርብ ጊዜ ትውስታ ነው። 
ይህንን እውነታ ለመቀልበስ ትውልዱ የከፈለውም ዋጋ የቱን ያህል ውድ እንደነበር የአደባባይ ሚስጥር 
ነው።

ይህ በየዘመኑ ትውልዶችን ሲፈትን፤ ውድ ዋጋ ሲያስከፍል የኖረውን የጠላቶቻችንን ሴራ ለአንዴና 
ለመጨረሻ ጊዜ ለመሻገር እንደ ሀገር በአንድነት መጽናት፣ ኅብረ-ብሔራዊ ማንነታችንን አጠናክረን 
መቆም፤ ለዚህ የሚሆን ቁርጠኝነት መፍጠር ያለብን አሁን ነው። 

የጠላቶቻችንን ዘመን ተሻጋሪ መቆሚያ የሌለው የጥፋት ሴራ እና ዓላማ ተረድተን፤ ከትናንት 
ስህተቶቻችን ተምረን፣ በብዙ ትውልዶች መስዋዕትነት ዛሬ ላይ የደረሰችውን ሀገራችንን እንደሀገር 
ለማስቀጠል፣ ከዚያም በላይ ወደ ቀደመው ክብሯ ለመመለስ እና የክብሯ  ሕያው መገለጫዎች ለመሆን 
ቀድመን ከራሳችን ጋር እርቅ ልናደርግ ይገባል።

እርቃችን ትናንትን በአግባቡ ከመረዳት፣ ነገን በተሻለ ተስፋ ከመጠበቅ የሚመነጭ፣ ለትናንት ኅብረ-
ብሔራዊ ማንነታችን  ተጨማሪ አቅም እና ውበት ሊሆን ይገባል። ከዚህም ባለፈ ኅብረ-ብሔራዊነትን 
እንደጸጋ በመውሰድ የመጪውን ትውልድ ዕጣ ፈንታ የሚያንጽ፣ ከሁሉም በላይ የጠላቶቻችንን ቅስም 
የሚሰብር ለሆን ይገባል። ለዚህ ደግሞ ቁጭ ብለን መነጋገርና መመካከር ትልቁ የዛሬ የቤት ሥራችን ነው!

መመካከር የዛሬ የቤት ሥራችን ነው!

ፍረዱኝ

ወደ ገጽ 7 ዞሯል

ሞገስ ተስፋ 

እንደ መንደርደሪያ፤

   ዓለም አቀፉ የሰራተኞች ድርጅት አባል አገሮች 
የአገራቸውን ተጨባጭ ሁኔታ መሰረት በማድረግ 
የሥራ ላይ ደህንነትና ጤንነት ሕጎችን እንዲያወጡ እና 
የወጡ ሕጎችንም ወደ ተግባር እንዲለወጡ  የማድረግ 
ኃላፊነት የአስፈጻሚው አካል ነው። ኢትዮጵያም 
የድርጅቱ አባል እንደመሆኗ የሥራ ላይ ደህነነትና 
ጤንነትን የማረጋገጥ ኃላፊነት አለባት። ይህንንም  
በሕገ መንግስቷ ላይ በግልጽ አስቀምጣለች።  በሕገ 
መንግስቱ ላይ በተለይ አንቀጽ 42 ንዑስ ቁጥር 2 ላይ 
በዋናነት ሰራተኛው ጤናማና ከአደጋ ነጻ የሆነ  የሥራ 
አካባቢ የማግኘት መብት ያለው ስለመሆኑ ተደንግጎ 
ይገኛል።

በኢትዮጵያ የሥራ ላይ ደህንነትና ጤንነትን 
ማረጋገጥ የሚያስችሉ የአሰሪና ሰራተኛ ሕጎችና 
አዋጆች ወጥተዋል።  ሕጎቹ ይውጡ እንጂ ሙሉ 
ለሙሉ በሁሉም አካላት ተግባር ላይ መዋላቸው ግን 
ጥያቄ ውስጥ ይገባል።  በኢትዮጵያ ባለው ነባራዊ 
ሁኔታ ድርጅቶች የሥራ ላይ ደህንነት መስፈርትን 
አሟልተው ከማሰራት እንዲሁም በሥራ  ላይ ደህንት 
ስለሚደርስ የጉዳት ካሳ ክፍያ የሚታይባቸው ሰፊ 
የአፈጻጸም  ክፍተቶችም ይህን ያመለክታሉ። 

የዛሬው የፍረዱኝ ዓምዳችን በሥራ  ላይ ከሚደርስ 
የጉዳት ካሳ ጋር የተያዘ ሲሆን    የካሳ አከፋፈል ምን 
ይመስላል፤ የሕክምና ማስረጃ   የምስክር ወረቀት 
እንዴት   ይሰጣል ፣ የአሰሪና ሰራተኛ ጉዳይ አዋጁስ 
በጉዳዩ ላይ  ምን ይላል   የሚለውን የሚዳስስ ነው ።

የአሰሪና ሰራተኛ ጉዳይ አዋጁ  ስለሰራተኛው 
መብትና የጉዳት ላይ ካሳ ምን ይላል?

በአሰሪና ሰራተኛ ጉዳይ አዋጅ 1156/2011  በአንቀጽ 
92 ንዑስ አንቀጽ አንድ ስር የተደነገገው  የአሰሪውንና 
የሰራተኛውን ግዴታዎች ያስቀምጣል። አሰሪው 
በዋናነት ስለሙያ ደህንነትና ጤናማነት የተደነገጉ 
ሁኔታዎችን የማክበር ኃላፊነት አለበት። ይሄንን ወደ 
ተግባር ለመቀየር ደግሞ መሟላት ያለባቸውን ነገሮች 
የማሟላት ኃላፊነት ያለበት ስለመሆኑ በአዋጁ  ዘርፍ 
ሁለት  አንቀጽ 99  ንዑስ አንቀጽ አንድ  እና ሁለት 
እንዲሁም አንቀጽ 100 ፤ 101  እና  102  ንኡስ አንቀጽ 
አንድ እስከ ሶስት በግልጽ ተቀምጧል።

ለተጎጂዎች  ሕክምና የመስጠት፤ ለደረሰው ጉዳት 
ደግሞ አግባብነት ያለው ካሳ መከፈሉን ማረጋገጥ  
አስፈላጊ መሆኑንም አዋጁ ይደነግጋል።  ከደረሰው 
ጉዳት ጋር ተመጣጣኝ የሆነ ካሳ መከፈል ያለበት 
ስለመሆኑ ከአሰሪና ሰራተኛ ጉዳይ አዋጁ በተጨማሪ  
የፍትሃብሔር ሕጉ የሚያስቀምጠው ጉዳይ ነው። 

በአዋጁ በግልጽ እንደተመላከተው ማንኛውም 
ሰራተኛ የሚሰራበትን ተቋም ንብረት በአግባቡ 
መጠበቅና መያዝ እና መጠቀም እንዳለበት፤ እንዲሁም 
ቀጥሮ የሚያሰራ ድርጅት የሰራተኞችን ሰብአዊ 
መብት ማክበር እንደሚጠበቅበት ይደነግጋል። ባለው 
ተጨባጭ ሁኔታ ግን ሕጉን በውል ተገንዝቦ የሚሰራ 
ሰራተኛም ሆነ  ሆነ የሚያሰራ ድርጅት እምብዛም 
አይስተዋልም።   ሰራተኛው ሕጉን የመገንዘብ  አቅም 
ባልዳበረባቸው ሀገራት ሰራተኞች መብታቸው 
ማስከበር ሲሳናቸው ይስተዋላል።  

የአቤቱታ አቅራቢው ሮሮ 

መናገሻ የሚገኘው ሀሚድ ከድር እና ወንድሞቹ  
ጠቅላላ ብረታብረትና  ሚዛን ማምረቻ ድርጅት  
ተቀጥሮ  ለሶስት ዓመት ከስምንት  ወር  ያህል  የሰራው 
አቶ ድሪባ አበበ የማሽን ላይ ሥራ እያከናወነ ባለበት 
ወቅት እጁ ላይ ጉዳት አጋጠመው።  የማሳከም ግዴታ 
የድርጅቱ  በመሆኑ ታክሞ  ቢሻለውም ማሽን ላይ 
መስራት ባለመቻሉ ከድርጅቱ መሰናበቱን ገልጿል።  

አቶ ድሪባ የሰራተኞች ማህበር አባል በመሆንም 
የድርጅቱ ሰራተኛ መብት እንዲከበር የበኩሉን 
አስተዋጽኦ አድርጓል። እሱ እንዳለው፤ በተወሰነ 

መንገድ የደህንነት መጠበቂያ ጫማ፤ ለበያጆች ደግሞ 
መነፅር ያቀርባል። ማሽን ላይ እየሰራ ያለ ግን ሌላ 
የደህንነት መጠበቂያ የለውም። እሱም በድርጅቱ 
ማሽን ላይ ሥራ እያከናወነ ባለበት  ወቅት እጁ ላይ 
ጉዳት እንዳጋጠመው ይናገራል። 

በድርጅቱ የማትጊያ በሚል ከደመወዝ 
በተጨማሪ  በሚሰሩት የሚዛን ክፍሎች ቁጥር ማለት 
በ‹‹ፒስ›› በመሆኑ  ሰራተኛው ከፍ ያለ የደመወዝ ክፍያ 
ለማግኘት   ደህንነት መጠበቂያ ቢሟላም ባይሟላም 
ሥራ መስራት አያቆምም ።  በሚሰሩት የ‹‹ፒስ›› ሥራ   
በቀነሰ ቁጥር  የወር ደመወዙ  የሚቀንስ በመሆኑም 
ብዙ ጌዜ ለደህንነት  መርህዎች የተገዛ አይደለም። 
በዚህ ሳቢያም በተቋሙ የማሽን ሥራ ላይ እንዳለ 
በእጁ ላይ አደጋ ደርሶበታል። 

ድርጅቱ የማሳከም ግዴታ ስላለበት  አሳክሞት 
ከሕመሙ  አገገመ። እንዲያም ሆኖ ግን እጁ 
ማሽኑን ማንቀሳቀስ ስለማይችል  በተገቢው መንገድ  
እስከሚሻለው ድረስ ሕክምና የወሰደበት ተቋም 
ለስድስት ወር ያህል ቀላል ሥራ እንዲያሰሩት፣  ከዚያ 
በኋላ  እዩት የሚል የሕክምና ማስረጃ ወደ ድርጅቱ 
ጽፎለት ቢያቀርብም  ቀላል የሚባል  ሥራ  ስለሌለ 
ማሽን ላይ ሥራ ተባለ።  የሚሰራበትን  ‹‹የቶርኖ›› 
ማሽን   ለማንቀሳቀስ    የእጁ ጣቶች በደንብ 
ስለማይሰሩ    መስራት አልቻለም።  

የሚያደርገው ጠፋውና መስራት እንደማይችል 
ለድርጅቱ አሳወቀ። ድርጅቱም መስራት ካልቻልክ 
በራስህ ፍላጎት መልቀቂያ አስገባና ውጣ የሚል ምላሽ 
ሰጠው።   በተሰጠው ምላሽ መሰረትም ሳይወድ በግድ 
የመልቀቂያ ደብዳቤ አስገብቶ የአገልግሎት በሚል 10 
ሺ ብር ተቀብሎ ከድርጅቱ እንደተሰናበተ ይናገራል።  

የታከመበት የሕክምና ተቋም የሰጠውን የሕክምና 
ማስረጃው ለምኒሊክ ኮምፕሪሄንሲቭ ስፔሻላይዝድ 
ሆስፒታል የሕክምና ማስረጃውን ላከ። ከድርጅቱ 
ከተሰናበተ  በኋላ  የደረሰብኝ የአካል ጉዳት ነው፤ 
ከሥራም ስለተሰናበተ የጉዳት ካሳ እንዲከፈለው 
የሚያስችል የሕክምና ምስክር ወረቀት ለማግኘት 
ወደ ሆስፒታሉ በመሄድ ካሳ ለመጠየቅ የሚያስችለው 
የምስክር ወረቀት እንዲሰጠው ጠየቀ። 

የሕክምና  ምስክር ወረቀት የሚሰጠውን  የምኒሊክ 
የሕክምና ቦርድ ሲጠይቅም  ቦርዱ  ስትሰራበት 
የነበረው ድርጅት የአካል ጉዳት መጠንን  የሚገልጽ 
ደብዳቤ   ይጻፍልህ  የሚል ምላሽ ሰጠው። በነገሩት 
መሰረት ለድርጅቱ ማመልከቻ ጽፎ ቢያስገባም 
ድርጅቱ የጉዳት ካሳ መክፈል ስለማይፈልግ  ሊሰጠው  
ፈቃደኛ  ሳይሆን ቀረ። 

ሲሰራበት የነበረው ድርጅትም ጡረታ ከፋይ 
ስለሆነ መስጠት አንችልም የሚል ምላሽ  ሰጠው።  
‹‹የትም ሄጄ መብቴን የማስከብርበት አቅም ስለሌለኝ  
እንዲሁ ያለ ጉዳት ካሳ ቀረሁ።     ምንም ሥራ ሳላገኝ 
ስድስት ወር ሙሉ ተቀመጥኩ። ዛሬ   የጥበቃ ሥራ 
እየሰራሁ ቤተሰብ እየመራሁ ነው። ሰራተኛ ማኅበር 
በተሰበሰበበት  በሥራ ላይ ያሉትም ቢሆኑ ከፈለጋችሁ 
የትም መሄድ ትችላላችሁ፤ ምንም አታመጡም በሚል  
ሰራተኛውን ያስፈራራሉ።  ይህ በእሱ ብቻ ሳይሆን 
በሌሎች ሰራተኞች ላይ እየደረሰ ያለ ግፍ ነው ሲል 
አቶ ድሪባ ያብራራል።  

በሥራ ላይ ያሉ የድርጅቱ ሰራተኞችስ  ምን አሉ?

ስማቸው እንዳይጠቀስ የፈለጉ በድርጅቱ 
ሥራ ላይ ያሉ ሰራተኞች ድርጅቱ በሰራተኞች ላይ 
የሚያደርሰው ጫና የሚፈጸመው በተጠና እና  
በተደራጀ መንገድ ነው። በአቶ ድሪባ ላይ የደረሰው 
ጉዳት በእኛ ላይ ላለመድረሱ ምንም ዋስትና የለንም።   
በድርጅቱ ከተቀጠርን ከአምስት ዓመትና ከዚያም 
በላይ ቢሆነንም የሥራ ዕድገት ስንጠይቅ ከፈለጋችሁ 
መልቀቅ ትችላላችሁ የሚል የማን አለብኝነት ምላሽ 
ይሰጣቸዋል። 

ደመወዛችን የሚከፈለው በ‹‹ፒስ›› ስለሆነ ወጥነት 

የለውም። ፒስ ማለት በተሰራው ሥራ ልክ ማለት 
ነው። ቋሚ ሰራተኛ ተብለን ተቀጥረን ለምሳሌ 
4ሺ513 ብር ደመወዝ በቅጥር ውሉ ላይ ያለ ደመወዝ 
ቢሆንም፣ በፒስ ሰርተን የምናገኘው ብር ከደመወዙ 
በላይ ነው። 

ፒስ የሚባው  የሚዛን እቃዎቹ መቶ ፍሬዎች 
ቢሆኑ ፍሬዎቹ የሚሰሉበት ሳንቲም ስላለ ተባዝቶ  
በወር መጨረሻ ከደመወዝ ጋር ተድምሮ የሚከፈል 
ነው።  አንድ ሰው አምስት ሺ ብር ቢሰራ በወር ውስጥ  
ከስድስት ሺ ብር ላይ ደመወዝ ከሚባለው  አራት ሺ 

513 ተቀንሶ ተቀናሹ ላይ ግብር ደመወዙ ላይ ደግሞ 
ጡረታ እና ግብር ይከፈልበታል። የሰራተኛ ማህበር 
ለድርጅቱና ጉዳዩ ለሚመለከታቸው ሌሎች ተቋማት 
አቤቱታ ቢያቀርብም መፍትሔ አላገኘም።

ሰራተኛው እየተማረረ እንዲለቅ ማድረግ 
የድርጅቱ ተግባር ነው። ‹‹የመብት ጥያቄ ስንጠይቅ 
ከተመቸህ ሥራ፤ ካልተመቸህ ትተህ ሂድ የሚል ምላሽ 
ይሰጠናል። ለእናንተ በሚከፈለው ደመወዝ ሁለት 
ሶስት ሰራተኛ ቀጥረን ማሰራት እንችላለን የሚል ምላሽ 
ይጠብቀናል። መብላት ስላለብን ይህን ሁሉ እየቻልን 
መብታችን ተረግጦ  እንኖራን›› ሲሉ ያስረዳሉ። 

የዳግማዊ ሚኒሊክ ኮምፕሬሄንሲቭ 
ስፔሻላይዝድ ሆስፒታል ስለሕክምና  ምስክር 

ወረቀቱ ምን አለ?

በሥራ ላይ ለሚደርስ  የሕክምና ጉዳት የሕክምና 
የምስክር ወረቀት በምን መልኩ  እንደሚሰጥ፤ በምን 
አይነት የአሰራር ማእቀፍ እንደሚከናወን  የዳግማዊ 
ምኒሊክ ኮምፕሬሄንሲቭ ስፔሻላይዝድ ሆስፒታል ዋና 
ሥራ አስኪያጅ ዶክተር ተከተል ጥላሁን ሲያብራሩ ፤ 
ከቦርድ የሕክምና መረጃ አሰጣጥ ጋር ተያይዞ ያለው 
አሰራር ማንኛውም ሰው የሕክምና ማስረጃ የማግኘት 
መብት አለው።

እዚህ ላይ ግን የቦርድ ሰርተፊኬትና የሕክምና 
ማስረጃ ይለያያል። የሕክምና  ማስረጃ ማንኛውም 
ሰው ታክሞ ስለበሽታዬ ማስረጃ ይሰጠኝ  ብሎ 
ጥያቄ ካቀረበ በጽሁፍ ወይም ደግሞ በማብራሪያ 
መልኩ የጉዳት መጠኑን ጨምሮ የሕክምና ማስረጃ 
የሚሰጥበት አሰራር ነው።  ይህ በመደበኛ መልኩ 
ለታካሚ  ሊሰጥ የሚችል ነው። 

የቦርድ የሕክምና ማስረጃ ከተጠየቀ ግን 
በቦርዱ ውሳኔ የሚሰጥ ስለሆነ የታካሚው ማስረጃን 
ለመስጠት በፍርድ ቤት ታዞ የደረሰበት የጉዳት 
አይነት ዘላቂ ይሁን ጊዚያዊ ተለይቶ፣ ባለው የጉዳት 
መጠን በመቶኛ ተገልጾ የሚሰጥ ነው። በዕለት ተዕለት 
እንቅስቃሴ ላይ ጭምር መሰል ጫና እንደሚያደርስ 
ተገልጾ የሚጻፍባቸው ጊዚያትም ይኖራሉ።  ይህ 
ግን በፍርድ ቤት ወይም በኢንሹራንስ የተጎዳው 
አካል ጥቅም ሊያገኝበት ወይም ጉዳቱን ሊያካክስለት 
የሚችለው መስሪያ ቤት ሲጠይቅ የሚሰጥ ማስረጃ 
ነው ይላሉ።

ማስረጃው ሲሰጥም  ሶስት ሀኪሞች ቁጭ ብለው 
የእያንዳንዷን ጉዳት አይነትና መጠን መርምረው 
መቶኛ አውጥተው በሆስፒታሉ የበላይ ኃላፊ 
ተረጋግጦ ለጠየቀው አካል መረጃው እንደሚሰጥ 
ያብራራሉ። 

ከፍርድ ቤት ባሻገር  በአንድ ድርጅት ሥራ ላይ 
እያለ ጉዳት የደረሰበት ሰው ታክሞ ካገገመ በኋላ ጉዳቱ  
ጊዚያዊም ይሁን ሌላ የሚሰራበት ድርጅት የጉዳት 
ካሳ እንዲከፍል  ቦርዱ የሕክምና ምስክር ወረቀት  
ማስረጃ ይጸፍልኝ ብሎ ሲጠየቅ  ድርጅቱ ይጻፍልህ 
ብሎ ምላሽ መስጠቱ በሕግና በአሰራር  የተደገፈ 
አሰራር ነው ወይ? ተብሎ ለተነሳላቸው ጥያቄ ዶክተር 
ተከተል ሲመልሱ ፤ ታካሚው የጉዳት መጠኔን ይዤ 
ልክሰስ ካለ ለራሱ የሚሰጥ ሰርተፊኬት አለ። በዚህም 
የተመረመረበትንና ሕክምናውን ያጠናቀቀበትን ሁኔታ 
የሚገልጽ ማስረጃ ተጽፎ ይሰጠዋል።  

ለክስ እጠቀማለሁ ብሎ ወደ ፍርድ ቤት ከሄደ 
ደግሞ ፍርድ ቤት የቦርዱን የሕክምና ማስረጃ 
ይፈልጋል። ሕክምና የሰጠው ባለሙያ ሳይሆን የቦርድ 
ሰርቲፊኬት ወሳኝ ነው። የቦርድ ተቋማት የራሳቸው 
አሰራርና ደንብ ስላላቸው ቦርዱ ለግለሰቡ ማስረጃ 
አይሰጥም። ድርጅቶች የራሳቸውን ጥቅም የሚጎዳ 
ከሆነ መረጃ  ስጡት ብለው ላይጠይቁ ይችላሉ። 

ድርጅቱን የመክሰስ መብት የተጎጂው አካል 
በመሆኑ በክስ ወቅት በፍርድ ቤት ማስረጃ እንዲሰጥ 
ከሳሽ ክስ አቅርቧል። ባቀረበው ክስ መሰረት 
ማስረጃው ተጣርቶ ይምጣ ተብሎ ፍርድ ቤት 

የአካል ጉዳት  ካሳ ጠያቂው  ፍትህ ተነፈገኝ 
እና የድርጅቱ ምላሽ

ከሥራ ቅጥር ጋር 
በተያያዘም ደመወዙ 

እያንዳንዱ ሰራተኛ 
አምኖበት የሚገባበት  
ነው። ስለዚህ መሰረታዊ 
ክፍያ (basic salary) ብዙ 
ድርጅቶች ይጠቀሙበታል። 
የተሻለም አሰራር የሚባለው 
ይህ ነው። የዚህ መነሻው 
ማንኛውም ሰራተኛ 
ድርጅቱ ውስጥ ሲገባ ብቃት 
ቢኖረውም መሰረታዊ 
የደመወዝ ክፍያ አለው 
ማለት ነው

ከ6ኛ ገፅ የዞረ

ፍረዱኝ
የአካል ጉዳት  ካሳ ጠያቂው  ፍትህ...

በደብዳቤ ሲጠየቅ የሕክምና ቦርዱ ጽፎ ይሰጣል። 

 የግል ሰርተፊኬት ግን በአመልካቹ ጥያቄ መሰረት 
ማስረጃ ይሰጣል። አልሰጥም የሚል አካል ካለ 
ቢሯችን ከፍት ስለሆነ መጥተው መጠየቅ ይችላሉ። 
የታከሙበት አካባቢ ሥራ ክፍሎችን ማስረጃ በመያዝ 
መጠየቅና በየደረጃው መጠየቅ ተገቢ  ነው ሲሉ 
አስታውቀዋል። 

ቦርዱ የሕክምና ማስረጃ የሚጽፍበት አግባብ 
በሕግና በአሰራር የተደገፈ ነው? በሚል ለቀረበላቸው 
ጥያቄም፤ ከሀገር ውስጥም ሆነ ከሀገር ውጭ ለሆነ 
ሕክምና  የሚሰጠው የሕክምና ማስረጃ የሚሰራበት 
አሰራር አለው። በጉዳት መጠን ላይም የትኛውም 
የአካል ክፍል ሲጎዳ  ስንት ፐርሰንት ይጻፋል የሚለው 
እያንዳንዱ አካል ክፍል  ላይ በሚደርስ ጉዳት የሚጻፍ 
ማስረጃ  ዓለም አቀፍ የሕክምና ሕግን የተከተለ አሰራር  
አለ።  የሆስፒታሉ ብሎም የጤና ዘርፉ አሰራር አለው። 
ስለዚህ አዋጅ የለውም፤ ወጥ ሆነ  መመሪያ የለውም። 

ወጥ የሆነ መመሪያ ከሌለው፣ አሰራሩ ከሕግና 
ደንብ የማይቀዳ ከሆነ ስለምንስ  ተጎጂዎች ካሳ 
እንዲያገኙ  ከድርጅቱ ይሁንታ ደብዳቤ እንዲጻፍ 
ተደረገ? ጉዳዩ ተጎጂዎችን ሳይሆን ድርጅቶችን እንደ 
መደገፍ አይቆጠርም? ተብሎ ለተነሳላቸው ጥያቄ 
ሲመልሱ ‹‹ሁሉ ነገር መመሪያ የለውም። መመሪያ 
የሌላቸው ተቋማት የራሳቸው መተዳደሪያ ደንብ 
ይኖራቸዋል፤ ምክንያቱም ተቋሙ ከሚገጥመው 
ከዕለት ተዕለት  የራሱ የአሰራር  ስርዓቶች  የራሱ የሆነ 
የአሰራር መመሪያዎች ይኖሩታል። የቦርድ አሰራርም 
ከነዚህ መሰል  የተቋሙ መመሪያና አሰራሮች አንዱ 
ነው። ተቋሙ በራሱ ይህ የእኔ አሰራር ነው ብሎ 
የሚያወጣቸው የ‹‹ኦፕሬሽናል›› ስታንዳርድ ውስጥ 
የቦርድ አሰራር አንዱ ነው ብለዋል። 

የቦርድ አሰራር በሕክምና ስርዓቱ አላግባብ 
ጥቅም ላይ ከሚውልበት ስርዓት አንዱ  ቦርድ ነው።  
ከሚገጥመን ፈተና አንዱ ሀገር ውስጥ መታከም 
የሚችሉትን ዶላር  ለማግኘት ሲባል ወደ ውጭ ሀገር 
ሂዶ ለመታከም ማስረጃ ይሰጠኝ በማለት  ያልተገባ 
ሥራ  የሚሰራበት ነው። ስለዚህ  በየሆስፒታሉ  
የሚሰራውን ሥራ በአንድ  አንድ ማዕከል    ሜዲካል 
ቦርድ ተቋቁሞ ሊሰራበት ይገባል። ይህ ሲሆን 
እንግልትን ይቀንሳል፤ የአሰራር ወጥነት ለማምጣት፤ 
የሀገርን ጥቅም ለማስከበር፤ ሲባል ወጥ የሆነ በማዕከል 
የሚመራ አሰራር ሊኖር ይገባል። 

የቦርድ የሕክምና የምስክር ወረቀት ለውሳኔ ሰጭ 
ተቋማት የሚያገለግል ነው፤ የተለዩ መንግሥታዊና 
የግል ድርጅቶች የሚጠቀሙበት አቅም ያለው ማስረጃ 
ነው። እናም ወደ አንድ መስመር የሚመጣበትና ወጥ 
የሆነ ደብዳቤ የሚወጣበት አሰራር ላይ ለመድረስ 
እንደ ጤና ዘርፍ መሰራት አለበት ይላሉ። 

የሀሚድ ከድርና እና ወንድሞቹ  ጠቅላላ 
ብረታብረትና  ሚዛን ማምረቻ ድርጅት ምን 

ምላሽ ሰጠ?

የሀሚድ ከድርና እና ወንድሞቹ  ጠቅላላ 
ብረታብረትና  ሚዛን ማምረቻ ድርጅት የሰው ኃይል 
አስተዳደር ኃላፊ  አቶ ደጀኔ ወልደሚካኤል የሰው 
ሀብት ዳይሬክተር የሰራተኞች ቅሬታን አስመልክቶ 
በሰጡት ምላሽ እንዳሉት፤ ድርጅቱ ብረትን ወደ ሚዛን 
የሚቀይር ፋብሪካ እንደመሆኑ መጠን በሰራተኞች 
ላይ አደጋ እንዳይደርስ መሟላት ያለበትን የደህነት 
መጠበቂያ እንደ ጫማና የአይን መነጽር ያሉትን  
አሟልቶ ያሰራል። 

ሲቀጠሩም በአሰሪና ሰራተኛ አዋጁ መሰረት 
መብትና ግዴታቸውን እንዲያውቁ በማድረግ ነው። 
ወደ ሥራ እንዲገቡ የሚደረገውም በዚሁ ሁኔታ ነው።  
የሥራ ላይ ጉዳት ሲደርስ ወደ ሕከምና ለመውሰድ 
ዝግጁነት ባለው መልኩ የሚሰራበት ሁኔታ አለ።  
በድርጅቱ  ወጥ የሆነ የሕብረት  ስምምነት የለም። 
ስምምነት ማለት በእያንዳንዱ ጉዳይ  የጋራ መግባባት 
ይዞ የጋራ አቋም እንዲኖር ማድረግ ነው። በድርጅቱ 
ካለው የሰራተኛ ማሕበር  ጋር ስምምነት ላይ ለመድረስ 
አዳጋች ነገር የለም። 

በድርጅቱ የሰራተኛ ማሕበር ለይስሙላ  ቢኖርም 
መብት ለማስከበር ጥያቄ ካቀረበ  ስልታዊ ጥቃት 

የጉዳት መጠኑ ተጠቅሶ እንዲጻፍለት ድርጅቱ ለምን 
አላደረገም? የህክምና ማስረጃ እንዲጻፍልኝ ብሎ 
ማመልከቻ አላስገባም።

የህክምና ማስረጃ ለማን ነው እምንጽፈው፤ 
ቦርዱን ማስረጃ እንዲጽፍ የምንጠይቅበት አግባብ 
የለም። ምክንያቱም በአካል መጉደል የምስክር ወረቀት 
የተሰጠው ነገር የለም። ካሳ ለመክፈል የህክምና ቦርድ 
ማስረጃ እንዲሰጥ  ብሎ ደብዳቤ እንደሚጻፍ እስካሁን 
አሰራር መኖሩንም አላውቅም። ስለዚህ ላለፉት 
ዓመታት የጉዳት ካሳ ይከፈለኝ ብሎ አልመጣም።  

ከደረጃ እድገት ጋር በተያያዘ የተነሳው ቅሬታም 
የትኛውም ድርጅት አንድ አይነትና ወጥ የሆነ አሰራር 
የለውም። እንደ የድርጅቱ የሥራ ባህሪ፤ የሥራው 
ሁኔታ፤  እንደየሰራተኛው አቅም፤ የሥራ ቦታና ክፍል 
ይወሰናል። ለምሳሌ ብየዳ ዲፓርትመንት  ውስጥ ያለ 
ሰራተኛ የማሽን ክፍል ላይ ክፍት ቦታ ቢኖር ወይም 
የሥራ ዕድገት ቢወጣ፣ አንድ ሰው ለቆ ቢወጣ፣ 
ከብየዳ ከፍል ሊገባ አይችልም። ለምን ሥራውን 
ሊሰራ አይችልም።  

ስለዚህ የእኛ ድርጅት አሰራር በየዲፓርትመንቱ 
በአግባቡ የሥራ መደብ አለው። የሁሉም 
ዲፓርትመንት መደብ ይለያያል።  አንድ ዲፓርትመት 
የሚሰራ ሰራተኛ በክፍል ሥራ መደብ ሲለቀቅ 
የነበረበትን ሥራ መደብ ለቆ ወደ ሌላው መደብ 
የመዛወር ፍላጎት አለ። ስለዚህ ያለመደብ በፍላጎት 
የሚሰራበት አሰራር  የለም። ሥራውን ችሎ ወደ  
ሚፈልገው መደብ ለመሸጋገር የሥራ ሂደቱን ማረጋገጥ 
አለበት። ስለዚህ በሰራተኛ መካከል ልዩነት ተደርጎ 
የሚሰራ ሥራ አይደለም። ነገር ግን እንደ የሥራ ክፍሉ 
እና ችሎታ ዕድል ይሰጣል።  

አሰራሩን በግልጽ ለሰራተኛው ከማስገንዘብ 
ይልቅ ሰራተኛ የይገባኛል ጥያቄ በጠየቀ ቁጥር 
ከፈለክ መልቀቅ ትችላለህ ብሎ ምላሽ የሚሰጥበት 
ሁኔታ እንዳለ ቅሬታ አቅራቢው ያነሳሉና በዚህስ ላይ 
ምን መልስ ይላሉ? በሚል ለቀረበላቸው ጥያቄም፡ 
‹‹እንደዚህ አይነት ምላሽ የሚሰጥ ኃላፊ የለም። ይህን 
መሰል ምላሽ የሚሰጥ የቅርብ አለቃ ካለ ስህተት ነው›› 
ሲሉ መልሰዋል። 

ሰራተኞቹ እንደሚሉት አንድ ሰራተኛ በስምንት 
ሰዓት ውስጥ የሚሰራው ሥራ  ቋሚ ደመወዙ እንደሆነ 
የአሰሪና ሰራተኛ ጉዳይ አዋጁ ይደነግጋል። ነገር ግን 
በስምንት ሰዓት  ውስጥ ሰርተን የምናገኘው ደመወዝ  
የፔሮልና የፒስ ተብሎ ይከፈለናል።   ስምንት ሰዓት 
እየሰራን ማበረታቻ ተብሎ በፒስ በምንሰራው ሥራ 
በወር መጨረሻ ላይ የምናገኘው  ደመወዝ ቋሚ 
ደመወዝ ይሁንልን ስንል ብንጠይቅም ተቀባይነት 
እያጣን ነው ይላሉ›› ቢዚህስ ላይ ምን ይላሉ ብለን 
ጠይቀናቸው። እሳቸውም ‹‹ይህ ከፋይናንስ ጋር የተያያዘ 
ቢሆንም ፔሮል ላይ ሌላ፣ እኛ የሚከፈለን ሌላ የሚለው 
ፍጹም ስህተት ነው። ሰራተኛው ከሚፈርምበት 
ፔሮል ውጭ ለሰራተኛ ክፍያ አይፈጸምም›› ሲሉ  
ይገልጻሉ።

  ከሥራ ቅጥር ጋር በተያያዘም ደመወዙ እያንዳንዱ 
ሰራተኛ አምኖበት የሚገባበት ነው። ስለዚህ 
መሰረታዊ ክፍያ (basic salary) ብዙ ድርጅቶች 
ይጠቀሙበታል። የተሻለም አሰራር የሚባለው ይህ 
ነው። የዚህ መነሻው ማንኛውም ሰራተኛ ድርጅቱ 
ውስጥ ሲገባ ብቃት ቢኖረውም መሰረታዊ የደመወዝ 
ክፍያ አለው ማለት ነው። 

ለምሳሌ አምስት ሺ ብር ቢቀጠር እና ሰራተኛው 
የተሻለ ብቃት እያዳበረ ከመጣ ድርጅቱ አምራች 
ስለሆነ ሰራተኛው እንዳይጎዳ ተጨማሪ በተነሳሽነት 
የተሻለ ምርት እንዲያመርት የማበረታቻ ወይም 
የማትጊያ ከፍያ በተጨማሪነት ይከፍላል። ሰራተኛው 
የማትጊያ ከፍያ ለማግኘት በተሰጠው የሥራ ሰዓት 
ውስጥ እኔ ተጨማሪ ሥራ ለምን  አልሰራም ብሎ 
ቢሰራ የማበረታቻ ክፍያ ተጨምሮ ወር መጨረሻ 
ላይ ይከፈለዋል። ይህም ፔሮል ይገባል፤ ከዚህም 
ጡረታና  የመንግስት ታክስ ተቆርጦ የተጣራ ገንዘቡ 
ይከፈለዋል።

ሀሚድ ከድር እና ወንድሞቹ  ጠቅላላ ብረታብረትና  
ሚዛን ማምረቻ ድርጅት ሕጉ በሚፈቅደው መንገድ 
ሰራተኛውን ማስተናገዱን ቢገልጽም፣ ማስረጃውን 
እንዲያቀርብ ቢጠየቅም ማቅረብ ግን አልቻለም።

ይደርስብናል ሲሉ የተናገሩ  ከሥራ የተሰናበቱና 
በሥራ ላይ ያሉ ሰራተኞች አሉ፤ ድርጅቱ መብታችን  
እየተጣሰብን ነው የሚል  ቅሬታ እያቀረቡ ናቸው 
በሚል ላነሳንላቸው ጥያቄ፤ ‹‹ቅሬታው  እውነትነት 
ያለው ነው ብዬ አልወስደውም›› ሲሉ ገልጸዋል። 

እሳቸው እንዳሉት፤ የአሰሪና ሰራተኛ አዋጁ 
እንደሚለው አንድ ሰራተኛ በድርጅቱ በደል 
ቢደርስበት በሰራተኛ ማህበር፤ በወረዳ ሰራተኛና 
ማህበራዊ ጉዳይ እንዲሁም አለፍ  ሲል በፌደራልም 
ሆነ በክልል ደረጃ የሚጠይቅበት መንገድ አለ።  
ስለሆነም እስካሁን ድረስ በዚህ መንገድ የጠየቀን 
አካል የለም። 

የሰው ኃይል አስተዳደር በደል ቢፈጽም 
አስተዳደሩን መጠየቅ ይችላል። ከዚህ ውጭ ደግሞ 
ከሰራተኛ ማህበር እስከ ኮንፌዴሬሽን ድረስ ሂደው 
አቤቱታ ማቅረብ ይችላሉ። ከዚያ በሻገር ደግሞ በህጉ 
እንደተቀመጠው እስከ ሥራ ክርክር ችሎት ድረስ 
መሄድ ይቻላል። የትኛውም ሰራተኛ አሁን በሥራ 
ላይ ያለ ይሁን ከሥራ የተሰናበተ መብቱ ተከብሮለት 
ስርዓት ባላው ሁኔታ ድርጅቱ ያስተናግዳል። 

በህጉ መሰረት ድርጅቱ የሚያስተናግድ ከሆነ 
አቶ ድሪባ ላይ የተፈጸመው ድርጊት ህጉን መጣስ 
አይሆንም ወይ? የሚል ጥያቄ አቀርብንላቸው። 
እሳቸው በሰጡት ምላሽ ‹‹እውነት ነው አቶ ድሪባ አበበ 
የድርጅቱ ሰራተኛ ነበር። ስለዚህ ከሥራ ሲሰናበት 
የአሰሪና  ሰራተኛ አዋጁ በሚያዘው መሰረት ሁሉንም 
ጉዳይ ፈጽመን ሸኝተነዋል። ለዚህ ደግሞ ማስረጃ 
አለ። የህክምና ማስረጃው በእጃችን ላይ ይገኛል። 
ከዚህ ውጭ በሥራ ላይ ካሉትም ሰራተኞች ጋር በጥሩ 
ሁኔታ እየሰራን ነው›› ብለዋል።  

አቶ ድሪባም ከስድስት ወር በፊት ደውሎ የሥራ 
ልምድ ጠይቆ ጽፈን ሰጥተነዋል።  ጉዳት ደርሶበት 
የነበረው ከ2014 በፊት ነው። ስለዚህ ማንኛውም 
ሰራተኛ ጉዳት ሲደርስበት በህጉ መሰረት መጠየቅ 
መብቱ ነው። በማንኛውም ጫና ቢለይ እስከ 90 ቀናት 
ድረስ ወይም በሶስት ወር ጊዜ ውስጥ ለየትኛውም 
አካል አመልክቶ ካሳውን መቀበል ይችላል።  አሁን 
ግን የመጠየቂያ ጊዜው አልፏል። 

ከሥራ ከወጣ ከሶስትና አራት ዓመታት 
በላይ ሆኖታል።  ተጎጂው መብቱን  ለማስከበር 
በሚያደርገው ጥረት ውስጥ የመጠየቂያ ጊዜው 
አልፏል መባሉ በተጠና  መንገድ  መብቱን  መጋፋት፤ 
ህግን መሰረት አድርጎ ከተጠያቂነት ለመሸሽ የሚደረግ 
አሰራር አይሆንም  ወይ? የሚል ጥያቄ ያቀርብንላቸው 
ኃላፊው፤ ‹‹በፍጹም ይህን አናስብም። ማንም ሰው 
የዘራውን ያጭዳል፤ እኔም ተቀጣሪ ሰራተኛ ነኝ፤ 
በእሱ ላይ የማደርሰው ነገር በእኔ እና በቤተሰቦቼ 
ላይ ሊደርስ ይችላል። ስለዚህ ህግ እስከፈቀደ ድረስ 
መብቱን እንዲያጣ አልፈቅድም›› ሲሉ ምላሻቸውን 
ሰጥተዋል።

እሳቸው እንዳብራሩት፤ ሰራተኛው  ተገፍቶ 
እና  ጥቅም እንዳያገኝ  በመደለል የወጣበት ሁኔታ 
ቢኖርም ይህን ያህል ዓመት ለምን ቆየ የሚል ጥያቄ 
ያስነሳል። ከመክፈል ባለፈ እንደ ህሊናም የጎደለበት 
ነገር ካለ  የምንወቀስበት ጉዳት ነው። ስለዚህ 
የቀረበው ክስ  ስህተት ነው። በተገቢው መልኩ ህጉ  
በሚፈቅደው መልኩ ሰራተኛውን  ሸኝተነዋል። ለዚህ 
የሰነድ ማስረጃዎች አሉ። ህጉ በሚፈቅደው መንገድ 
አንዳችም ነገር የጎደለበት የለም። 

ህግ በሚፈቀድለት አግባብ ከተሸኘ አንዱ 
በአሰሪና ሰራተኛ ጉዳይ አዋጁ ላይ  ካሳ ዘላቂም 
ይሁን ጊዚያዊ ጉዳት እንደየጉዳቱ መጠኑ በመቶኛ 
ተሰልቶ ይከፈለዋል ይላልና ይህ ባልተደረገበት ሁኔታ 
ህግ በሚፈቅድለት መጠን ተስተናግዷል ማለት 
ከአዋጁ ጋር አይጣረስም? በሚል ለቀረበው ጥያቄም 
በሰጡት ምላሽ፤ ‹‹መብቱ ሲነካ ቅሬታ ማቅረብ ብቻ 
የለበትም፤ በህግ መጠየቅም ይችላል። ምክንያቱም 
የሚያስከፍለው ከነወለዱና ከእነቅጣቱ ነው።  የጉዳት 
ካሳ የሚያስከፍል ጉዳት አልደረሰበትም። ይህ ደግሞ 
በህክምና ማስረጃ ይረጋገጣል›› ብለዋል። 

የጉዳት ካሳ ለመጠየቅ የህክምና ቦርድን ቢጠይቅ 
ቦርዱ ሊጽፍ የሚችለው ድርጅቱ ካሳ ለመክፈል 
ያመቸኝ ዘንድ የጉዳት መጠኑ ተጠቅሶ መረጃ 
ይላክልኝ ብሎ ለቦርዱ ሲያቀርብ ብቻ ነው። ስለዚህ 

በድርጅቱ የሰራተኛ ማሕበር 
ለይስሙላ  ቢኖርም መብት 
ለማስከበር ጥያቄ ካቀረበ  

ስልታዊ ጥቃት ይደርስብናል 
ሲሉ የተናገሩ  ከሥራ 

የተሰናበቱና በሥራ ላይ ያሉ 
ሰራተኞች አሉ፤ ድርጅቱ 
መብታችን  እየተጣሰብን 

ነው የሚል  ቅሬታ እያቀረቡ 
ናቸው በሚል ላነሳንላቸው 

ጥያቄ፤ «ቅሬታው  
እውነትነት ያለው ነው 

ብዬ አልወስደውም» ሲሉ 
ገልጸዋል



አዶኒስ (ከሲኤምሲ)

ኢትዮጵያ  ሶስት ሺ ዘመን  ያስቆጠረች  የረጅም 
ታሪክ ባለቤት ናት።  ዓለምን ቀድማ የተዋሀደች  
የስልጣኔ በር ከፋችም እንደነበረች አፍን ሞልቶ 
መናገር ይቻላል። የአክሱም ሀውልት፣ የላሊበላ 
ውቅር አብያተ ክርስቲያናት አስደናቂ የኪነሕንጻ 
ሥራዎች ዓለም እስካሁን  ያልደረሰባቸው የጥበብ 
ውጤቶች ናቸው። 

አውሮፓውያንንም ተከትላ  የዘመናዊ ቴክኖሎጂ  
የቴሌኮም፣  የባቡር እና የዘመናዊ ትምህርት አራማጅ 
ሀገርም ነበረች። ይሄ ሁሉ  ታሪክ እንጂ በነበራት  
ፍጥነት በነበረችበት  የዕድገት መሰላል  ወደፊት  
አልተራመደም፤ ወደላይ አልወጣችም።  

አገዝናቸው፣ ደገፍናቸው ካልናቸው ሀገራት 
እኩል እንኳን መጓዝ  አልተቻለም። በእድገትም 
ሆነ በስልጣኔ   ዛሬ ያለነው ከአደጉት ሀገራት  ተርታ 
ሳይሆን ጭራ ሆነን ነው። ይሄ በጣም የሚያስቆጭ፣ 
ለመናገርም የሚያሳፍር ታሪካችን ነው። 

ኢትዮጵያ ትታወቅበት ከነበረበት እድገት ወጥታ 
ከነበረችበት ደረጃ ወርዳ ዜጎቿ ስደተኞች፣ሀገሪቱ 
ተረጂ፣ በእርስ በርስ ጦርነት የምትታመስ ሀገር 
መሆኗ ዛሬም ድረስ መለያችን እንዲሆነ ነው።  አሁን 
ጥያቄው እስከመቼ በነዚህ በምንታወቅባቸው  የስም 
ታርጋ ታውቀን እንቀጥላለን ? እስከመቼ የአደጉት 
ሀገራት እጅ እያየን በድህነት እንቀጥላለን ?  

ኢትዮጵያን ማዘመን፣ ኢትዮጵያን ማሳደግ፣የነበረ  
መለያችንን የትልቅነት መለያችንን መመለስ፣ 
ሰርተንና ተለውጠን  ማደግ ያለብንስ  በማን  ነው። 
ለዚህም ሁላችንም  መልስ መስጠት  ይጠበቅብናል፤ 
የጋራ ምላሽ  ለመስጠት መነሳሳት አለብን፤ሁላችንም 
ከተኛንበት መንቃት፤ ሁላችንም እንደ አንድ ቃል 
ተናጋሪ  እንደ አንድ አእምሮ አሳቢ  ሆነን መቆም 
ያስፈልገናል።  

ቂምና ቁርሾ እኔ እበልጥ፤ አንተ አትበልጥ አይነት 
ተራ ፉክክርን  አቁመን   ለመለመወጥ  አእምሯችንን  
ክፍት ማድረግ፤ ይሄ ካልሆነ አሁንም ኢትዮጵያ   
ወደፊት ሳይሆን  ወደ ቁልቁል ትጓዛለች፤ ተረጂ ሆና 
ትቀጥላለች።

ሀገር የሚገነባው  በጥቂት ጠንካራ መሪዎች እና 
በሁሉም ዜጎቿ ትብብር እንጂ በአንድና በሁለት 
ሰዎች ጥረት አይደለም። በአንድና በሁለት ሰዎች 
ምኞትና ፍላጎት  አይደለም።  ይሄንን መረዳት 
አለብን፤ ለዚህም መስራትና መለወጥ ይጠበቅብናል። 

ይህን ለማድረግ  በቅድሚያ ራሳችንን ለለውጥ 
ማነሳሳት አለብን። እስካሁን ወደኋላ የሚጎትተንን 
ኋላ ቀርነታችንን ማወቅና ማመን  ይኖርብናል። 
ከዛ ለመወጣት መዘጋጀት። አንድ ሕመምተኛ  
ለሕመሙ መድሀኒት የሚያገኘውና የሚፈወሰው 
ወደ ትክክለኛው  የጤና ተቋምና ባለሙያ 
ሲቀርብ፣ሕመሙንም በትክክል መግለጽ ሲችል እና  
አስፈላጊውን  ምርመራ ሲያደርግ እና ሀኪሙም  
ተገቢውን መድሀኒት ሲያዝለት ነው። 

በግምት የሚድን በሽታ የለም። ላልታወቀ 
በሽታ መድሃኒት የሚያዝ ሀኪም የለም። ሀገርን  
መለወጥም ዝም ብሎ  በምኞትና በግምት የሚሆን 
አይደለም። ችግሮችን በአግባቡ ማወቅና ተጋቢውን 
መፍትሄ ማፈላለግን ይጠይቃል።   ሁኔታዎችን  
በደንብ መገንዘብ፤  ተገንዝቦ ለመፍትሄ በቁርጠኝነት 
መስራትን ይጠይቃል።  

የሀገራችን የሀገረ መንግስት ግንባታ ታሪክ  
ዘመናትን ያስቆጠረ ቢሆነኝም፤ የእድሜውን 
ያህል  የዘመነና እና የጸና  አይደለም። ለዚህም 
ያልተሻገርናቸው  ኋላቀር አስተሳሰቦች ምክንያት 
ናቸው።  እነዚህ  ኋላ ቀር  አስተሳሰቦች    ከራሳችን 
አእምሮ  ጠራርገን  ማውጣት ይጠበቅብናል። 

አሁን በሀገራችን የሚታዩ በርካታ ለውጦች አሉ። 
የምንኮራባቸው ይበል የምንላቸው  አንድ ሁለት 
ብለን የምንቆጥራቸው  ውጤቶችም እየተስተዋሉ 
ነው። በሀገራችን የፖለቲካ ለውጡ እንዲመጣ ገፊ 
ምክንያቶች  ከሆነባቸው አንዱም ይሄው የኋላ ቀርነት 

ነፃ ሃሳብ
ፖለቲካ እና ወቅታዊይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው። በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም። 

ስብራት ነው።   ከለውጡ በኋላ ቀር አስተሳሰቦችን 
ለመሻገር  ሰፊ  ሥራዎች ተሠርተዋል።  ለውጥም 
አምጥተዋል።  ይህንን በአይናችን እያየን፤ በአፋችን 
እየመሰከርን  ደግሞም እየኖርነው እንገኛለን። 

ለምሳሌ ያህል በምግብ ዋስትና ራሳችንን 
ለመቻል የተለያዩ ሥራዎች ተሰርተዋል። ተረጂ 
የሚለው የሀገራችንን ቅጥል ስም ለመፋቅ በተሰራው 
ሥራ ብዙ አመርቂ  ውጤቶች ተገኝተዋል።  ዝናብ 
ጠብቆ   የሚደረግን ባህላዊ  እርሻ  መስኖ ጨምሮ 
በበጋ እርሻ በዓመት ሁለቴና ሶስት ጊዜ ማምረት 
ተችሏል። አርሶ አደሩ ከድህነት  ወጥቶ  ልጆቹን 
ማስተማር፣ በኢንቨስትመንት መሰማራት ጀምሯል።  
ከራሱ አትርፎ መሸጥና መግዛት ደረጃ ላይ 

የሚያፈሰው ምዋለ ንዋይ እየጨመረ መጥቷል።  
ለምሳሌ የዲጂታል አካውንት ብዛት ከነበረበት 
52.1 ሚሊዮን ዛሬ ወደ 205.4 ሚሊዮን  ደርሷል።  
በዘመናዊ የክፍያ ዘዴ የተላለፈው የገንዘብ መጠን 
ደግሞ 9.6 ትሪሊዮን ብር በመሆን ከፍተኛ ዕድገት 
አሳይቷል።  

ሌላው የፋይናንስ አካታችነትን ለማረጋገጥ 
በዘርፉ የተሠራው የዲጂታል ብድርና ቁጠባ 
አገልግሎት ነው። በአጠቃላይ 7.7 ቢሊዮን ብር 
በዲጂታል ቁጠባ ሂሳብ ተሰብስቧል።  8.4 ቢሊዮን 
ብር የሚያህሉ ጥቃቅን ብድሮች ደግሞ በተለመደው 
የባንክ ሥርዓት ብድር ሊያገኙ ለማይችሉ ዜጎች 
ተሰጥቷል። ኢትዮጵያን ለማዘመን በአንድ በኩል 
ነባር አቅሞቿን አውጥቶ የመጠቀም፤ በሌላ በኩል 
ደግሞ ለዘመናዊነት በር የሚከፍቱ ተግባራትን 
የማከናወን ሥራ ተሠርቷል። 

በገበታ ለሸገር በአዲስ አበባ ከተማ ከተገነቡት 
የቱሪስት መዳረሻዎች በተጨማሪ፣ በገበታ ለሀገር 
ፕሮጀክት በጎርጎራ፣ በወንጪ፣ በሐላላ ኬላና በኮይሻ 
የቱሪስት መዳረሻዎች ተገንብተው ጥቅም ላይ 
ውለዋል።   በገበታ ለትውልድ ደግሞ በሌሎች ሰባት 
የሀገሪቱ ክፍሎች እየተገነቡ ናቸው። 

የቱሪስት መስህብ የሆኑ ነባር ቅርሶችን የማደስ 
የማስዋብና አገልግሎታቸውን የማሳደግ ሥራዎችም 
ጎን ለጎን   በመሥራት ላይ ያሉ ናቸው።  ለምሳሌ 
ያህል   ጅማ አባጅፋር፤ የአጼ ፋሲል  ሀውልት፣ 
የላሊበላ  እና ሌሎችም ትኩረት የተሰጣቸው 
የቱሪስት መዳረሻዎች ናቸው።  ይሄም ነባር አቅማችን 
በማውጣት ተጨማሪ ገቢዎችንና የሥራ ዕድሎችን 
ለመፍጠር አስችሏል። 

የኢትዮጵያን ከተሞች ለዜጎች ምቹ፣ ጤናማና 
አካታች ለማድረግ የተጀመረው የኮሪደር ልማት 
ከአዲስ አበባ ተጀምሮ በአሁኑ ጊዜ ወደ ገጠሪቱ 
ኢትዮጵያ ተዛምቷል።   በቅርቡ የተመረቀው  
የሃዋሳ  የኮሪደር ልማት  እዚህ ላይ የሚጠቀስ ነው። 
በአማራ ክልል ባህርዳርን ጨምሮ በሌሎች የክልል 
ከተሞችም የልማት ኮሪደር እየተሰራ ያለ  ኢትዮጵያን 
ወደ ዘመናዊነት የምታደርገውን ግስጋሴ አመላካቾች 
ናቸው።  

በልማት ኮሪደር  ፕሮጀክት አማካኝነት መሠረተ 
ልማቶችን የማሟላት፣ ከተሞችን ፅዱና አረንጓዴ 
የማድረግ፣ በድህነት አኗኗር ውስጥ ላሉ ዜጎች 
ኢትዮጵያን የሚመጥን የመኖሪያ አካባቢዎችን 
የመስጠት፣ ሕጻናትና ወጣቶች ከሱስና ከአጉል 
ሕይወት እንዲርቁ የሚያስችሉ መዋያዎችን 
የማዘጋጀት፣ ማኅበረሰባዊ ትሥሥርን የሚፈጥሩ 
አደባባዮችንና መስኮችን የመፍጠር ሥራዎች 
ተሠርተዋል።  

ለውጡ ካዘመናቸው ነገሮች አንዱ የፕሮጀክቶችን 
የሥራ ባሕል መቀየር መሆኑ ግልጽ ነው።  በቀናት እና 
በወራት የሚጠናቀቁ ታላላቅ ፕሮጀክቶች በሀገሪቱ 
እየተፈጠሩ ናቸው።  ለ100 ቀናት የታቀዱ ሥራዎች  
በቀናቸው ሰርቶ የማጠናቀቅ ባህሉ እየዳበረ 
መጥቷል።  

ጊዜ ገደብ ተቀምጦላቸው  የተጀመሩ ሌሎች 
ትላልቅ ፕሮጀክቶች በተቀመጠላቸው  የጊዜ 
ገደብ በመጠናቀቅ አገልግሎት መስጠት ችለው 
አይተናቸዋል። ይሄ የሀገሪቱን  በጀት ከብክነት 
የሚያድን የሥራ መጓተት መጥፎ ባህልን የሚሰብር  
ሁሉንም ሰው የሚያበረታ ነው። በዚህም  ከለውጡ 
በፊት ቆመው እና ተበላሽተው የነበሩ ታላላቅ 
ፕሮጀክቶችም በልዩ ክትትል እየተጠናቀቁና 
ሊጠናቀቁ ጫፍ ደርሰው ተመልክተናል።

ይሄ ሁሉ ለውጡን ተከትሎ በተሰሩ ሥራዎች 
በተሰጡ አመራሮች  የተገኘ ውጤት ነው። ኋላ ቀር 
የሆኑ  ልምዶቻችንን ወደ ኋላ ጥለን  ከወቅቱና ዘመኑ 
ከሚፈልገው ቴክኖሎጂ ጋር ወደፊት መራመድን 
መልመድ አለብን። የመዘመኛችን  ዘመን አሁን 
ነው፤ ለመዘመን ደግሞ ቀድመን በሀሳብ መዘመን 
ይጠበቅብናል።  ከዘመኑት እኩል ለመዘመን 
አስቀድሞ  ራስን ማዘመን ይገባል። 

የመዘመን፤የማዘመን ዘመን
ደርሷል፤አብዛኛው አርሶ አደር ሕይወቱን ቀይሯል። 

እንደ ሀገር በግብርናው ላይ  በተሰራው  ስንዴን 
ከውጪ ከማስመጣት  ስንዴን ወደ ውጪ እስከመላክ 
የደረሰ  ምርት መሰብሰብ ተችሏል። ዘመናዊ 
የአስተራረስ ዘዴዎችን በማከል  ኩታ ገጠም እርሻን 
በማስፋፋት ከጎተራ የተረፈ ምርት ወደመሰብሰቡ 
ተገብቷል። እነ ስንዴ፣ ሩዝ፣ ገብስ፣ በቆሎና የፍራፍሬ 
ምርቶች ለዚህ ማሳያዎች ናቸው። በገበያ ሞልተው 
በየጓዳው ገብተዋል። 

ኢትዮጵያም ከአፍሪካ ስንዴ አምራች ሀገሮች  
ቀዳሚው ተርታ ላይ  ተሰልፋለች። ይሄ ከየትም 
የመጣ አይደለም። ማንም የሰጠን ማንም የሚነሳን 
አይደለም። ስለተሰራ የተገኘ  ነው፤ የሥራችን 
ውጤት ነው፤ የመሪዎቻችን የመምራት  ብቃት 
ውጤት ነው።  ነገም በዚሁ መልኩ ከሰራን፤ በዚሁ 
መልኩ  ከተግባባን እና  በዚሁ መልኩ  ካመረትን   
ልምድ ቀሳሚ ሳንሆን  ተመክሮ አካፋይ  ወደመሆን 
እንሸጋገራለን። 

በምግብ  ራስን የመቻያው መንገድ  አብዝቶ  
ማምረት ላይ ብቻ የተመሰረተ አይደለም። ጎን 
ለጎንም  የተመጣጠነ ምግብ መመገብ  የራስን ጤና 
በምግብ መጠበቅ፣  ጤናማ ትውልድ እንዲፈጠር 
ማድረግን ጭምር ነው። የቀነጨረ ማኅበረሰብ  
መገለጫው የቀነጨረ  አስተሳሰብ ነው። ይሄ ደግሞ 
መልካም ሥራን ለመስራት ቀና አስተሳሰብን ለማዳበር  
አዳዲስ ፈጠራዎችን  ለማውጣት  ጭምር እንቅፋት 
እንደሚሆን ይታመናል። ለዚህ  በተመጣጠነ ምግብ 
የዳበረ ሰውነትና አእምሮ ያለውን ማኅበረሰብ  
ማፍራት  ያስፈልጋል። 

ለዚህም አንዱ አማራጭ የሌማት ትሩፋት ነው። 
በእያንዳንዱ ቤተሰብ ገበታ ላይ መጥፋት የሌላባቸው 
ምግቦችን  ሁሉም  ከእርሻ ወደ ጉርሻ፤ ከእርሻ ወደ 
ገበያ እንዲያደርግ በተሰራው ሥራ  የተገኘው ውጤት  
ይበል የሚያሰኝ ነው።  

የወተት፣ የዶሮ፣ የእንቁላልና የማር ምርቶች 
በቤተሰብ ሌማት ላይ እንዲገኙ  ኅብረተሰቡ  
የተመጣጠነ ምግብ  እንዲያገኝ ተሰርቷል። 

የዶሮ ሥጋን ምርት ከነበረበት 70 ሺህ ቶን ወደ 
208 ሺ ቶን፤ የወተት ምርት ከነበረበት 7 ነጥብ 2 
ቢሊዮን ሊትር ወደ 10 ቢሊዮን ሊትር  ማድረስ 
ተችሏል።  የማር ምርትን ደግሞ ከ129 ሺህ ቶን ወደ 
272 ሺህ ቶን ለማድረስ ተችሏል።  ዛሬ በዚህ ልክ 
የተጀመረው የሌማት ትሩፋት ነገ በመላው ሀገሪቱ  
ተስፋፍቶ  ሁሉም ዜጋ ተጠቃሚ የሚሆን ይሆናል። 

እንዲሁም   ሀገሪቱ ለአረንጓዴ አሻራ በሰጠችው 
ትኩረት  ከራሷም  አልፋ ለዓለም  አየር ንብረት  
የራሷን  አስተዋጽኦ እያበረከተች ትገኛለች።  
ኢትዮጵያን የማዘመን መንገድ አንዱም  ኢትዮጵያን 
አረንጓዴ የማድረግ ተግባር ነው።  

ባለፉት ስድስት ዓመታት   ከተሰሩት  ዘርፈ ብዙ 
ጠቀሜታ ካላቸው  ሥራዎች መካከል 40 ቢሊዮን 
የተለያዩ ኢኮኖሚያዊ ጠቀሜታ ያላቸው ችግኞችን 
መትከል ነው። 

ከእነዚህ ውስጥ 50.4 በመቶ የደን ዛፍ ችግኞች፣ 
48.6 በመቶ ዘርፈ ብዙ ጥቅም የሚሰጡ፣ የፍራፍሬ፣ 
የመኖና የማገዶ የእንጨት ዛፎች ናቸው። 

ኢትዮጵያን ለማዘመን በተሠራው የኢንዱስትሪ 
ምርታማነት ሥራ አያሌ ምርቶችን በሀገር ውስጥ 
ለማምረት እየተቻለ ነው።  

መረጃዎች እንደሚያመለክቱት ከዚህ በፊት 
ከውጪ የሚገቡትን የቢራ ብቅል፣ የምግብ ዘይት፣ 
ፓስታና አልሚ ምግቦች፣ የተማሪዎች ዩኒፎርም፣ 
የፀጥታ አባላት የደንብ ልብስ፣ የኤሌክትሪክ ዕቃዎች 
(ፖል፣ ገመድና ትራንስፎርመር) በሀገር ውስጥ ምርት 
የመተካት ሥራ ውጤት እያሳየ ይገኛል። 

በዚህ ዘመን የሚደረግ ሀገርን የማዘመን ተግባር 
ያለ ዲጂታላይዜሽን ሊሳካ የሚችል አይደለም።   
በዚህም የተነሣ መንግሥት በአርቴፊሻል 
ኢንተለጀንስ፣ በዲጂታል ኢትዮጵያ እና በሌሎች 
ቴክኖሎጂዎች ላይ የሚያደርገው ምርምር እና 

በምግብ  ራስን የመቻያው 
መንገድ  አብዝቶ  

ማምረት ላይ ብቻ የተመሰረተ 
አይደለም። ጎን ለጎንም  
የተመጣጠነ ምግብ መመገብ  
የራስን ጤና በምግብ 
መጠበቅ፣  ጤናማ ትውልድ 
እንዲፈጠር ማድረግን ጭምር 
ነው



ሶሎሞን በየነ

ኅብረት ሥራ ማሕበራት የአባሎቻቸውን በተለይ 
የማሕበረሰቡን በአጠቃላይ የኑሮ ጫና  በማቃለል 
ይታወቃሉ:: ከኑሮ ውድነት፣ ከምርቶች ዋጋ መናርና 
መውደቅ ጋር ተያይዞ መንግሥት መፍትሄ ሲያስቀምጥ 
ዋጋ እንዲረጋጋ አስተዋጽኦ በማድረግ ለመንግሥት ቀኝ 
እጅ በመሆን ለሀገር እየሰሩም ይገኛሉ፡፡ በተለይ ኑሮ 
በከበደበት በዚህ ዘመን፤ የሁሉም ማሕበረሰብ ጭንቀት 
የሆነውን የኑሮ ውድነት  የሚያስከትለውን ችግር 
ለማቃለል መንግሥት ጥረት  ሲያደርግ  የሸማቾችና 
የገበሬዎች ኅብረት ሥራ ማሕበራት  ሚና ከፍተኛ ሆኖ 
ቆይቷል፡፡  

የኅብረት ሥራ ማሕበራት ብዙ አይነት ናቸው፡፡ 
እነዚህም የአርሶ አደሮች፣ የሸማቾች፣ የገንዘብ ብድርና 
ቁጣባ የኅብረት ሥራ ማሕበራትን በአብነት መጥቀስ 
ይቻላል፡፡ የዛሬው ንግድና ግብይት  አምዳችን በአርሶ 
አደሮች የኅብረት ሥራ ማሕበራት ላይ ያጠነጠነ ነው፡
፡ በቅርቡ የኢትዮጵያ ኅብረት ሥራ  ኮሚሽን የተሻለ 
የሥራ እንቅስቃሴና አፈፃፀም አላቸው እንዲሁም 
የኑሮ ውድነቱን በማቃለል ረገድ ከፍተኛ አስተዋጽኦ 
እየተወጡ ያሉ ማሕበራት ልምድና ተሞክሯቸውን 
ለሌሎች እንዲያካፍሉ  አድርጓል፡፡ ለዚህም  ባመቻቸው 
የመስክ ምልከታ፤ በኦሮሚያ ክልል የሚገኘውን ሉሜ 
አዳማ የገበሬዎች ኅብረት ሥራ ዩኒየንን አጠቃላይ የሥራ 
እንቅስቃሴ  በጋዜጠኞች ቡድን ጎብኝቷል።  

በወቅቱም የዩኒየኑ ምክትል ሥራ አስኪያጅ አቶ 
ካሳዬ ቸሩ ለጋዜጠኞች እንደገለጹት፤ ዩኒየኑ በዋናነት 
በግብርና ምርቶች ላይ እሴት በመጨመር አርሶ አደሩ 
የላቡን እንዲያገኝ ከማድረግ በዘለለ ገበያን በማረጋጋት 
ሰፊውን ማሕበረሰብ ተጠቃሚ ለማድረግ እየሠራ 
ይገኛል። የአርሶ አደሩ የምርትና  ምርታማነት ዋነኛ 
ማነቆ የግብዓት አቅርቦት እጥረት  መሆኑን ነው፡፡ 
ይህንን ችግር ለመቅረፍ  ዩኒየኑ  ይሰራል፡፡ 

ምርትና ምርታማነት ሲያድግ  አርሶ አደሩ ለምርቱ 
ተገቢውን ዋጋ የሚያገኝበት የገበያ እድል ይፈጠራል:: 
የዩኒየኑ የገበያ ችግሩን በመቅረፍ የአባል አርሶ አደሮች 
ምርት ተገቢውን ዋጋ እንዲያገኝ ለማስቻል፤ ምርቱን 
ከአርሶ አደሩ ሰብስቦ እሴት የተጨመረበት ምርት 
ለሸማች ኅብረት ሥራ ማሕበራት፤ ለመንግሥት 
ድርጅቶች፣ ለትምህርት ቤት ምገባ… ወዘተ ያቀርባል  
ሲሉ አብራርተዋል። 

እሳቸው እንዳሉት፤ ዩኒየኑ በቀን 360 ኩንታል 
ወይም 36 ቶን የስንዴ ዱቄት የሚያቀነባብር ፋብሪካ 
አለው:: በዓመት እስከ 80 ሺህ ኩንታል ስንዴ ከአባላቱ 
ይሰበስባል፤ ይህን ምርትም እሴት ጨምሮ በቀን እስከ 
180 እና 190 ኩንታል ደረጃውን የጠበቀ የስንዴ ዱቄት 
ያቀርባል። በዚህም እሴት የተጨመረበት ምርት ለገበያ 
በማቅረብ አርሶ አደሩ ለምርቱ የተሻለ ዋጋ እንዲያገኝ 
እያስቻለ ነው፡፡

ዩኒየኑ ከኢትዮጵያ አየር መንገድ ጋር ለ10 ዓመታት 
የዘለቀ የገበያ ትሥሥር ፈጥሮ ጥራትና ደረጃውን የጠበቀ 
የስንዴ ዱቄት እንደሚያቀርብ አቶ ካሳዬ ጠቁመው፤ 
ከአየር መንገዱ ጋር በዓመት እስከ 100 ሚሊዮን ብር 
የሚደርስ የገበያ ትሥሥር ተፈጥሯል። ይህን ያህል 
ከውጭ ይገባ የነበረን ምርት በሀገር ውስጥ በመተካት 
ሀገሪቱ ታወጣ የነበረውን የውጭ ምንዛሪ ማዳን ተችሏል 
ብለዋል። 

ከአየር መንገዱ ባለፈ ደግሞ በተለይ በአዲስ አበባ 
የሚስተዋለውን የኑሮ ውድነት ለማረጋጋት በከተማዋ 
ከሚገኙ ሸማች ኅብረት ሥራ ማሕበራት ጋር የገበያ 
ትሥሥር በመፍጠር የስንዴ ዱቄት ምርት በተመጣጣኝ 
ዋጋ እያቀረበ እንደሚገኝ ጠቅሰው፤ ዩኒየኑ ምርቱን 
ለማሕበራቱ እስከ ደጃቸው ድረስ ነው  የሚያቀርበው። 
ይህም በከተማዋ የሚስተዋለውን የዋጋ ንረት 
ከማረጋጋት አኳያ የራሱ ድርሻ እንዳለው ይገልጻሉ፡፡ 

 የስንዴ ዱቄቱን በተመጣጣኝ ዋጋ ለማሕበረሰቡ 
ከማቅረብ በዘለለ፤ ዩኒየኑ በሞጆ ከተማ  በቀን  20 ሺህ 
ዳቦ የማምረት አቅም ያለው የዳቦ መጋገሪያ አለው። 
ዩኒየኑ ግራሙና ጥራቱ የተጠበቀ ዳቦ እያመረተ 
አንድ ዳቦ በጣም በዝቅተኛ ዋጋ በአራትና በአምስት 
ብር ለማሕበረሰቡ ተደራሽ በማድረግ  እርሻን እስከ 
ጉርሻ አድርሷል፡፡ በተለይ ደግሞ ዝቅተኛ ኑሮ ያለው 
ማሕበረሰብ ቢያንስ ዳቦ በልቶ እንዲያድርና የዋጋ 
ንረቱን እንዲቋቋም  እያገዘ እንደሚገኝ ተናግረዋል።   

ንግድና ግብይት 

ምክትል ሥራ አስኪያጁ እንዳስታወቁት፤ ዩኒየኑ 
ተረፈ ምርትን ወደ መኖ በመቀየር የመኖ ምርት ዋጋን 
ከማረጋጋት ባለፈ የከብት ማደለብ ሥራ በስፋት 
ያከናውናል:: የቦረና ዝርያ ያላቸውን ከብቶች ከቦረና ገዳ 
ዩኒየን በማምጣት ለሦስት ወር ያህል አደልቦ ለአዲስ 
አበባ፣ አዳማ፣ ሐረርጌ … ወዘተ ገበያ በተመጣጣኝ ዋጋ 
ያቀርባል። በዚህ መሠረት የአዲስ አበባ ሸማቾች ኅብረት 
ሥራ ማሕበራት ትስስር  ፈጥረው ተጠቃሚ ናቸው። 
በተለይ ዓመት በዓል ሲደርስ የአዲስ አበባ ሸማቾች 
ቅድሚያ እንዲያገኙ በማድረግ በከተማዋ በበዓላት 
ወቅት ካለው ፍላጎት አኳያ የዋጋ ንረት እንዳይከሰት 
የበኩሉን ሚና ይጫወታል። ስለዚህ ጥራትና ደረጃውን 
የጠበቀ፣ ጤንነቱ የተረጋገጠ ስጋ ማሕበረሰቡ 
በተመጣጣኝ ዋጋ እንዲያገኝ በተቻለ መጠን እየሠራ 
ነው።   .

ዩኒየኑ ከስምንት ዩኒቨርሲቲዎችና ከበርካታ 
የፌዴራልና የክልል የመንግሥት ተቋማት ጋር የሰብል 
ምርቶች የገበያ ትስስር አለው፡፡ በዚህም ተቋማቱ 
በተመጣጣኝ ዋጋ ጥራቱን የጠበቀ ምርት እንዲያገኙና 
በተቋማቱ የሚገለገሉ የማሕበረሰብ ክፍሎች ተጠቃሚ 
እንዲሆኑ እያደረገ ይገኛል።  

የላም ወተት፣ የዶሮ እንቁላልና ስጋ እንዲሁም 
የእንስሳት መኖ በተመጣጣኝ ዋጋ ለማሕበረሰቡ  
በሰፊው ለማቅረብ ታቅዶ እየተሰራ እንደሚገኝ አቶ 
ካሳዬ ጠቁመው፤ በስንዴ ላይ የተጀመረውን እሴት 
የመጨመር ሥራ አጠናክሮ በማስቀጠል ከውጭ 
የሚገቡ ምርቶችን በሀገር ውስጥ ለመተካት እየተሰራ 
መሆኑን ይገልጻሉ። በጤፍ፣ በሽንብራና በቦለቄ ምርት 
ላይ እሴት በመጨመር ለገበያ ለማቅረብ እየሰራ እንደሆነ 
ጠቅሰው፤  የነጭ ቦለቄ ምርት በስፋት ኤክስፖርት 
በማድረግ ሀገሪቱ ያለባትን የውጭ ምንዛሪ እጥረት 
ለመቅረፍ አቅዶ እየሠራ እንደሆነ  አብራርተዋል። 

አቶ ካሳዬ፤ አርሶ አደሩ ከእጁ መንቀሳቀሻ ገንዘብ 
አጥቶ በሚቸገርበት ወቅት ሕገ-ወጥ ደላሎች ለችግሩ 
የደረሱ መሲህ መስለው ገንዘብ በመስጠት ወዙን 
አንጠፍጥፎ ባመረተው ምርት ዋጋ እንዳይወስን 
እንደሚያደርጉ ገልጸው፤ በዚህ መልኩ ሕገወጥ ደላሎች 
ወደ አርሶ አደሩ ጓዳ ገብተው ሰው ሰራሽ የዋጋ ንረት 
ይፈጥራሉ። በመሆኑም ዩኒየኑ የሕገ-ወጥ ደላላ ጣልቃ 
ገብነትን ለመቁረጥና ሁሉም አባላት ምርታቸውን 
ሳይሸራርፉ ወደ ኅብረት ሥራ ማሕበራት እንዲያመጡ 
ለማስቻል አርሶ አደሩ ገንዘብ  በሚፈልግበት ወይም 
በተቸገረበት ወቅት ገንዘብ የሚያገኝበትን ምቹ ሁኔታ 
ለመፍጠር እየሰራ መሆኑን ገልጸዋል፡፡ ለዚህም ለምርቱ 
ራሱ አርሶ አደሩ ዋጋ የሚተምንበት አግባብ ለማስፈን 
ከኦሮሚያ ሕብረት ሥራ ባንክና አዋሽ ባንክ ጋር እየተሰራ 
እንደሆነም አመላክተዋል። 

አባላት ምርት በሚደርስበት ወቅት እህል ሰብስበው 
ወደ ማሕበራቸው እንዲያመጡ የብድርና የመጋዘን 
አገልግሎት እንደሚሰጥም ጠቅሰዋል። በአንፃሩ ደግሞ 
በድርቅ ወይም በልዩ ልዩ የተፈጥሮ አደጋ ምክንያት 
የአባላት ሰብል ሲጠፋ ወይም ሲጎዳ፤ የመድህን ሽፋን 

ያቀርባል ሲሉም ገልጸው፣ ዩኒየኑ በተለይ በሰው ሠራሽ 
የዋጋ ንረት ሕብረተሰቡ እንዳይበዘበዝና ለችግር 
እንዳይጋለጥ በቁርጠኝነት እየሠራ እንደሚገኝ ምክትል 
ሥራ አስኪያጁ ተናግረዋል።

ሌላው አባል አርሶ አደሮችን ተጠቃሚ ከማድረግ 
ባለፈ የኑሮ ውድነቱን በማረጋጋት ረገድ ቁልፍ ሚና 
እየተጫወተ የኦሮሚያ ግብርና ኅብረት ሥራ ማሕበራት 
ፌዴሬሽን ነው። የፌዴሬሽኑ ዋና ሥራ አስኪያጅ 
አቶ አብነት ታረቀኝ እንደገለጹት፤ ፌዴሬሽኑ የአርሶ 
አደሩን ሕይወት ለመቀየርና የኑሮ ውድነቱን በማቃለል 
ማሕበረሰቡን ተጠቃሚ ለማድረግ በዋናነት አምስት 
ትልልቅ ሥራዎችን ያከናውናል። 

የመጀመሪያ ሥራው ሰሊጥ፣ አኩሪ አተር፣ ማሾ እና 
የመሳሰሉ የቅባት እህሎችን ከአባል ዩኒየኖች ሰብስቦ 
አጥቦና ቀሽሮ ለውጭ ገበያ ማቅረብ ነው የሚሉት 
አቶ አብነት፤ በሚያገኘው የውጭ ምንዛሪ ገቢ ደግሞ 
አባላት ዩኒየኖችና መሰረታዊ ኅብረት ሥራ ማሕበራት 
የሚጠይቁትን እንደ ደብተር፣ ቆርቆሮ፣  .. ወዘተ 
የመሳሰሉ የኢንዱስትሪ ግብዓቶችን በተመጣጣኝ ዋጋ 
እንደሚያቀርብ አስረድተዋል።

ሌላኛው እንደ ሀገርም ብሎም እንደ ክልልም የአርሶ 
አደሩን ምርትና ምርታማነት የሚያሳድጉ ከፍተኛ የአግሮ-
ኬሚካል ወይም ፀረ-ተባይ ኬሚካል ግብዓት ከውጭ 
በማስገባት በተመጣጣኝ ዋጋ ለአባላቱ እንደሚያቀርብ 
የሚናገሩት ዋና ሥራ አስኪያጁ፤ በዚህም ከክልሉ 
አባላት ባልተናነሰ  ከአማራ፣ የአፋር፣ የትግራይ … 
ወዘተ ክልሎች አርሶ አደሮች ፌዴሬሽኑ ከሚያቀርበው 
ግብዓት ተጠቃሚ ናቸው ይላሉ። በተጨማሪም በሀገር 
ውስጥ የማይመረቱና በአርሶ አደሩ ዘንድ ተፈላጊ የሆኑ 
የእንስሳት መድሃኒቶችን ከውጭ አስገብቶ በተመጣጣኝ 
ዋጋ እንደሚያቀርብም ጠቁመዋል።   

የግብርና ምርቶችን በማቀነባበር ከውጭ የሚገቡ 
ምርቶችን በሀገር ውስጥ በመተካት ሀገርን ከውጭ 
ምንዛሪ ወጪ የመታደግ ሥራ ሌላኛው የፌዴሬሽኑ 
ተግባር እንደሆነ አመላክተው፤ እሴት በመጨመር አርሶ 
አደሩ የምርቱ ዋጋ ራሱ መተመን የሚችልበትን ነባራዊ 
ሁኔታ መፍጠር ተችሏል ብለዋል። 

አቶ አብነት፤ ከዚህ በፊት የግል የብቅል ፋብሪካዎች 
የገብስ ምርት ዋጋን የማውረድ አዝማሚያዎች 
ይታይባቸው እንደነበር ገልጸው፤ ይህም አርሶ አደሩ 
የልፋቱን እንዳያገኝ ሲያደርገው ቆይቷል ይላሉ።  የዛሬ 
አምስት ዓመት ፌዴሬሽኑ በሀገሪቱ የመጀመሪያ የሆነውን 
የአሰላ ብቅል ፋብሪካን ከገዛ ወዲህ ከአርሶ አደሩ የቢራ 
ገብስ ሰብስቦ እሴት ጨምሮ/በማቀነባበር/ ለብቅል 
ፋብሪካዎች እያቀረበ ይገኛል ሲሉ አብራርተዋል። 

እሳቸው እንዳስታወቁት፤ ፋብሪካው ባለፈው 
በጀት ዓመት ብቻ 500 ሺህ ኩንታል ገብስ ከአርሶ 
አደሩ በመሰብሰብ፤ 370 ሺህ ኩንታሉን እሴት ጨምሮ 
ብቅሉን ለቢራ ፋብሪካዎች አቅርቧል። በዚህም ከ500 
ሺህ በላይ አርሶ አደሮች ምርታቸውን ለፋብሪካው 
በማቅረብ በገበያ ሰንሰለቱ ተጠቃሚ ሆነዋል። 
በምርታቸውም የተሻለ ዋጋ እያገኙ ነው። እንዲሁም 

አርሶ አደሮች ምርታቸውን ለፋብሪካው ለማቅረብ 
ስምምነት በመፈራረማቸው ቀድመው የምርጥ ዘር፣ 
የአፈር ማዳበሪያ፣ የፀረ-ተባይ ኬሚካል እና የመሳሳሉ  
ግብዓት ተጠቃሚ መሆንም ችለዋል።    

በተጨማሪም ፌዴሬሽኑ የበቆሎ ዱቄት ማቀነባበሪያ 
ፋብሪካ አለው፡፡ በመሆኑም የበቆሎ ምርትን ከአርሶ 
አደሩ ሰብስቦ እሴት በመጨመር የበቆሎ ዱቄት 
እንዲሁም ለቢራ ፋብሪካዎች ግብዓት የሚሆን “ኤስጂ” 
የሚባል ቅንጬ የመሰለ ምርት በዋናነት ለሀበሻና ሄኒከን 
ቢራ ፋብሪካዎች በማቅረብ የውጭ ምንዛሪ ወጪን 
እያስቀረ ነው።

የዱቄት ፋብሪካው በዓመት እስከ 250 ሺህ 
ኩንታል የበቆሎ ዱቄት በማምረት፤ እንደ ብርሃን ጮራ፣ 
ብሩህ ፋና እና ለመሳሰሉት ለአዲስ አበባ ሸማች ኅብረት 
ሥራ ማሕበራት ዩኒየኖች እንዲሁም  ለትምህርት ቤቶች 
ምገባ ምርቱን በተመጣጣኝ ዋጋ ያቀርባል። በአዲስ 
አበባ ሶስት እንዲሁም ገላን ከተማ ለሕብረተሰቡ የበቆሎ 
ዱቄት የሚያቀርብባቸው ሁለት ሱቆችም አሉት። 
ሕብረተሰቡ ወደነዚህ ሱቆች ጎራ  ብሎ በተመጣጣኝ 
ዋጋ ምርቱን በመሸመት እየተጠቀመ ነው። ስለዚህ 
ፌዴሬሽኑ እሴት የተጨመረበት ምርት በማቅረብ 
አርሶ አደሩ ለምርቱ ተገቢውን ዋጋ እንዲያገኝና 
ተጠቃሚ እንዲሆን ከማድረግ ባለፈ ገበያ በማረጋጋት 
ሕብረተሰቡን ተጠቃሚ እያደረገ እንደሚገኝ ገልጸዋል። 

ከዚህ በበለጠ ፌዴሬሽኑ በቀጣይ ደግሞ እንደ 
ዘይት የመሳሰሉ ከውጭ የሚገቡ ምርቶችን በሀገር 
ውስጥ በመተካት አርሶ አደሩን ተጠቃሚ ለማድረግና 
የኑሮ ውድነትን ለማረጋጋት  እንዲሁም ሀገሪቱ ከግብርና 
ወደ ኢንዱስትሪ መር ኢኮኖሚ እያደረገች ባለችው 
ሽግግር የራሱን አሻራ ለማሳረፍ ተግቶ እየሠራ መሆኑን 
የፌዴሬሽኑ ዋና ሥራ አስኪያጅ ገልጸዋል። 

በሌላ በኩል መንግሥት የሚያስገባውን የአፈር 
ማዳበሪያ ለአርሶ አደሩ ከማሰራጨት ባለፈ ፌዴሬሽኑ 
በራሱ ከውጭ የአፈር ማዳበሪያ በማስገባት ለአርሶ 
አደሩ በሚፈልገው ወቅትና በተመጣጣኝ ዋጋ ለማቅረብ 
ፕሮጀክት ቀርፆ እየሠራ እንደሚገኝ አቶ አብነት 
ጠቁመዋል፡፡ ፕሮጀክቱም ወደ መሬት ወርዶ ገላን 
ከተማ ላይ ከ400 ሺህ ኩንታል በላይ የግብርና ግብዓት 
የሚይዝ መጋዘን ተሠርቶ በማጠናቀቅ ላይ መሆኑን 
አስታውቀው፣ በሚቀጥለው ዓመት የማዳበሪያ ምርቱን 
ለማስገባት ታቅዷል ብለዋል። ይህም የመንግሥትን ጫና 
ከማቃለል ባለፈ የአርሶ አደሩን ምርትና ምርታማነት 
የሚያሳድግ እንደሆነ አስረድተዋል። 

 የሀገርና የሕዝብን ጥቅም ለማስከበር በትኩረት 
እየሰሩ ለሚገኙ ለእነዚህ  ኅብረት ሥራ ማሕበራት  
በመንግሥት በኩል የሚደረገው ድጋፍና የሚሰጠው 
ትኩረት አናሳ መሆኑን መረጃዎች ያመለክታሉ። 
ስለዚህ መንግሥት ለዘርፉ ልዩ ትኩረት ሊሰጥና ድጋፍ 
ሊያደርግ፤  ማሕበራቱ የሚጠበቅባቸውን ኃላፊነት 
ይበልጥ መወጣት የሚያስችላቸውና ያሉባቸውን 
ማነቆዎች የሚፈታ ሕግና  ፖሊሲ አውጥቶ ሊተገብር 
ይገባል እንላለን፡፡ 

አርሶ አደሩ የምርቱን ዋጋ እንዲወሰን ያስቻሉት -  ኅብረት ሥራ ማሕበራት



መልካምሥራ አፈወርቅ 

አንዳንዴ ‹‹ውሃን ቢወቅጡት እንቦጭ›› ይሉት ሆኖ እንጂ 
የነገሮች መደጋገም ከአቅም በላይ ሲሆን ያሰለቻል። ምክንያት  
መነሻው ባይታወቅም አሁን ዘመን ላይ ሰው ስለራሱ ብቻ 
መኖርን ትቷል ቢባል ውሸት አይሆንም። ዘንድሮ ሰው ስለሰው 
ያሻውን ይላል፣ የራሱን ትቶ ከሌላው ቤት ያድራል። ሰው 
ስለሰው ሕይወት አያገባው ገብቶ ይዳኛል፣ ስም ያጠፋል፡፡

ወዳጆቼ! ይህ ልማድ ድሮም አልነበረም እያልኩ 
አይደለም። ቀድሞም ቢሆን ሐሜትና ስም ማጥፋቱ አሳምሮ 
ይከወናል። ነባሩ ተለምዶ ግን ወግ ልማዱ ከአሁኑ የተለየ 
ነው። ሰዎች ሰዎችን ማማት ቢፈልጉ ፊታቸውን ዞር አድርገው 
አፋቸውን በዘዴ ሸብበው ነው። እንዲህ በሆነ ጊዜ ምንም 
እንኳን ጉዳዩ ነውር ቢሆንም ድምፅ ጎልቶ አይሰማም። 
በሹክሹክታና  በዓይን እይታ ብቻ የታሰበው ሁሉ ይሆናል፡፡

እንዲህ መደረጉ ሐሜት ይሉት ልማድ በጎነት ስሌለው 
ድብቅ እንዲሆን በመፈለጉ ነው። ነውርነት ሁሌም እውቅና 
አይኖረውምና ነገሮች በአደባባይ እንዳይወጡ ሽሽግ፣ ድብቅ  
ማድረጉ ተለምዷል። ምንአልባትም ‹‹ምስጢር የባቄላ ወፍጮ 
አይደለም›› ይባል ምሳሌ መነሻው ይህ ዓይነቱ ልማድ ሊሆን 
ይችላል። ባቄላ ከወፍጮና መጅ ሲገናኝ ሊሰማ የሚችለውን 
ጉልህ ድምፅ በመገመት፡፡

 የዘንድሮው ሐሜት ግን የአደባባይ እውቅና ከተሰጠው 
ቆየ። ማንም ስለማንም ማውራትና ማማት ቢፈልግ 
ስለሚያወራው ጉዳይ አስቦና ተዘጋጅቶ ነው። ሐሜተኛው 
በፈለገ ጊዜ ብቅ ብሎ ያሻውን ሰው በአደባባይ ቁምስቅሉን 
ያሳየዋል። እንደ አስፈላጊነቱ ሐሜቱን የሚያጅቡና የሚያዳምቁ 
ቡድኖች ሊኖሩ ይችላሉ። ከእነሱ የሚጠበቀው ስለሚታማው 
ሰው ምንነትና ስለሚነሳው ጉዳይ ርዕሱን ማወቅ ብቻ ነው፡፡

  አሁን የምንገኝበት ዘመን ዓለም በቴክኖሎጂ ከአንድ 
ሳሎን የሚውልበት ነውና ኮሽታዋ ሁሉ ሳትሰማ አታልፍም። 
ይህ ዓይነቱ አጋጣሚ በበጎ ሲተረጎምና ለመልካም ግብዓት 
ውሎ ሲገኝ ‹‹እሰዬው›› ያስብላል። በፈጣን መረጃ ፈጣን  

ዓለም አቀፍ

መዝናኛ

ማረፊያ/ትዝብት
ግልጋሎትና ዕውቀት ሲገኝ ይጠቅማልና። በሌላ መልኩ 
ማኅበራዊ ሚዲያን የመሰሉ መገናኛዎች ቴክኖሎጂውን 
ለነውርነት ዓላማ ሲጠቀሙበት ደግሞ ጉዳቱ ያመዝናል። 
የትውልድ ዝቅጠትን ይጠቁማልና ከምርቱ ግርዱ ማየሉ 
ሁሌም አሳሳቢ  ነው ። 

ዘንድሮ አንዳንድ የማኅበራዊ ሚዲያው ጓዳዎች ብዙ 
ነገሮችን እያሳዩ፣ እያሳቀቁን ነው። አስቀድሜ እንዳልኩት 
በተለይ  ሰዎችን ማማትና ስም ማጥፋት ሲፈለግ የፎቶና ቪዲዮ 
ምስላቸውን በግልጽ እያሣዩ፣ ያሻውን ቃልና ስድብ እየሸለሙ  
ሆኗል፡፡

ሐሜተኞቹ ይህን ሲያደርጉ ‹‹እረፉ፣ ተጠንቀቁ›› 
የሚላቸው፣ ድርጊታቸውን የሚቃወማቸው የለም። በአንድም 
ይሁን በሌላ ሀሳባቸውን የሚጋራ፣ ጅማሬያቸውን የሚያጠናቅቅ 
አጋር አያጡም። ‹‹የወደቀ ዛፍ ምሳር ይበዛበታል›› እንዲሉ 
በርዕሰ ሀሳቡና ስሙ እየተገሸለጠ በሚብጠለጥለው ሰው ላይ 
ዱላ የሚያነሳው ይበረክታል፡፡

አሁን ላይ በማኅበራዊ ሚዲያው እየሆነ ያለው ይኸው 
ነው። በሆነ አጋጣሚ ስህተት ሠርቷል፣ በንግግሩ ስቷል የሚባል 
ሰው ከአፍታ ሰከንድ በኋላ ከብዙኃን አፍ ገብቶ ይላመጣል፣ 
ይታኘካል። ማግስቱን ደግሞ የተደራጁ የወሬኛ ቡድኖች 
ኃይላቸውን አጠናክረው ይጠብቁታል። ያሻው የልቡን ነውር 
አውጥቶ እንደፈለገ አድርጎ ይሰድበዋል። ሌላው በአስተያየቱ 
ተመርኩዞ መርዝ ይረጭበታል። ተመልካች  አድማጩም  
አጥንት በሚሰብር ቃላት ሞራል ስሜቱን ያደቀዋል፡፡

ይህ ሁሉ የሚሆነው የሚነሳው ርዕስ ለብዙኃኑ ስሜት 
የቀረበ አንገብጋቢ ጉዳይ ሆኖ አይደለም። እንደተለመደው 
ለማኅበራዊ ሚዲያው ፍጆታና እውቅና ሲባል እንጂ። 
የአጋጣሚ ጉዳይ ሆኖ የነውርነቱ ሁሉ መነሻና መድረሻ የእኛ 
ሀገር ሆኖ እንጂ በሌሎች ዓለማት ቢሆን አንድ እርምጃ ማለፍ 
ባልተቻለ ነበር፡

ባደጉት ሀገራት አንድ ሰው ያለአንዳች መረጃና ማስረጃ 
ስሙ በአደባባይ ቢብጠለጠል ሳይውል ሳያድር ሕግን መከታ 
ማድረጉ አይቀሬ ነው። በእሱ ማንነት ላይ ተመርኩዘው መረጃ 

የሚደርቱትም ይህን ድፍረት አይሞክሩትም። ቢሞክሩትም 
ስለሚያወሩት ጉዳይ እርግጠኞች ሆነው ነው፡፡

ወደእኛው ልማድ ስንመለስ ግን የሰዎችን ስም እንደፈለጉ 
ማብጠልጠል በሕግ የተፈቀደ ያህል እየተለመደ ነው። 
እንደውም  አንዳንዶች ስም ሳታጠፉ ውላችሁ እንዳታድሩ 
የተባሉ ይመስላል። መነሻ መድረሻቸው ሁሉ የሰው ስምና 
ስም ብቻ ሆኗል። ሰውን ያነሳሉ፣ ይጥላሉ፣ ስሙን ያጠፋሉ፣ 
ታሪኩን  ያጠለሻሉ፡፡

በጣም የሚገርመው ደግሞ የተከታዮቻቸው ብዛት። 
ከቁምነገር ይልቅ ሁሌም ለዚህ ጉዳይ የሚሳብ የሚማረከው 
ይበረክታል። ከቅርብ ግዜ ወዲህ የጋርዮሽ ስድድብና ብሽሽቅ 
ገሐድ መሆን ጀምሯል። ሁሉም ከያለበት በአንድ መስኮት 
ተገናኝቶ መለፋለፉን ሲቀጥል መነሻው የሰዎች ስምና ያልተገባ 
ሐሜት ነው፡፡

አጋጣሚ አግኝቶ ይህን መሰሉን ቆይታ መታዘብ የቻለ 
ተመልካች ጆሮው የማይሰማው ጉድ አይኖርም። ተናጋሪዎቹ 
ሲሻቸው ተራ በተራ አልያም ተገፋፍተው ይገቡና ነውራቸውን 
ያወርዱታል። በዚህ መሐል የሚወረወሩ የስድብ ቃላቶችና 
የሚሰነዘሩ ሀሳቦች  ፍጹም ከጨዋነት የተጣሉ፣ የተጣረሱ 
ናቸው፡፡

አንዳንዶች ደግሞ ነገሬ ብለው የሚቦጭቁትን ሰው 
ተራ በማስያዝ በዕቅድ የሚንቀሳቀሱ ናቸው። ስሙ 
የሚብጠለጠለውን ሰው አስቀድመው የሚያውቁት 
ይመስላል። ከእነሱ የሚጠበቀው ስለግለሰቡ ጥቂት መረጃዎችና 
የመነሻ ሀሳብ ብቻ ነው። ፎቶግራፉን በግልጽ ለጥፈው አጥንቱ 
እስኪራቆት ሥጋውን ታናሽ ከታላቅ እያሉ ያወራርዱታል፡፡

በዚህ ትዕይንት ላይ እንደልማድ ሆኖ አስተያየት 
የሚሰጠው ተመልካች ብዙ ነው። አንዳንዱ የሐሜተኞቹን 
ነውርነት በግልጽ ይቃወማል። ሌላው ለንግግራቸው 
የ‹‹ወድጄዋለሁ›› ምልክትን ይነካል። የእነሱ ቢጤ ስም አጥፊው 
ደግሞ በእሳት ላይ ቤንዚን እንደመጨመር ነገሩን እያቀጣጠለ 
ያሟሙቃል፡፡

አንዳንዴ እንዲህ ዓይነቱን ልማድ ከሚያራምዱት 

ቡድኖች መሐል አንደኛው ተረኛ ሆኖ ሊብጠለጠል 
የሚችልበት ዕድል ይከሰታል። እርስ በርስ የመተማማት፣ 
የመሰዳደቡ ጉዳይ በሚኖር ጊዜ ለሐሜት ተራ የተያዘለት ሰው 
አረፍ ይልና የራሳቸው ትዕይንት ይቀጥላል። ይህኔ ታዲያ 
ጉድን በየዓይነቱ ማየትና መስማት ነው። አዕምሮ ያፈለቀው 
የማይመስል ቃላት የጦርነቱ ጥይት ይሆናል። ሥነምግባር 
ይሉት እውነት በአደባባይ ይዋረዳል። ነውርነትን የሚገልጹ 
ማገዣዎች ሁሉ ጥቅም ላይ ይውላሉ፡፡

በንግግራቸው መሐል ዕድሜ፣ ሴትነት፣ እናትነት፣ 
ክብርና፣ ታላቅነት የሚባሉ እውነታዎች አፈር ከድሜ ሲበሉ 
ማየት ብርቅ አይሆንም። ሁሉም የተሻለ፣ የተሻሻለ፣ የሚለውን 
ዘመነኛ ነውሩን በአደባባይ ሲያሰማ ከፊቱ አንዳች መሳቀቅ 
አይታይበትም። ይህ አይነቱ ሐቅ ዘመናችን እያሳየን ካለው 
ክፋት ጥቂቱ መገለጫ ነው፡፡

ማንም ቢሆን በተሻለ ቴክኖሎጂ ዘመናዊነትን ቢለማመድ 
አይጠላም። ኋላቀርነትን ወደ ኋላ አሸቀንጥሮ ዓለም ከሚገኝበት 
የሥልጣኔ ጥግ ቢደርስ ይወዳል። የዘመናዊነት አጠቃቀሙ 
ጤናማ ሆኖ ካልዘለቀ ግን ለእርሱም ሆነ ለሌላው ውጤቱ 
ሕመም መሆኑ አይቀርም። ይህ አይነቱ አይድኔ ሕመም 
በወቅቱ መታከም ካልቻለ ደግሞ ጉዳቱ በቀላሉ አይቋጭም፤ 
ከራስ አልፎ ትውልድ እስከመግደል ይቀጥላል፡፡

መልካም ይሏቸው ሰዎች ለትውልድና ለሀገር የሚበጀውን 
ታሪክ አውርሰው በክብር መዝገብ ስማቸውን በወርቅ ብዕር  
አጽፈው ያልፋሉ። አንዳንዶች ደግሞ ሕይወታቸውን በአልባሌ 
ታሪክ አዋዝተው፣ በአሳፋሪ ማንነት ተገልጠው የሞት ጽዋን 
ይጎነጫሉ፡፡

ዘመናት አልፈው ዘመናት ቢተኩ የሰው ልጆች ክፉ ደግ 
ታሪክ በማንነታቸው ልክ ሊነሳ ግድ ይለዋል። ይህ እውነት 
ከራስ አልፎ ለትውልድ በተሻገረ ጊዜም የኩራትና እፍረት 
ንቅሳት ደምቆ ይወጣል። አበው ሲተርቱ ‹‹ሰው ለሰው 
መድኃኒቱ ነው›› ይላሉ። ሰው ስለ ሰው ጠላቱ ሲሆን ደግሞ 
እነሆ! ማንነት እንዲህ ሆኖ ይገለጣል። በክፋት፣ በተንኮልና 
ስም ማጥፋት። አበቃሁ! 

ተመራጩ የዩናይትድ ስቴትስ ፕሬዚዳንት ዶናልድ 
ትራምፕ ከቲክቶክ ዋን ሥራ አስኪያጅ ጋር ንግግር 
ሊያደርጉ እንደሆነ ተሰምቷል። ግዙፉ ማኅበራዊ ሚዲያ 
ቲክቶክ በቅርቡ አሜሪካ ውስጥ መሥራት ያቆማል ተብሎ 
ይጠበቃል።

ሥራ አስኪያጁ ሹ ዚ ቺው ሰኞ ዕለት ትራምፕን 
በማራላጎ ያገኟቸዋል ተብሎ ተጠብቆ እንደነበር 
ተዘግቧል። እየተገባደደ ባለው የአውሮፓውያኑ መባቻ 
የወጣው ሕግ ቲክቶክ ካልተሸጠ በሚመጣው ጥር 
አሜሪካ ውስጥ ጥቅም እንዳይውል ይታገዳል ይላል።

የቲክቶክ ባለቤት ቻይናዊው ባይትዳንስ የተባለ 
ኩባንያ ነው። ኩባንያው ለአሜሪካ ጠቅላይ ፍርድ ቤት 
ባስገባው ይግባኝ እገዳው እንዲዘገይ ጠይቋል። አሜሪካ 
ቲክቶክን ለማገድ የወሰነችው ባይትዳንስ ከቻይና 
መንግሥት ጋር ግንኙነት አለው በሚል ምክንያት 

ትራምፕ የቲክቶክን ዋና ሥራ አስኪያጅ ሊያነጋግሩ ነው

ነው። ቲክቶክም ሆነ ባይትዳንስ ግን ይህንን ውንጀላ 
ያስተባብሉታል።

በአሜሪካ ሕግ መወሰኛ ምክር ቤት የፀደቀው ሕግ 
"የዩናይትድ ስቴትስን ብሔራዊ ደኅንነት በውጭ ኃይሎች 
ቁጥጥር ሥር ካሉ መተግበሪያዎች ለመጠበቅ" የወጣ ነው 
ይላል። ትራምፕ በመጀመሪያው የሥልጣን ዘመናቸው 

ቲክቶክ መታገድ አለበት ሲሉ ነበር። ነገር ግን አሁን 
እገዳውን እየተቃወሙት ይገኛሉ።

ቲክቶክ ከታገደ ፌስቡክ ይበለፅጋል ይላሉ። 
ፌስቡክ እኤአ በ2020 ምርጫ ለመሸነፋቸው አንዱ 
ምክንያት እንደሆነ ነው ትራምፕ የሚያምኑት። ቲክቶክ 
የሚታገደው በአውሮፓውያኑ ጥር 19 ነው። ትራምፕ 
ደግሞ ሥልጣናቸው የሚጀምረው በበዓለ ሲመታቸው 
ቀን ጥር 20 ነው።

ለጠቅላይ ፍርድ ቤት ይግባኝ ያስገባው ቲክቶክ 
ዕገዳው "የተወሰነ እንዲዘገይ" እና አዲሱ አስተዳደር 
"ጉዳዩን እንዲመረምረው" ጠይቋል። ኩባንያው ቲክቶክን 
አሜሪካ ውስጥ ካሉ "እጅግ አስፈላጊ የንግግር መድረኮች" 
አንዱ ነው ያለው ሲሆን ይህንን ማገድ ለኩባንያውም ሆነ 
ለተጠቃሚዎቹ "ትልቅ ጉዳት" መሆኑን ተናግሯል።

ትራምፕ በያዝነው ሳምንት ሰኞ ዕለት በነበራቸው 

አንድ ጋዜጣዊ መግለጫ አስተዳደራቸው "ቲክቶክ 
እንደሚያጤነው" ተናግረዋል።" እኔ ለቲክቶክ የተሻለ ቦታ 
አለኝ። ምክንያቱ 34 በመቶ ወጣቶች ድምፃቸውን ለኔ 
ሰጥተዋል" ብለዋል።

"አንዳንድ ሰዎች [ለማሸነፌ] ቲክቶክ ትልቅ 
አስተዋፅፆ ነበረው ይላሉ። ቲክቶክ ትልቅ ተፅዕኖ 
አለው። "ዕድሜያቸው ከ18 እስከ 29 ያሉ አብዛኛዎቹ 
አሜሪካውያን ባለፈው ኅዳር ለዲሞክራቷ ዕጩ ካማላ 
ሀሪስ ያላቸውን ድጋፍ ቢያሳዩም እኤአ ከ2020 ምርጫ 
ጋር ሲነፃፀር በርካታ ወጣቶች ለትራምፕ ድምፃቸውን 
ሰጥተዋል።

ትራምፕ ባለፈው ሰኔ ነው የቲክቶክ አካውንት 
የከፈቱት። በምርጫ ዘመቻቸው ወቅት በርካታ ሚሊዮን 
የቲክቶክ ተከታዮች ማፍራት ችለዋል ሲል የዘገበው 
ቢቢሲ ነው።

ሰው ስለ ሰው … 

በሚቀጥሉት አስርተ ዓመታት ውስጥ ኔቶን 
ለመዋጋት መዘጋጀት አለባት ሲሉ የሩሲያ መከላከያ 
ሚኒስትር ተናገሩ፡፡ የሩሲያ መከላከያ ሚኒስትር 
ሩሲያ በሚቀጥለው አስር ዓመት በአውሮፓ ያለውን 
የኔቶ ጥምረት ለመዋጋት መዘጋጀት እንዳለባት የገለጹ 
ሲሆን ፕሬዚዳንት ፑቲን ደግሞ የዩክሬን ጦርነት 
ሞስኮ በምትፈልገው መልኩ እየሄደ ነው ብለዋል።

የሩሲያ መከላከያ ሚኒስትር አንድሬ ቤሎሶቮ 
በአሜሪካ እና በአውሮፓ ያሉት ወታደራዊ እቅዶች 
ሞስኮ በሚቀጥሉት ዓመታት ለጦርነት መዘጋጀት 
እንዳለባት የሚያሳዩ ናቸው ብለዋል።

"የመከላከያ ሚኒስቴር ተግባራት ከኔቶ ጋር 
ሊኖር የሚችልን ቀጥተኛ ግጭት ጨምሮ በመካከለኛ 
ጊዜ ሊከሰቱ ለሚችሉ ማንኛውንም ቢሆኖች ላይ 
መሠረት ያደረጉ ናቸው" ሲሉ ቤሎሶቭ ፑቲን ጨምሮ 

በመሥሪያ ቤታቸው በተሳተፉበት ስብሰባ ተናግረዋል።
ቤሎሶቭ በቀጣይ ለሚኖሩ ግጭቶች ያስፈልጋሉ 

ያሏቸውን ማሻሻያዎች አድርገዋል። ቤሎሶቮ አሜሪካ 
የኑክሌር ኃይሏን ዘመናዊ ለማድረግ፣ በፖላንድ 
የሚሳይል ሰፈር ለማቋቋም፣ እኤአ በ2026 የመካከለኛ 
ርቀት ሚሳይሏን ወደ ጀርመን ለመላክ የያዘቻቸው 
እቅዶች ወደፊት ግጭት ሊቀሰቀስ እንደሚችል ማሳያ 
መሆናቸውን ጠቅሰዋል።

አሜሪካ ሞስኮ በስምንት ደቂቃ ውስጥ የሚደርስ 
ሀይፐርሶኒክ ሚሳይል በቅርቡ ሊኖራት ይችላል 
ብለዋል ቤሎሶቮ። ፑቲን በበኩላቸው በዚሁ ስብሰባ 
ላይ ከፍተኛ ቁጥር ያላቸው በጎ ፈቃደኛ ዘማቾች 
መመልመላቸው ጦርነቱ በሩሲያ የበላይነት እንዲመራ 
አድርጓል ብለዋል።

 የጦር ግንባር ሁኔታዎችን የሚተነትነው ኦፕን ሶርስ 

ማፕስ እንዳወጣው መረጃ ከሆነ የሩሲያ ጦር 
ከ2022 ወዲህ በከፍተኛ ፍጥነት በመገስገስ 
በርካታ የዩክሬን ቦታዎችን እየተቆጣጠረ 
ይገኛል። "የሩሲያ ጦር በሁሉም ግንባሮች 
ወጥረው እየተዋጋ ነው። በዚህ ዓመት ብቻ 
189 መንደሮችን ተቆጣጥሯል" ብለዋል 
ፑቲን።

ፑቲን በዚህ ዓመት 430 ሺ በጎ 
ፈቃደኞች ወደ ጦሩ መቀላቀላቸውን እና 
ይህ ቁጥር ባለፈው ዓመት ከነበረው 300 ሺ 
ገደማ ከፍ ማለቱን ተናግረዋል።

ቤሎሶቭ እንደገለጹት ሩሲያ የዩክሬን 
ኃይሎችን በቀን 30 ስኩየር ኪሎ ሜትር 
ስፋት ያለው ቦታ በማስለቀቅ በዚህ ዓመት 
4500 ስኩየር ኪሎሜትር ስፋት ያለው ቦታ 

ይዛለች።
ምዕራባውያን ሩሲያን ወደ ቀይ መስመሮቿ እየገፏት ነው ሲሉ የሚከሱት 

ፑቲን፤ ሞስኮ እንደማትታገስ እና ምላሽ ልትሰጥ እንደምትችል አስጠንቅቀዋል 
ሲል አል ዓይን ዘግቧል።

ሩሲያ ኔቶን ለመዋጋት መዘጋጀት እንዳለባት የሩሲያ መከላከያ ሚኒስትር ገለጹ



ክብረአብ በላቸው 

አባቶች ሲመርቁ “ደሀ ተበደለ ፍርድ ተጓደለ የሚል 
ልጅ ይስጣችሁ።” ይሉ ነበር። ለዚህ ትክክለኛው 
ሰው ክቡር አቶ ከተማ ይፍሩ መሆናቸውን ታላላቅ 
ቤተሰቦቻቸው፣ ወዳጆቻቸው፣ የቅርብም የሩቅም 
የሥራ ባልደረቦቻቸው ይመሰክራሉ፤ እንዲሁም 
ታሪካቸውን ያነበበ ሁሉ የሚረዳው ነው። 

የክቡር አቶ ከተማ ይፍሩ ታሪክ እጅግ ሰፊ 
እና ትልቅ በመሆኑ በዚህ ተርከን የምንጨርሰው 
አይደለም። ነገር ግን ታላላቆች የሄዱበት፣ የሰሩት 
ሥራ፣ ትዕግሥት፣ ሙያ፣ ሀገርን መውደድ እና 
ለእውነት መቆምን ለቀጣዩ ትውልድ ትምህርት እና 
አርአያ በመሆኑ ዛሬ ልናነሳቸው ወደድን። 

አቶ ከተማ ይፍሩ በአጼ ኃ/ሥላሴ ዘመነ 
መንግሥት ስመ ጥር ፖለቲከኛና ዲፕሎማት ነበሩ። 
በአፍሪካ አንድነት ድርጅት ምስረታ ሂደት ላይ ያሳዩት 
የአደራዳሪነትና የዲፕሎማሲ ጥበብ ምናልባትም 
በአፍሪካ ምድር እስከዛሬ ከታዩ ጉምቱ ዲፕሎማቶች 
አንዱ ናቸው ብንል ታሪክ የሚመሰክረው ሃቅ ነውና 
ማጋነን አይሆንም። 

አቶ ከተማ ይፍሩ ታህሳስ 3 ቀን 1921 ዓ.ም 
በቀድሞው የሐረርጌ ክፍለ ሀገር ጋራ ሙለታ በተባለ 
አካባቢ ነበር የተወለዱት። አባታቸው አቶ ይፍሩ 
ደጀን እናታቸው ወ/ሮ ይመኙሻል ጎበና ይባላሉ። 
በልጅነታቸው በቄስ ትምህርት ቤት ከፊደል 
መተዋወቅ ጀምረው የነበሩት ከተማ ፋሺስት ጣሊያን 
ኢትዮጵያን ስትወር ገና በሰባት ዓመት እድሜያቸው 
ከቤተሰቦቻቸው ጋር  ሀገር ጥለው መጀመሪያ ወደ 
እንግሊዝ ሶማሊላንድ ከዛም ወደ ኬኒያ ለመሰደድ 
ተገደዱ። 

በኬኒያ ስደተኞች ከአገሬው ተወላጅ ጋር 
በአንድነት ተቀምጠው መማር ስለማይፈቀድ 
ለኢትዮጵያውያን ስደተኞች ተብሎ በተከፈተውና 
በቢትወደድ ዘውዴ ገብረ ሕይወት ኃላፊነት 
በሚመራው ትምህርት ቤት መማር ጀመሩ።

ነጻነት ሲመለስ ከተማና ቤተሰቡ ወደ እናት 
አገራቸው ተመልሰው ኑሯቸውን ጋራ ሙለታ 
አደረጉ። በአንድ ወቅት ቀዳማዊ አጼ ኃ/ሥላሴ ጋራ 
ሙለታን ሲጎበኙ የከተማን የወደፊት ሕይወት የቀየረ 
መልካም አጋጣሚ ተፈጠረ።  የአካባቢው ሰዎች 
“እዚህ እድሜያቸው ለትምህርት የደረሰ ልጆች አሉ 
ምን ተሻለ ሲሉ አቤት አሉ” ንጉሱም ወደ አዲስ አበባ 
መጥተው መማር ይችላሉ ሲሉ ምላሻቸውን ሰጡ።  

በንጉሱ ፍቃደኝነት ወደ አዲስ አበባ ቢሄዱም 
የገበሬ ልጅ ለነበሩት ከተማ የመኳንንት ልጆች 
በሞሉበት ትምህርት ቤት ገብቶ መማር እንዲህ 
በቀላሉ የሚሆን አልነበረም። ከተማ ትምህርት ቤት 
የመግባት እድል ተነፍጓቸው ወገን ዘመድ በሌለበት 
ከወታደሮች ዘንድ ተጠግተው ሲኖሩ ጉዳያቸው 
ከወቅቱ የጦር ኃላፊ ጀነራል መርዕድ ንጉሴ ደረሰና 
በሳቸው ኃይል ትምህርታቸውን ለመጀመር በቁ።

አቶ ከተማ በትምህርት ክፍላቸው ውስጥ 
የነበረውን የማኅበራዊ ደረጃ ልዩነት ለልጃቸው 
መኮንን ከተማ እንዲህ ሲሉ ነግረውታል “ንጉሱ 
በየጊዜው እየመጡ ተማሪዎቹን ይጎበኛሉ። 
መምህሩም ስም በሚጠራበት ወቅት ከስማቸው 
ፊት ደጃዝማች፣ ልዑል እንዲሁም ሌሎች ሹመቶች 
ነበሩ። ጃንሆይም ልጆቹ በእኩልነትና ያለምንም 
ተፅእኖ ትምህርታቸውን እንዲማሩ ቅጥያው 
እንዲሰረዝ አዘዙ።

አቶ ከተማ ሁለተኛ ደረጃ ትምህርታቸውን 
በኮተቤ ቀዳማዊ ኃ/ሥላሴ ሁለተኛ ደረጃ ት/ት ቤት 
ከተከታተሉ በኋላ ለከፍተኛ ትምህርት ወደ አሜሪካ 
ሚቺጋን ሆፕ ኮሌጅ ፖለቲካል ሳይንስና ዓለም 
አቀፍ ግንኙነት ለማጥናት ያቀኑ ሲሆን፤ የማስተርስ 
ዲግሪያቸውንም በቦስተን ዩኒቨርሲቲ በተመሳሳይ 
ትምህርት ተከታትለው አጠናቀዋል። 

አሜሪካን አገር ሳሉ ያጋጥሟቸው የነበሩ 
የዘረኝነት ጥቃቶች በኋላ ላይ ላሳዩት የፓን-
አፍሪካኒስት ስሜት መነሻ እንደሆነ ይነገራል። 
በአሜሪካን አገር ሳሉ የሶስተኛ ደረጃ ትምህርት እድል 

ባለውለታዎቻችን
አንደበተ ርቱዕ ዲፕሎማት

ቢያገኙም ከትምህርቱ ይልቅ ቤተሰብና ሀገራቸውን 
በማስቀደማቸው ወደ አገራቸው ተመለሱ። 

ሀገር ቤት ከተመለሱ በኋላ ምንም እንኳን ሥራ 
ቢጀምሩም በተማሩት እና በእውቀታቸው ልክ 
የሚገባቸው ቦታና ደረጃ ሳይሰጣቸው ብዙ ጊዜ 
ቆይተዋል። በዚህም ምክንያት አቶ ከተማ ትልቅ 
ቅሬታን አሳድረው እንደነበር ልጃቸው መኮንን 
ከተማ በአንድ ወቅት ተናግረዋል።

ቢዘገይም ዳሩ ሥልጣንና ደረጃው አልቀረም። 
የገበሬው ልጅ ከተማ ይፍሩ ከስንት የመኳንንት እና 
የመሳፍንት ዘር ካላቸው ሰዎች መካከል ተመርጠው 
የውጭ-ጉዳይ ሚኒስትር እስከመሆን ደረሱ። ከተማ 
የውጭ ጉዳይ ሚኒስትርነት ሥራቸውን የጀመሩት 
ኢትዮጵያ ከአፍሪካውያን ጋር እንድትቀራረብ 
ለማድረግ የሚያስችሉ እንቅስቃሴዎችን በማድረግ 
ነው።  

ስለዚህ ጉዳይ አምባሳደር ከተማ በአንድ 
ወቀት ሲናገሩ ...«... እ.አ.አ 1961 ዓ.ም ውጭ ጉዳይ 
መስሪያ ቤት እንደገባሁ የመጀመሪያ አጀንዳዬ 
አድርጌ የያዝኩት ኢትዮጵያ ከአፍሪካ ጋር የበለጠ 
የምትቀራረብበትንና የምትተባበርበትን መንገድ 
መፈለግ ነበር።  

ይህንን ጉዳይ ለጃንሆይ ነገርኳቸው።  ‹ ... ፋሺስት 
ኢጣሊያ በወረረን ጊዜ ወደ ዓለም መንግሥታት 
ማኅበር ሄደው የጮሁት ብቻዎን ነበር።  ያ ጊዜ 
መደገም የለበትም።  ከአረቦች ጋር ልንሆን አንችልም፤ 
ከአውሮፓውያንም ጋር መሆን አንችልም።  የእኛ 
ተፈጥሯዊ ምንጫችን አፍሪካ ስለሆነ ከአፍሪካውያን 
ጋር ነው መተባበር ያለብን።  በዚህ ጉዳይ መግፋት 
አለብን። ይህን ጉዳይ ያምኑበታል ወይ?› ብዬ 
ስጠይቃቸው <ዋናው የእኔ ማመን አይደለም።  
አንተ ታምንበታለህ?› ሲሉኝ <እኔማ አምኜበታለሁ› 
አልኳቸው።  ‹እንግዲያውስ ካመንክበት ቀጥልበት› 
አሉኝ ... » ብለዋል።

የአቶ ከተማ ሹመት በጊዜው በወግ አጥባቂዎቹ 
በኩል ከፍተኛ ቁጣን የቀሰቀሰ ሹመት ነበር። አቶ 
ከተማ በውጭ ጉዳይ ሚኒስቴር ውስጥ በመጀመሪያ 
የተመደቡት የጣሊያንን ጉዳይ በሚከታተለው 
ዲፓርትመንት ሲሆን ቀጥለውም በአሜሪካና 
ኤዢያ ዲፓርትመንት ዳይሬክተር ጀነራል ሆነው 
አገልግለዋል። 

የአፍሪካ አንድነት ድርጅት ምስረታ ሃሳብ ሲነሳ 
የአፍሪካ አገራት ካዛብላንካና ሞኖሮቪያ በሚል 
በሁለት ጎራ ተከፈሉ። የካዛብላንካው ቡድን የአፍሪካ 
አገራት በፍጥነት ፖለቲካዊ ውህደት ፈጽመው 
አፍሪካ አንድ አገር መሆን ይገባታል የሚል አቋም 
ሲያራምዱ፣ ሞኖሮቪያዎች ግን አንድ ከመሆናችን 
በፊት ለሎች ውህደቶች መቅደም አለባቸው የሚል 
መከራከሪያ ሃሳብ ይዘው ተነሱ።  

ይህ የሁለቱ ቡድን የሃሳብ ልዩነት የአፍሪካ 

አንድነት ድርጅት በፍጥነት እንዳይመሰረት እንቅፋት 
ፈጠረ። ኢትዮጵያ በወቅቱ የሞኖሮቪያውን ቡድን 
ሃሳብ ትደግፍ የነበረ ቢሆንም፣ የኋላ ኋላ ግን ሁለቱን 
ቡድኖች አደራድሮ ወደ አንድ የጋራ አቋም የማምጣቱ 
ታሪካዊ ኃላፊነት ኢትዮጵያ ላይ ወደቀ። የዚህ ሃሳብ 
አመንጪ ታዲያ ጉምቱው ዲፕሎማት ከተማ ይፍሩ 
ነበሩ። ጃንሆይም ይህን ጉዳይ የማስፈጸሙን ኃላፊነት 
ለከተማ ሰጧቸው። 

አቶ ከተማ ይፍሩ ይህን ከባድ እና ታሪካዊ ተልዕኮ 
አንግበው የአፍሪካ አገራትን ደከመኝ ሰለቸኝ ሳይሉ 
አካለሉ ተወያዩ፣ተከራከሩ፣በመጨረሻም አሳመኑና 
እነዛ ጎራ ለይተው ጽንፍና ጽንፍ ቆመው የነበሩ ሁለት 
ቡድኖች አዲስ አበባ ላይ የጋራ ጉባኤ ለማድረግ 
ተስማሙ።  በዚህ የአቶ ከተማ ይፍሩ ከፍተኛ 
የመደራደር ብቃትና የዲፕሎማሲ ጥበብ የአፍሪካ 
አንድነት ድርጅት አዲስ አበባ ላይ ተመሰረተ።

የአፍሪካ አንድነት ድርጅት ከተመሰረተ በኋላ 
ሌላ የአቶ ከተማን ሥራ የሚጠይቅ ጉዳይ ተከሰተ። 
የድርጅቱ መቀመጫ የት ይሁን የሚለው ሃሳብ ላይ 
አለመግባባት ተፈጠረ። ኢትዮጵያ ለድርጅቱ ምስረታ 
ከነበራት ሚና አንጻር የድርጅቱን መቀመጫ ቦታ 
በቀላሉ ታገኛለች ተብሎ ቢጠበቅም እንደታሰበው 
ሳይሆን ቀረና ብዙ አገራት የይገባኛል ጥያቄ አነሱ። 

በተለይም የፈረንሳይኛ ቋንቋ ተናጋሪ አገራት 
የድርጅቱን መቀመጫ ሴኔጋል ዳካር ላይ ለማድረግ 
ተንቀሳቀሱ።  ናይጄሪያም ቦታው ይገባኛል ስትል 
ጠየቀች። ኢትዮጵያ ለድርጅቱ መቀመጫነት 

እንዳትመረጥ ዘመቻ ተከፈተባት። ይህን ሁሉ ፈተና 
አልፎ ኢትዮጵያ የድርጅቱ መቀመጫ አገር የማድረግ 
ኃላፊነት የአቶ ከተማ ይፍሩ ነበር። ይህ አይነቱ ሥራ 
ወትሮም የሚዋጣላቸው አቶ ከተማ እልህ አስጨራሽ 
ትግል አድርገው ኢትዮጵያን የአፍሪካ አንድነት 
ድርጅት መዲና ለመሆን አብቅተዋታል። 

በአፍሪካ በተለያዩ አካባቢዎች ተፈጥረው የነበሩ 
ግጭቶች እንዲበርዱና ዘላቂ መፍትሄ እንዲያገኙ 
ጥረዋል።  የኮንጎ ግጭት ያለውጭ ኃይሎች ጣልቃ 
ገብነት እንዲፈታ ለፍተዋል።  በመጨረሻም 
በኢትዮጵያዊው ሌተናል ጀኔራል ከበደ ገብሬ 
የተመራው የተባበሩት መንግሥታት ድርጅት ሰላም 
አስከባሪ ኃይል ወደ ኮንጎ እንዲሰማራ ተደርጓል። 

የአልጀሪያና የሞሮኮ ግጭት እንዲፈታ ትልቅ 
አስተዋፅኦ ያደረጉትም የአልጀሪያው የውጭ ጉዳይ 
ሚኒስትር (በኋላ ፕሬዚዳንት) አብደልአዚዝ 
ቡተፍሊካ እና የሞሮኮው የውጭ ጉዳይ ሚኒስትር 
አሕመድ ሬዳ ጉየዲራ የጋራ ወዳጅ የነበሩት፣ 
ከአልጀርስ-ራባት-አዲስ አበባ የተመላለሱትና 
ጥረታቸው በአሜሪካው ፕሬዚዳንት ጆን ፊዝጌራልድ 
ኬኔዲ ጭምር የተደቀነላቸው ኢትዮጵያዊው 
አምባሳደር ከተማ ይፍሩ ናቸው። 

ከደቡባዊ ሱዳን ተፋላሚዎች ጋር በር ዘግተው 
መክረው በንጉሰ ነገሥት ቀዳማዊ አፄ ኃይለሥላሴ 
አማካኝነት አዲስ አበባ ላይ የሰላም ስምምነት 
እንዲፈራረሙም አድርገዋል። የናይጀሪያ መንግሥትና 
የቢያፍራ ተገንጣዮች ጦርነት ውስጥ በገቡበት ወቅት 
አምባሳደር ከተማ የናይጀሪያው ፕሬዚዳንት ጀኔራል 
ያኩቡ ጎዋን እና የቢያፍራው መሪ ኮሎኔል ኦድሜንጉ 
ኦጁኩ ወዳጅ ስለነበሩ መሪዎቹ አዲስ አበባ መጥተው 
እንዲወያዩና የግጭቱ ተጎጂዎች እርዳታ እንዲያገኙ 
የሚያስችል ስምምነት ላይ እንዲደርሱ ከፍተኛ ሚና 
ተጫውተዋል።  ኢትዮጵያ ከሶማሊያ ጋር የገባችበት 
የድንበር ግጭት ለጊዜውም ቢሆን እንዲፈታም 
ትልቅ ሚና ነበራቸው። 

አምባሳደር ከተማ ለአፍሪካ መሪዎች ይሰጡት 
የነበረው ምክር የሚዘነጋ አይደለም።  ተተኪ 
መሪዎችን በማፍራት ረገድ ስላለባቸው ድክመት 
አጥብቀው ይናገሩ ነበር።  በተለያዩ የአፍሪካ አገራት 
ሲዘዋወሩ የመንግሥታቱን ሁኔታ ስለተገነዘቡ 
በወቅቱ በብዙ የአፍሪካ አገራት ዘንድ ሲስተዋል 
የነበረው ሥልጣንን በኃይል (በመፈንቅለ መንግሥት) 
የመንጠቅ ድርጊቶች ወደ ኢትዮጵያም መምጣታቸው 
ስለማይቀር ለንጉሰ ነገሥት ቀዳማዊ አፄ ኃይለሥላሴ 
ደብዳቤ ጽፈውላቸው ነበር። 

ለልጃቸው እንዲያጋሩ፤ ሕገ መንግሥታዊ 
የዘውዳዊ ስርዓት እንዲመሰረት የሚሉና ሌሎች 
ኃሳቦችን አካተው ምክር አዘል ደብዳቤ ነበር ለንጉሡ 
የፃፉት፤ ይህ ድፍረታቸው ግን በንጉሡ ዘንድ 
አልተወደደላቸውም ነበር። በዚህም ምክንያት አቶ 
ከተማ ለንጉሡ ይህን ደብዳቤ በጻፉ ማግስት ከውጭ 
ጉዳይ ተነስተው ወደ ንግድ፣ ኢንዱስትሪና ቱሪዝም 
ሚኒስትር እንዲዛወሩ ተደረገ። 

እኝህ የአገር ባለውለታ ያቀረቡት ሃሳብ በንጉሡ 
ሳይሰማ ቀርቶ አብዮት ፈንድቶ ዘውዳዊ ስርዓቱ 
ላይመለስ ሲያከትም እሳቸውንም ደርግ ለዘጠኝ 
ዓመታት በእስር አንገላቷቸዋል። አቶ ከተማ በእስር 
ላይ እያሉ ጊዜያቸውን በንባብ ያሳልፉ ነበር። ከእስር 
ከተፈቱ በኋላም በዓላም የምግብ ድርጅ (world 
food program) ተቀጥረው አገልግለዋል።

ጥር 6 ቀን 1986 ዓ.ም ከዚህ ዓለም በሞት 
የተለዩት አቶ ከተማ ከባለቤታቸው ወ/ሮ ራሄል 
ሥነጊዮርጊስ ሙሉጌታ፣ ዮሐንስ፣ ሚካኤል እና 
መኮንን የተባሉ አራት ልጆችን ማፍራት ችለዋል።

እኛም እኚህን ጉምቱ ዲፕሎማት ነፍስ ይመር 
እያልን፤ የአፍረካ ሕብረት መደበኛ  ጉባኤውን 
ለማድረግ ቅድመ ዝግጅት እያደረገ ባለበት በዚህ 
ወቅት ለሕብረቱ መመስረት ብሎም የሕብረቱ ዋና 
መቀመጫ አዲስ አበባ እንዲሆን ላደረጉት ያላሰለሰ 
ጥረት አመሰገንን ሰላም! 

ለዚህ ፅሑፍ በምንጭነት የተለያዩ ድህረገጾችን 
ተጠቅመናል።

የአፍሪካ አንድነት ድርጅት 
ከተመሰረተ በኋላ ሌላ የአቶ 

ከተማን ሥራ የሚጠይቅ ጉዳይ 
ተከሰተ። የድርጅቱ መቀመጫ 

የት ይሁን የሚለው ሃሳብ 
ላይ አለመግባባት ተፈጠረ። 
ኢትዮጵያ ለድርጅቱ ምስረታ 

ከነበራት ሚና አንጻር የድርጅቱን 
መቀመጫ ቦታ በቀላሉ ታገኛለች 
ተብሎ ቢጠበቅም እንደታሰበው 

ሳይሆን ቀረና ብዙ አገራት 
የይገባኛል ጥያቄ አነሱ



ገጽ 34 ታኅሣሥ 9  ቀን 2017 ዓ.ም

በብርሃንና ሰላም ማተሚያ ድርጅት ታተመ

ብርሃን ፈይሳ

የኢትዮጵያ አትሌቲክስ ፌዴሬሽን 28ኛ መደበኛ 
ጠቅላላ ጉባኤ የፊታችን ቅዳሜና እሁድ ይካሄዳል። 
በጠቅላላ ጉባዔው ለቀጣይ አራት ዓመታት ፌዴሬሽኑን 
የሚመራ ሥራ አስፈጻሚ ኮሚቴና ፕሬዚዳንት ይመረጣል። 
በምርጫው ለመወዳደር የቀረቡ የመጨረሻ ዕጩዎችንም 
ፌዴሬሽኑ ከትናንት በስቲያ አሳውቋል። 

ከዚህ ቀደም ክልሎችና ከተማ አስተዳደሮች 
በምርጫው የሚወዳደሩ ተወካዮቻቸውን ያሳወቁ 
ቢሆንም ፌዴሬሽኑ ከተገቢነት አኳያ አጣርቶ ተገቢ ናቸው 
ያላቸውን የመጨረሻዎቹን ተፎካካሪዎች አሳውቋል። 
በዚህም በፕሬዚዳንታዊና የሥራ አስፈጻሚዎች ዕጩዎች 
ላይ ቀደም ሲል የተገለፁት ለውጥ ተደርጓል። 

ፌዴሬሽኑ ከክልሎች እና ከተማ አስተዳደሮች 
የቀረቡትን ዕጩዎች ኅዳር 17 ቀን 2017 ዓ.ም ይፋ 
ማድረጉ የሚታወስ ሲሆን፣ በአንዳንድ ክልሎች የቀረቡ 
ዕጩዎች ከተገቢነት አኳያ የስፖርት ቤተሰቡን ሲያነጋግሩ 
ቆይተዋል። ባለፉት ቀናትም ፌዴሬሽኑ ከሕግና ደንብ 
አንጻር ተገቢነት ላይ አስፈላጊውን ማጣራት ካደረገ በኋላ 
የመጨረሻዎቹን ዕጩዎች አሳውቋል። በዚህም የተወሰኑ 
ለውጦች መኖራቸው ግልጽ ሆኗል። ፕሬዚዳንታዊ 
ምርጫውን ተከትሎ ቀድሞ ከነበሩት ሰባት ዕጩዎች 
መካከል አንድ ክልል ያቀረበው ተወካይ ተቀንሶ ለሥራ 
አስፈጻሚነት እንደሚወዳደር ለማወቅ ተችሏል። ለሥራ 
አስፈጻሚነት በሚደረገው ውድድርም የተወሰኑ ክልሎች 

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ረ
ቡ

ዕ
አትሌቲክሱን ለመምራት የመጨረሻዎቹ ዕጩዎች ታውቀዋል

ዕጩዎች ላይ ለውጥ ተደርጓል።  
ቀድሞ ሃገራቸውን በተለያዩ ዓለም አቀፍ ውድድሮች ሃገራቸውን 

ማስጠራት የቻሉ አትሌቶችና የስፖርት ባለሙያዎች በተሰባጠሩበት 
የፕሬዚዳንታዊ ምርጫ ፉክክር ላይ በዕጩነት ከቀረቡት መካከል አንዱ 
አትሌት ገብረእግዚአብሄር ገብረማርያም ነው። በትግራይ ክልል የተወከለው 
አትሌት ገብረእግዚአብሄር ከዚህ ቀደም በአትሌቶች ተወካይነት እንዲሁም 
በፌዴሬሽኑ ምክትል ፕሬዚዳንትነት ማገልገሉ የሚታወስ ነው። ከቀናት 
በኋላ በሚደረገው ምርጫም በድጋሚ ፌዴሬሽኑን ለመምራት በተወዳዳሪነት 
ቀርቧል። 

በኦሮሚያ ክልል በእጩነት የቀረበው 
አትሌት ስለሺ ስህንም በተመሳሳይ 
ከስኬታማ የሩጫ ልምዱ ባለፈ የኢትዮጵያ 
አትሌቶች ማኅበር ፕሬዚዳንት በመሆን 
ያገለገለ ሲሆን፤ አሁን ደግሞ ፌዴሬሸኑን 
በፕሬዚዳንትነት ለመምራት ይፎካከራል። 

የአዲስ አበባ ከተማ አስተዳደር 
ዕጩ አድርጎ ያቀረባቸው አቶ ዱቤ ጅሎ 
ረጅም ዓመትን ካስቆጠረው የአትሌቲክስ 
ባለሙያነታቸው በአመራርነት ለመቀጠል 
በውድድሩ ውስጥ ተካተዋል። የቀድሞ 
የአማራ ክልል ስፖርት ኮሚሽነር የነበሩት 
አቶ ያየህ አዲስም ስፖርቱን ለመምራት 
በክልላቸው ተወክለዋል። ብቸኛዋ ሴት 
ፕሬዚዳንታዊ እጩ ሪሳል ኡፒየው ደግሞ 
በጋምቤላ ክልል የተወከለች ሲሆን፤ 
የደቡብ ኢትዮጵያ ክልልም ኮማንደር 
ግርማ ዳባን አቅርቧል። 

ቀደም ሲል ለፕሬዚዳንታዊ ፉክክሩ 
በድሬዳዋ ከተማ አስተዳደር ዕጩ 
ሆነው የቀረቡት ኢንጂነር ጌቱ ገረመው 
አሁን በሥራ አስፈጻሚነት እንዲወዳደሩ 
መደረጉ በብዙዎች ዘንድ ጥያቄ የጫረ 
ሆናል። የኢትዮ ኤሌክትሪክ አትሌቲክስ 
ክለብ ቦርድ አመራር የሆኑትና ለስፖርቱ 

ከፍተኛ ፍቅር እንዳላቸው ከዚህ ቀደም በተግባር ያሳዩት 
እኚህ ዕጩ ፌዴሬሽኑ ባልገለጸው ምክንያት በሥራ 
አስፈጻሚነት እንደሚወዳደሩ አሳውቋል። ድሬዳዋ 
በምትኩ በፕሬዚዳንትነት ሌላ ዕጩ አለማቅረቡም 
ታውቋል። 

እአአ በ2022 የዩጂን ዓለም ሻምፒዮና 3ሺ ሜትር 
መሰናክል የብር ሜዳሊያ አሸናፊዋ አትሌት ወርቅውሃ 
ጌታቸው በአስፈጻሚነት እንደምትወዳደር ታውቋል። 
በርቀቱ የአፍሪካ ሻምፒዮና እና ዳመንድ ሊግ አሸናፊ 
በመሆንም ኢትዮጵያ እምብዛም በማትታወቅበት ርቀት 
መድመቅ የቻለች ወጣት አትሌት መሆኗ የሚታወቅ 
ነው። 

በተመሳሳይ የሥራ አስፈጻሚ ዕጩዎች ላይ የተወሰኑ 
ለውጦች የታዩ ሲሆን፣ ለረጅም ጊዜ በኢትዮጵያ 
አትሌቲክስ ፌዴሬሽን የጽሕፈት ቤት ኃላፊ በመሆን 
ያገለገሉትና ጡረታ የወጡት እንዲሁም በተለያዩ 
የስፖርት ማኅበራት ሥራ አስፈጻሚነትና ኃላፊነት ላይ 
የሠሩት የአማራ ክልል ተወካዩ አቶ ቢልልኝ መቆያ 
ከዕጩነት ተሰርዘዋል። በምትካቸውም ዘላለም መልካሙ 
(ዶክተር) ቀርበዋል። ምንም ዕጩ ያላሳወቀው የሶማሌ 
ክልል ደግሞ አቶ አብዲ መሐመድ እና ኢፍረህ መሐመድ 
(ዶክተር)ን ወክሏል። የሲዳማ ክልል በበኩሉ አቶ 
ፍሬው አራራን በአቶ አሥራት አሰፋ ቀይሯል። ማዕከላዊ 
ኢትዮጵያ ክልል ደግሞ ወይዘሮ አልማዝ ጋሜን የሥራ 
አስፈጻሚ ዕጩዎቹ ላይ አካቷል።             

